
Абай атындағы Республикалық мамандандырылған 
дарынды балаларға арналған қазақ тілі мен әдебиетін 
тереңдете оқытатын орта мектеп-интернатында

«ҚАЗАҚ ТІЛІ» ПӘНІНЕ АРНАЛҒАН 
ЭЛЕКТРОНДЫ ОҚУЛЫҚ

(Жалғасы. Басы өткен нөмірде)

Авторлық ұжым:
«Ы.Алтынсарин» төсбелгісінің иегері 
Арын Ержан Омарұлы,
Қазақ тілі мен әдебиеті пәнінің мұғалімдері:
«Білім беру ісінің Құрметті қызметкері» 
медалінің иегері
Байғалиева Бағдат Мұқатайқызы,
«Білім беру ісінің үздігі»  
Махамбетова Гүлбану Жанбекқызы.

Тест
1. Араб әліпбиі негізіндегі қазақтың ескі жазба тілі                          

қай кезеңдерде қызмет етті, көрсетіңіз:
А) ХV-ХVІІІ ғасырлар аралығында;
В) ХV-ХХ ғасырдың басына дейінгі аралықта;
С) ХІV-ХV ғасырлар аралығында;
Д) VІІІ-ХV ғасырлар аралығында;
Е) ХV-ХІХ ғасырлар аралығында.
2. Қазақтың ескі жазба тілі қандай істерде қолданылды, 

белгілеңіз:
А) Орхон-Енисей жазба ескерткіштерінде;
В) Тасқа қашалған жазуларда;
С) Жалпыхалықтың сауатын ашуда;

Д) Қазақ хандығы іс қағаздарында, дипломатиялық 
қарым-қатынас ісінде;

Е) Бай-шонжарлардың құқығын қорғауда.
3. Қазақтың ескі жазба тілі үлгілеріне қай шығарма 

жатады, белгілеңіз:
А) Әбілғазы Баһадүр. «Шежіре түрік»;
В) Ы.Алтынсариннің шығармалары;
С) Тасқа қашалған ескі жазулар;
Д) Күлтегін ерлігі жайлы шығарма;
Е) М.Қашқари. «Диуани лұғат-ат-түрк».
4. Ш.Уәлихановтың хат-қағаздарының тілі қандай                        

жазу үлгісіне жатады, көрсетіңіз:
А) Араб жазуы;    В) Қирилица;
С) Тасқа қашалған жазу үлгілеріне;
Д) Ескі қазақ жазба тіліне;
Е) Төте жазу үлгісіне.
5. Ескі қазақ жазба тілінің емле жүйесінің тым күрделі 

болуының себебі не, анықтаңыз:
А) Төрт түрлі элементтердің аралас-құралас жүруінен;
В) Жеті түрлі элементтердің аралас-құралас жүруінен;
С) Жазылуы қиын сөздердің мөлшерден тыс көп 

болуынан;
Д) Бес түлі элементтердің аралас-құралас жүруінен;
Е) Үш түрлі элементтердің аралас-құралас жүруінен.
6.Ескі жазба тілдің қолданылу аясы қандай болды, 

белгілеңіз:
А) Халықтың белгілі бір әлеуметтік тобы ғана;
В) Қарапайым халық қолданды;
С) Бұқаралық сипат алды;
Д) Еш жерде қолданылмады;
Е) Жекелеген адамдар ғана қолданды.

7. Ескі жазба тілдің ілгерілеуіне қай газет-журналдар 

атсалысты, белгілеңіз:
А) «Айқап» журналы, «Қазақ» газеті;
В) «Шұғыла» журналы, «Қазақ» газеті;
С) «Сарыарқа» газеті, «Жетісу» журналы;
Д) «Күншуақ» журналы, «Айқап» газеті;
Е) Барлық журналдар мен газеттер.
8. «Жамиғ-ат тауарихы» шығармасының авторы кім? 
А) Әбілғазы Баһадүр;        В) Әбілқайыр хан;
С) Махамбет Өтемісұлы;  Д) Қадырғали би Жалайыри;
Е) Мәшһүр Жүсіп.
9. Әбілғазы Баһадүрдің  шығармасын көрсетіңіз:
А) «Хибат-ул-хакайқ»;    В) «Диуани лұғат-ат-түрк»;
С) «Шежіре түрік»;         Д) «Жамиғ-ат тауарихы»;
Е) «Кодекс Куманикус».
10. Оқулықта берілген «Махамбеттің хаты» дәлудің 19-

ында жазылған. Дәлу (арабша) қазақша қай ай, анықтаңыз:
А) наурыз; В) сәуір; С) маусым; Д) қаңтар; Е) ақпан.
11. «Махамбеттің хаты» қай стильде жазылған, белгілеңіз:
А) Ауызекі сөйлеу стилінде;
В) Қөркем шығарма стилінде;
С) Ресми іс қағаздары стилінде;
Д) Ғылыми стильде;
Е) Публицистикалық стильде.
12. Зерттеушілердің пікірінше, ескі қазақ тілі өзінің               

бастау кезін қай ғасырдан алады, көрсетіңіз:
А) ХVІІІ ғасырдан;
В) Көне түркі дәуірінен;
С) VІІІ-ІХ ғасырдың орта кезеңінен;
Д) V-VІІІ ғасырдың орта кезеңінен;
Е) Орта ғасырдың орта кезеңінен (ІX-XІІІ ғғ.).
13. Абайдың қандай шығармаларының тілін ескі қазақ 

жазба тілінің үлгісі деп тануға болады, белгілеңіз:
А) табиғат лирикаларының;

В) поэмаларының тілін;  С) мысал өлеңдерінің тілін;
Д) қарасөз түріндегі шығармаларының;
Е) саяси тақырыптағы өлеңдерінің тілін.
14. Қазақ хандығы іс қағаздарында, дипломатиялық 

қарым-қатынас ісінде қолданылған тіл: 
А) Орхон-Енисей жазбалары;   В) Ескі қазақ жазба тілі;
С) Төте жазу;                              Д) Латын тілі;
Е) Тасқа қашалған жазулар тілі.
15. Ескі қазақ тілінде қолданылған: «Хұрмәтлу, бек ұлуғ 

мархабаттан болар еді, бутан ғайри не язайын, язғушы» 
сияқты сөздер қай стильде қолданылған, көрсетіңіз:

А) Ауызекі сөйлеу тілінде;   В) Іс қағаздар стилінде;
С) Көркем шығармада;         Д) Ғылыми стильде;
Е) Баспасөз тілінде.
2. Тақырыбы: Қазақ тілінде пайдаланылған әліпбилер.
Мемлекеттің деңгейі қашанда азаматтардың білімі-

мен, мәдениет деңгейімен анықталады. Мәдениеттің 
ұстанымдары   халықаралық  және ішкі ұлтаралық 
бейбітшілік пен келісімнің негізінде  жасалады. Мәдениет 
– біз үшін  еліміздің саяси жаңаруына ықпал етуші күш.

                                                                                                          Н.Ә.Назарбаев 
Диктор: - Әліпби – жазуда қолданылатын әріптердің 

белгіленген тәртіп бойынша орналасқан жиынтығы. Ол 
әріптердің рет тәртібін де білдіреді. Ұғымды белгілейтін 
идеограмма жазудан, сөзді бейнелейтін логограмма жазудан 
Әліпбилік жазудың жүйесі мүлде бөлек. Өйткені, Әліпбилік 
жазу – жеке дыбыстарды бейнелейтін және сол арқылы 
тілдегі сөздердің дыбыстық мағынасын беретін жазба 
таңбалар жүйесі.                                                                                      

Жазу тілі – көптеген тарихи ақпарат көздері бойынша  
өте бай қор болып есептеледі. Қандай жазу тілі болсын, бірі-
бірімен  тығыз байланыста болған. Жазу тілі мен мәдениет  
өзара  тығыз байланыста  дамып отырған. Олардың өзара 

дамуы – бұл жаңашылдық емес. Мәдениет мың жылдар 
бойы  басқа мәдениеттермен де  тығыз байланыста болып 
гүлденіп, үздіксіз дамып  келеді.

Бүкіл түркі халқына ортақ көне жазба нұсқаларды 
айтпағанда, қазақ халқы басқа да түркі халықтары 
сияқты ислам дінінің тарауымен бірге келіп енген араб 
жазуын ертеден бастап қолданған. 

1914 жылы араб жазуын қазақ тіліне сәйкестендіру 
жолдарын баяндаған оқу құралы да жазылды. Бірақ  
олардан тапқан пайда тым елеусіз болды, шешілмеген 
түйін сол шешілмеген қалпында қала берді. Сөйтіп, 
бір жағынан, ғасырлар бойы қолдануға тырысушылық 
болса, екінші жағынан, латын әліппесіне көшудің 
дайындықтары кең етек алды.

1928 жылдың басынан бастап, жаңа әліппеге көшу 
дайындығы бұрынғы жылдардан едәуір қарқынды 
жүргізілді. Осы бағытта айтылған пікірлерді жинақтай 
келе, 1929 жылы заңды түрде бекітіп қабылданған, латын 
графикасына негізделген әліппеде қазақ тілінде 29 дыбыс 
бар, олардың тоғызы дауысты, жиырмасы дауыссыз деп 
көрсетілді.

1940 жылдың 10 қарашасында «Қазақ жазбасын 
латын алфавитінен орыс графикасы негізінде жасалған 
жаңа алфавитке көшіру туралы заң» қабылданды. Бұл 
заңда әліппе 41 әріптен құралды. 

Программистке: Мына кітаптардың беттері ашылып, 
жазу жазылып жатқандай анимацияласаңыз!

І. Тапсырма: «Сөз тану».
Бұл жаттығу көне түрікше таңбаларды тануға 

арналған. 
Шарты: «Таңбаны жаттау»  деген ұяшықты 

басқанда, сұрақтар жазылу керек. Берілген  тапсырманы 
алфавиттен дұрыс орындасаңыз,  «Жауап»  деген ұяшыққа 
таңба түседі. Таңба ұяшыққа өзі түседі. Енді  «Тексер» 
бастырмасын басқанда, жауабы жазылады. 

Программистке:  Пернетақтада тұрған  латын  
әріптерінің қасындағы көне түрікше таңбалар 
анимацияланып, ұяшыққа түсу керек.

   
                                                                                                                           

                                                  Жауап:

1. Сұрақ: «Білге» [bilqe] деген сөздегі «г» дыбысы                 
қалай таңбаланған?

 Жауабы: «Білге» [bilqe] деген сөздегі «г» дыбысы                       
« » болып таңбаланған.

2. Сұрақ: «Біз», «Боз»  [biz],[boz] деген сөздегі «з» 
дыбысы қалай таңбаланған? 

Жауабы: «Біз»,«Боз» [biz],[boz] деген сөздегі «з» дыбысы 
« » болып таңбаланған. 

3. Сұрақ: «Кісі» [kisi] деген сөздегі «і» дыбысы қалай 
таңбаланған? 

Жауабы: «Кісі» [kisi] деген сөздегі «і» дыбысы « » 
болып таңбаланған. 

4. Сұрақ:  «Алып» [alip] деген сөздегі «лы» дыбысы 
қалай таңбаланған?

Жауабы:  «Алып» [alip] деген сөздегі «лы» дыбысы                  
«  » болып таңбаланған. 

5. Сұрақ: «Деді» [tedi] деген сөздегі «д» дыбысы қалай 
таңбаланған?

Жауабы: «Деді» [tedi] деген сөздегі «д» дыбысы  « » 
болып таңбаланған. 

6. Сұрақ: «Аты» [ati] деген сөздегі «Т» дыбысы қалай 
таңбаланған?

Жауабы: «Аты» [ati] деген сөздегі «Т» дыбысы « » 
болып таңбаланған.

7. Сұрақ: «Қара» [qara] деген сөздегі «р» дыбысы қалай 
таңбаланған?

Жауабы: «Қара» [qara] деген сөздегі «р» дыбысы « » 
болып таңбаланған. 

8. Сұрақ: «Қыз» [qÏz] деген сөздегі «қ» дыбысы қалай 
таңбаланған?

Жауабы: «Қыз» [qÏz] деген сөздегі «қ» дыбысы « » 
болып таңбаланған. 

9. Сұрақ: «Елін» [elin] деген сөздегі «л» дыбысы қалай 
таңбаланған?

Жауабы: «Елін» [elin] деген сөздегі «л» дыбысы « » 
дыбысы болып таңбаланған. 

 Таңба жаттау 

   Тексер 

http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_G2.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_Z.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_I.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_L1.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_D2.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_T1.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_R1.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_IQ.png
http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_L2.png

10. Сұрақ: «Балбал» [balbal] деген сөздегі «б» дыбысы 
қалай таңбаланған?

Жауабы: «Балбал» [balbal] деген сөздегі «б» дыбысы                
« » дыбысы болып таңбаланған. 

ІІ. Тапсырма: «Тереңнен тартқан тамырын...» 
Ежелгі түркі жазба ескерткіштері тілінің қазақ тіліне 

өте ұқсастығын байқай отырып, төмендегі берілген 
мәтінмен танысып, мағынасын анықтаңыз, жауабын 
тексеріңіз:

1. Ол йереру барсар 
Түрк будун өлтечісісен. 
Жауабы:  
                 Ол жерге барсаң, 
                 Түркі халқы, сен өлімшісің...
Мазмұны: 
                 Йер – жер, ол – ол, барсар – барсаң 
2. Інім Күлтегін ер ат болты.

Жауабы: 
                  Інім Күлтегін ер атанды. 
Мазмұны: 
                  інім – інім, ер – ер,  ат болты – атанды.
3. Інім Күлтегін бірге сөзлешдіміз.
Жауабы: 
                 Інім Күлтегінмен ақылдастық.
ІІІ. Тапсырма:  «Этимологиялық сөздікті » пайдалана 

отырып,  латынша әліпбимен берілген екінші  бағандағы 
сөздердің қазақша баламасын  өздеріңіз толтырыңыздар.  
Жауабын салыстырып тексеріңіздер. 

Диктор: Қазір де біз әңгіме етіп отырған Күлтегін, Білге 
қаған мен Тоныкөк жырларындағы көптеген лексикалық 
элементтер сол күйінде айтылады немесе лексикалық 
тұлғасын сәл ғана өзгерткен. Олай болса, түркі тілдеріндегі 

атаулардың сипаты мен мағыналарына тоқталып танысайық.
Программистке: Берілген сөздер қозғалыспен түсіріліп 

отыратындай анимацияласаңыз.
«Артық болмас білгенің...»
Түрікше Қазақша Латынша әліпбимен
йегін жиен gelin
буйуруқ бұйрық guveu
йағы жау yenqe
оқ оқ oqul
біліг білім ata
торығ торы Ata yurdu
атлан аттан abla
йық жық sinil
тағ тау kardes
алтун алтын ini
көк көк apa
құт құт, бақыт baldyz
Жауабы: келін, күйеу, жеңге, ұл, ата, аталар сөзі, туған 

үй, ошақ, үлкен әпке, кіші әпке, қарындас, іні, апа, балдыз. 
ІV. Тапсырма: «Есіңе сақта!»
Мына Орхон жазуының мазмұны мен мағынасын есіңізге 

сақтап, дәптерлеріңізге жазып алыңыздар. 
                         Тәңірдей, тәңірден жаралған, 
                         Түрік Білге қаған 
                         Бұл шақта отырдым, 
                         Сөзімді түгел естіңдер: 
                         Бүкіл жеткіншегім, ұланым 
                         Біріккен әулетім, халқым. 
                         Оңымда шад, апа, бектер, 
                         Солымда тархан, бұйрық бектер. 
                         Тоғыз оғыз бектері, халқы, 
                         Бұл сөзімді мұқият тыңда, 
                         Терең ұқ!
Білге – ақылшы, данышпан, білікті. Қаған – хан. Шад, 

апа, бектер – әскер басшылары. Шад оң мың әскерді 
басқарған. Тоғыз оғыз – тайпаның аты.

http://kk.wikipedia.org/wiki/%D0%A1%D1%83%D1%80%D0%B5%D1%82:Old_turkic_letter_B1.png

V. Тапсырма. «Оғул» сөзін жекеше, көпше түрде 
тәуелдеңіз.  Көпше түрін өздеріңіз тәуелдеңіздер. 

«Оғул»  сөзі – азербайджан сөзі.  «Ұл» деген сөз. 
       Жекеше:                                          Көпше
І жақ    Менің оғлум
ІІ жақ  Сенің оғлуң 
ІІІ жақ Оның оғлу 
Ескерту: (Қосымшаның жалғаусыз байланысуы жекеше 

түрде ІІІ жақта «Л» дыбысы мен «У» дыбысының орындары 
ауысады).

VІ. Тест.
1. ...  -  жазуда қолданылатын әріптердің белгіленген 

тәртіп бойынша орналасқан жиынтығы:
А) Алфавит;       В)  Көркем сөз;
С)  Таңба;            Д)  Сөз;       Е)  Сөйлем.
2.      ...  ...  «Қазақ жазбасын латын алфавитінен орыс 

графикасы негізінде жасалған жаңа алфавитке көшіру 
туралы заң» қабылданды.                                       

А) 1937 жылдың 10 қарашасында;
В) 1940 жылдың 10 қарашасында;
С)  1941 жылдың 10 қарашасында;
Д) 1943  жалдың 10 қарашасында;
Е) 1939 жылдың 10 қарашасында.                                 
3.  Бұл заңда әліппе неше әріптен құралды?
А) 43;    В) 39;     С) 36;      Д) 41;      Е) 38.
4.   ... ... – жеке дыбыстарды бейнелейтін және сол 

арқылы тілдегі сөздердің дыбыстық мағынасын беретін 
жазба таңбалар жүйесі:

А)  Әліпбилік жазу;         В)  көне жазу;
С)  қазақша жазу;           Д)  орысша жазу;
Е)  қытайша жазу.
5.    ... ... араб жазуын қазақ тіліне сәйкестендіру 

жолдарын баяндаған оқу құралы да жазылды. 

А) 1925 жылы;     В) 1914 жылы;
С) 1910 жылы;     Д) 1912 жылы;     Е) 1935 жылы.
6.  1929 жылы заңды түрде бекітіп қабылданған, латын 

графикасына негізделген әліппеде қазақ тілінде неше дыбыс 
бар?

А)  27;    В)  23;     С)  29;    Д)  25;     Е)  21.
  7.   ...  жылдың басынан бастап, жаңа әліппеге көшу 

дайындығы бұрынғы жылдардан едәуір қарқынды жүгізілді.
А)  1925;   В)  1923;    С) 1924;    Д) 1929;   Е) 1928.
8.  Жалпы халықтың көркем тілі – ... ... .
А)  көне тілі;        В)  байырғы тілі;
С) қазақ тілі;        Д) латын тілі;     Е) әдеби тіл.
9. «Тіл адамды көкке көтереді, тіл арқылы ел бақытқа 

кенеледі». Бұл пікірдің авторы кім?
А)  Жүсіп Баласағұни;      В) М. Қашқари;
С) А. Байтұрсынов;         Д) М. Әуезов;
Е) М. Дулатов.
10. « ... – жаңа жазба әдеби тілдің негізін салушы».
А) Ахмет;         В) Мағжан;    С) Шоқан;
Д) Мұхтар;      Е)  Абай.
11. Әлі келген алып та жығады, шалып та жығады. Сөз 

бен сөзді байланыстырып тұрған шылауды табыңыз. 
А)  шалып;     В)  әлі;    С)  та;    Д)  келген;    Е) алып.
12.  «Қас жақсының белгісі аз айтар да, көп тыңдар».   

Тұрақты сөз тіркесін табыңыз:
А) жақсының белгісі;     В) Қас жақсының;  
С) көп тыңдар;               Д) аз айтар;      Е)  белгісі аз.
13.  Заттың, құбылыстың, қимылдың түрлі белгілерінің 

аталуы ретінде қолданылатын    тілдік бөлшек – ...  .  
А) әріп;      В) сөз;      С) сөйлем;    Д) тіл;   Е) жазу.
14. Бастауыш пен баяндауыштан жасалатын                            

сөйлем – ... . 
А) толымды сөйлем;     В) толымсыз сөйлем;

С) атаулы сөйлем;        Д) жалаң сөйлем;
Е) жайылма сөйлем.
15. «Тонның ішкі бауындай». Қарама-қарсы мағынадағы  

сыңарын табыңыз. 
А) Бүйрегі бүлк етпеу;     В) Қой ауызынан шөп алмас;
С) Сертте жүру;             Д) Іші жылу;
Е) Көңілі басылу.
Осы үлгіде 102 сағаттық мультимедиямен берілген 

электрондық оқулық дыбыстық жүйеде жасалады.
Осы электронды оқулықты қолдана отырып, 

оқушылар төмендегідей жұмыс жасауға мүмкіншілігі 
болады: 

-  Өтілетін материалдарды дұрыс әрі жеңіл түрде                  
түсінуге;

-  Оқушының өздігімен дайындалып, жұмыстың барлық 
кезеңдерінде өзін-өзі тексеруге;

-  Жұмысты тиянақты түрде орындап, мұғалімге файл 
түрінде тапсыруға;

-  Түсінбеген тақырыптарды бірнеше рет қайталауға;
- Оқулықты сабақтарда қолданып, оқушының өз 

деңгейінде тапсырмаларды таңдауға;
-  Қажетті материалдарды жылдам іздеп табуға                    

мүмкіндік туғызады.
Ақпараттық технологиялардың мүмкіндіктері 

пайдаланылып жасалынған электронды баспа оқулығын 
пайдалану арқылы мұғалімдер мен оқушылар өздігінен 
жұмыс жасай алады. Әсіресе, аталған электронды 
оқулықты пайдалану оқушылардың сабаққа деген 
ынтасын жоғарылатып, өздігінен мұғалімнің нұсқауынсыз 
тақырыптарды игеруіне және зертханалық жұмыстарға 
алдын ала дайындалуларына мүмкіндік туғызады.  

Бұл ұсынылып отырған оқулықтың тиімді жағы көп: 
сабаққа қажетті материалдар, кестелер мен сызбалар, 

анимациялық көріністер, оқушыларды машықтандыру 
(практикалық және тәжірибелік) фильмдері, анықтама 
сөздік, оқушы білімін бекітетін дидактикалық материалдар 
бар. Әр тараудағы тест сұрақтары, әр тапсырманың өзіндік 
жұмыстары оқушы білімін бақылауда және оқушының өз 
бетінше ізденісін туғызуда көмегі зор.

Электронды оқулықты пайдалану арқылы:
- сабақта техникалық құралдарды, дидактикалық 

материалдарды қолдану тиімділігі;
- мультимедиялық  көрініс арқылы сабақ тақырыбының 

негізін жеңіл түсінуіне мүмкіндігі;
- оқушының пәнге қызығушылығы;
- алған білім,  білік, дағды деңгейі;
- білімінің тереңдігі; шығармашылық қабілеті;
- практикалық дағдыларды игеру мүмкіндігі;
- мұғалімнің ақпараттық-коммуникациялық техноло-

гияны меңгеруі; 
- жаңа тақырыпты қызықты әрі жеңіл түсіндіру мүмкін-

дігі;

 Көрнекілік, сурет, сыз-
балар компьютермен іске 

асырылады. 

Алған білімін 
тексереді. 

Тест тапсырмала-
рын орындайды. 

Электронды 
оқулық Пәнге қызығу-

шылығы артады. 
Түрлі ақпараттық 

анықтамалар алады. 

Практикалық 
тапсырмаларды 

орындайды. 

Дидактикалық 
материалдарды 

қолдану тиімділігі 
артады. 

Ойлау қабілетін 
дамытады. 

- оқушы білімін тексеру түрлері, бағалау мүмкіндігі 
артады.

Қорыта келгенде, электронды оқулықты қолдану 
барысында оқушылардың сабаққа деген қызығушылығының 
күрт артқандығы байқалады. Мұғалімдер де өздеріне қажетті 
әдістемелік, дидактикалық көмекші құралдарды молынан 
ала алады. Заман  талабына сай жаc ұрпаққа сапалы білім 
беруде электронды оқулықтарды сабаққа пайдалану 
мәселесін оқытудың жаңа технологиясының бір түрі 
ретінде қарастыруға болады. Сонымен қатар, электронды 
материалдарды сабақта пайдалану кезінде оқушылар 
бұрын алған білімдерін кеңейтіп, өз бетімен практикалық 
тапсырмалар орындайды. Әрбір оқушы таңдалған тақырып 
бойынша қажетті материалдармен танысып, кестелер және 
сызбалармен жұмыс жасауға дағдыланады. Электронды 
оқулық арқылы түрлі суреттер, бейне көріністер, дыбыс 
пен музыка тыңдатып көрсетуге болады. Бұл, әрине, 
мұғалімнің тақтаға бормен жазып түсіндіргенінен әлдеқайда 
тиімді, жеңіл әрі түсінікті. Меңгерілуі қиын тақырыптарды 
компьютердің көмегімен түсіндірсе, жаңа тақырыпқа деген 
баланың құштарлығы оянады. 

Ш.ҚҰДАЙБЕРДІҰЛЫ 
МЕН М.Ж.КӨПЕЙҰЛЫ 

ШЫҒАРМАЛАРЫНДАҒЫ АЙТЫС

Өздерінің шығармашылық жолын ХІХ ғ. соңында бастаған 
Ш.Құдайбердіұлы мен М.Көпейұлы нәр алған арналардың 
бірі – қазақ ауыз әдебиеті. Әдебиет тарихын жеке тұлғалар 
емес, белгілі бір мүдделес қаламгерлер тобы жасайды десек, 
екі әдебиет алыбы өмір сүрген дәуірде қалыптасқан діни-
ағартушылық ағым мен оның танымал өкілдері: Ақмолла 
Мұхамедиярұлы, Мақыш Қалтайұлы, Нұржан Наушабайұлы, 
Әубәкір Кердері, Шәді  Жәңгірұлы және басқалары ұлт әдебиеті 
тарихында өшпес із қалдырды. «Өйткені, бұл жоғарыда 
аттары аталған ақындар – ауыз әдебиеті мен жазба әдебиетін 
жақындастырып тұрған алтын көпір»[1,3-б.] болды.  

У.Қалижанұлы орынды атап көрсеткендей, бұрыннан 
қалыптасып, канонданған халық ауыз әдебиетінің классикалық 
үлгілерін, шығыстық нақышы мен ұлттық тұрпатын бұзуға 
Ш.Құдайбердіұлы мен М.Көпейұлы еш тырысқан жоқ, қайта 
оны жаңа дәуір аңысына орай жанрлық формасы мен көркемдік 
айшығы жағынан замана талабына бейімдей білді. 

Біз осы жерде қос ақынның шығармашылық үдерісін бірлікте 
ала отырып, ал ауыз әдебиеті жанрларын өз бетімен игеруін 
дербестікте қарастыратын боламыз. Көркем әдебиет өзінің 
ұзақ дамуы барысында ұлт әдебиетінің ұлы қаламгерлеріне 
әлеуметтік-тарихи негіздік тағантас қалыптастырды. Оның 
қайнар көзінде әр ұлттың көнеден тамыр тартқан халық 

ауыз әдебиетінің жауһарлары жатыр. Әр дәуір өзінің тамаша 
туындыларын сол кезеңнің қалыптасқан қоғамдық жағдайла-
рына орай дүниеге әкеліп отырады. Оның бастау көзінде халық 
әдебиетінің үлгілерінің жаңаша түрленуі жатыр деуге болады. 
Осының бәрін байыптай отырып, өнер мен әдебиет дамуындағы 
жалпы заңдылықтар мен ұғым-түсініктерге кеңірек тоқтала 
кеткеніміз жөн. Біз қос ақынның ұстанған діни-ағартушылық 
бағытына сай өздері жөн деп санаған ауыз әдебиеті үлгілері: 
айтыс, мысал және тарихи жырларды шығармашылық үдеріс 
үстінде тиімді қолданып, дәстүр мен жаңашылдықтың ара жігін 
таныта білді. Себебі қазақ әдебиетінің тарихында қаламгерлер 
өмірге әкелген әдеби туындылардың мазмұны ауыз әдебиетіне 
қатысты түрлі сипатта, қилы жанрлық өзгешелікте көрініс 
тауып отырды. Дәстүр жалғастығы әуелі орыс отаршылдығына 
ашық қарсы шығуда фольклорлық формулалықты айқын 
көрсетсе, Ш.Құдайбердіұлы мен М.Көпейұлы шығармашылық 
ғұмыр кешкен тұста астарлай ой білдіруге ауысты. Азаттық 
әуені ендігі жерде бұрынғыдай асқақ емес, бүгінгіні мансұқтап, 
өткенді аңсайтын құмыққан әуезеге алмасты. 

Шындық өмірде болған-болмаған қос ақынның айтысын 
жеке көркем шығарма етіп жазу – Абай шәкірттерінің арасында 
кең тарған әдеби үрдіс. Осы турасында А.Байтұрсынұлы: «Шын 
айтыстар емес, шығарма айтыстар қазақта да соңғы кезде 
шыққан»[2,409-б],- деген пікірі біршама орынды. Себебі, ауыз 
әдебиетінің озық үлгісі саналатын айтыс өнері көне түркі жазба 
әдебиетінде ертеден қалыптасқан. Оны ұлттық әдебиеттің 
өзіндік ерекшелігі ретінде кәдеге жаратқан түркі халықтары 
ішінде тек қазақтар ғана болды. Басқа бауырлас халықтарда 
бұл аралас жанр ретінде ғана поэзия жанрында синкреттілік 
тұрпатында көрініс берді. Алыстан көздей айтар болсақ, қазіргі 
әдебиеттанушылық жіктеуде мысал айтысына жатқызылатын 
айтыс түрі М.Қашқаридың еңбегіндегі «Қыс пен жаздың 
айтысы», А.Иссауидағы жұмақ пен тозақ айтыстары барлығын 
ескерсек, айтыстың көркем шығармалық түрі санатында 
ертеден поэзиямызға енгенін діттей аңғару еш қиын емес. 

Айтыс үлгісін пайдалану – С.Бақырғани поэзиясына да тән 
әдеби құбылыс. Осы ақынның «Жұмақ пен тамұқ», «Рух пен 
нәпсі қағысуы» деген өлеңдері – әлбетте, өзіне дейінгі дайын 
әдеби үлгінің рухани жалғасы. Мұсылманша толық білімді 
қазақ әдебиетінің жаңа буыны енді түркі конондылығының 
әдеби үрдісін қайыра жаңартқан кезеңде айтыс та өзіне тиесілі 
жаңа шығармашылық-көркемдік дамуға қол жеткізді. 

Ел басына түсірген ақ патша отаршылдығының барша 
қайғысын ашып беру жолында, ел санасын бодансыздандыру 
жолында ұлттың архетиптік санасындағы көне жадыны ояту 
үшін ауыз әдебиеті үлгілеріне жүгіну аталған қаламгерлер 
тарапынан таңдап алынған құтты шығармашылық қадам еді. 
Біз М.Көпейұлының, т.б. діни-ағартушылық ағым өкілдерінің 
көркем шығармашылығындағы идеялық бастау көзі мен 
қаламгердің қоғамдық ұстанымы төңірегінде  ХХ ғ. эстетикалық 
көзқарасында ерекше із қалдырған ойшылдар: А.Бергисон, 
З.Фрейд және Б.Корченің тұжырымдары негізінде ой қозғайтын 
болсақ, «Санасыздық көңіл-күйдің әрекетін түсіну,- деп жазады 
Фрейд, – бірінші рет ақынның шығармашылық іс-әрекетінің 
мәнісін түсінуге мүмкіндік берді» [3,76с] десе, аталған 
ғалымдардың пікірін жалғастырып, одан әрі тереңдетуші 
француз философы, неотомист (христиан ілімі мен жаңашыл 
жаратылыстану теориясына сүйенуші – курсив менікі  А.Т.) 
Ж.Маритен: «Ақын осы интуицияны өзі сезінбейді, бірақ ол 
– оның өнеріндегі ең айшықты нұр және ең маңызды қағидат 
болып табылады» [4,91с] деген пікір айтады.    

М.Көпейұлының айтыс жанрын өзінің көркем 
шығармашылығындағы идеялық бастау көз бен қоғамдық 
ұстанымы ретінде танытудағы саналылықтың да рөлін жоққа 
шығаруға болмайды.Себебі: «Егер шығармашылықтағы 
емеуірін мен сауалды жоққа шығаруға тырысатын болсақ, онда 
жазушы бұл қадамға санасыздықпен барды деп ой түюімізге 
тура келеді. Егер біреу маған «мен алдын ала жоспарсыз 
шығармамды бір демде жазып шықтым» деп кеуде соғатын 
болса, мен оны көп ойланбай «ақымақ» деп атар едім» [5, 207-



22 23

208б] деп А.Чехов тегін жазбаса керек-ті.  Кезінде өнердің 
идеялылығы турасында өз қарсыластарына Салтыков-Щедрин: 
«ой мен шығармашылық бір-біріне жау емес, ой – барша 
адами іс-әрекеттің басты да, біз қашып құтылмайтын маңызды 
факторы; шығармашылық болса, оның тірі образдар арқылы 
көрініс табуы... Осыдан-ақ біз олардың бір-бірне жаушылықта 
емес екендігін ұғуға тиіспіз»[6,384-б.] деп өз уәжін орынды 
білдірген болатын.

Бұл арада біз Мәшһүрдің басқаны емес, тап осы жанрды өз 
ойын оқырманы мен жұрттың назарына жеткізу үшін неліктен 
таңдағанын айыра білуіміз қажет. 

Қаламгердің дүниетанымы туралы мәселе, ең алдымен, 
оның әлемді танып-түсінуі, шындық өмірдің сипаты мен 
құбылыстарын аша білу және оған қатысты ұстанымы 
төңірегінде танылады. Мәшһүр өзінің талант қарымына сай 
өз дәуіріндегі өмірлік үдерістердің күрделілігі мен тереңдігін 
басқаларға байқала бермейтін қырынан танытуда айтыс жанрын 
тиімділікпен пайдалана білді. Ол өмір құбылыстарын оймен 
қорытып, айтыскер ретінде көркем образдармен айшықтады. 
М.Көпейұлы өзі куә болған өмірлік үдерістерді зерделей отырып, 
оларды көркем образдарға айналдыруда өзі бақылағандарының 
барлығын емес, олардың ішндегі ең маңызды, ең қызықты, ең 
керекті дегендерін таңдап алып, туындысына өзек етті. 

Әдеби айтыс жанрын, Абайдың ақын шәкірттерімен қатар, 
қайыра түлетудегі М.Көпейұлының өзіндік шығармашылық 
үлесін қарастыруда ақынның сол дәуірдегі қазақ өмірінің 
қай қырына ерекше ден қойғандығын айыра білгеніміз 
жөн. Сондықтан Мәшһүр сияқты ірі сөз сүлейін қарапайым 
бақылаушы қатарына қосуға әсте болмайды. Ол замана 
ыңғайына орай түрленген, фольклордан ірге ажыратқан әдеби 
айтыс арқылы сол дәуірідегі сөз зергерлері шығармашылығында 
айқын аңғарылып тұратын түрлі әдеби ағым, түрлі эстетикалық 
ұстанымдардан тыс қалмайтын өзіндік көркемдік жүйені өмірге 
әкелді. Біз осы айтыстардың мазмұнынан адам тағдырын, алаш 
тағдырын, ұлт зияларының өмірлік шындықты ізденуін, оны 

көркемдікпен игеруін аңғарамыз. Ескіні жаңалау  оңай шаруа 
емес, осыны түсінген ақындарымыз бұрын ойын-тойдың 
ғана көркі болып келген фольклорлық айтыс жанрының 
жаңа мүмкіндігін танып, оған екінші тыныс бере білді. Енді 
ол бұрынғы ескі дәстүршілдік канондықтан арылып, өмірде 
болуы шарт емес, автордың қиялы мен шығармашылық кең 
құлаштылығына қатысты, ұстанған ұстанымы мен көтерген 
идеясына байланысты  әлем әдебиетінде мүлде кездеспейтін 
ұлттық әдеби жанр өмірге келді. Оның бастау көзінде 
С.Торайғыров, Ә.Тәңірбергенов, У.Шоңдыбаев, М.Көпейұлы, 
т.б. айтулы ақындар тұрды. Олар әдеби айтыс жанры арқылы өз 
заманының түрлі әлеуметтік мәселелерін көтерді. Қаламгердің 
батыл өмірді көркем жинақтау амалы мүмкін еместі мүмкін 
етеді. Ретін таба білген ауыз әдебиеті жанрын шығармашылық 
пайымдау әдеби жаңашылдыққа жол ашса, орынсыз фольклорға 
әуестік, А.Франстың «Маждани пайдасы жоқ көптеген 
тәжірибе жасады. Ол болжам дегеннен қатты қорқатын... ол 
күн сайын ит пен қоянның шек-қарынын ақтарып, ойсыз да, 
мәнсіз тәжірибесін жалғастыратын, бірақ ол алдына белгілі 
бір мақсат қойып, еш нәрсе іздеген еместі» [7,10-б.] деген 
түйіндеуіндегідей әдеби келеңсіздікке бастап алып келеді. 

Осындай келеңсіздіктен ада ізденіс Абайдың ақын 
шәкірттері арсында көрініс тапты. Қазақ әдебиетінде көнеден 
тамыр тартқан шын шығарушысы, нақты авторлары бар екі 
ақынның сөз жарысы саналатын айтыстың әлеуметтік мәні 
алаш жұртшылығы арасында орасан болғандықтан да, ХІХ ғ. 
соңы мен ХХ ғ. басында өмірге келген әдеби туындаларда айтыс 
үлгісі кеңінен пайдаланылып, енді айтыс көркем шығарманың 
өзіндік ерекшелігі бар ұлттық әдеби жанр түріне айналды. 
А.Байтұрсыновқа тоқталар болсақ: «Айтыс бастапқы кезде шын 
екі ақынның айтысқаны болса да, соңғы кезде айтысты ақындар 
өз ойынан шығаратын болған. Яғни, бір ақын екі ақынның 
айтысқаны қылып, екі жағының да сөзін өзі шығаратын болған. 
Сөйтіп айтыс шын айтыс емес, тек шығарманың түрі болуға 
айналған»[2,408-б].

ХІХ ғасырдың соңы ХХ ғасырдың басында мысал айтыстың 
үлгісінде жазылып, қазақ арасында кеңінен тараған Шораяқтың 
Омарының «Қара шекпен мен қасқырдың» айтысы туындысын, 
М.Дулатұлының «Қарақұс һәм адамын», С.Дөнентаевтың «Жан 
мен тәнін», М.Көпейұлының «Шабдар атпен, тырнамен, ала 
қарғамен айтысы» деп бұл жанрда қалам тартқан ақындар мен 
шығармалар шоғырын ұзынсонар тізе беруге болады. 

Осылардың ішінде ауыз әдебиетіндегі айтыс үлгісін шебер 
пайдаланған С.Торайғыровтың «Айтыс» поэмасы – біз жоғарыда 
сөз еткен әдеби айтыстың ең шоқтығы биік, озық үлгісі деуге 
болады. Кеңестік кезеңде бұрынан қалыптасқан осындай әдеби 
үлгі І.Жансүгіровтың «Бай, Бәйбіше айтысы» шығармасында 
және С.Сейфуллиннің «Қызыл ат» поэмасында (ақ аю мен 
қара аюдың сөз тартысы) көрініс табуы айтыс жанрының 
көркем туындыларға арқау болуы – қазақ әдебиетінде жаппай 
қолданысқа түскенін байқататын әдеби құбылыс екендігін 
аңғартты.

Одан әріге ой жүгіртсек, ғұлама Абайдың «Жігіт сөзі» 
мен «Қыз сөзі» өлеңдері де айтыс түрінде жазылғандығын             
М.Әуезов те: «Бұл өлеңдерде ішкі сырларын сәлем хатпен, 
делдал арқылы айтысып отырған жастар көрінеді... Бұл 
өлеңдегі асықтар – қазақтың анық Абай тұсындағы ауыл 
жастары. Солардың ішінде құда мен құдаша, бозбала мен 
бикеш сәлемдемесі» [8,144-б] жоққа шығармайды. 

 Айттым сәлем, Қаламқас,
        Саған құрбан мал мен бас.
 Сағынғаннан сені ойлап
        Келер көзге ыстық жас,- 
деп үздіккен  жігітке назды қыз өзінің де соны қалай-                  

тынын сездіреді:
 Қиыстырып мақтайсыз,
 Ойласаң не таппайсыз?!
 Бізде ерік жоқ, өзің біл,
        Әлденеге бастайсыз. 

Махаббат арлы жолында ибалы бойжеткеннің нақсүйері – 
бозбалаға қояр талабы:

 Үйір қылма бойыңа,
 Шыны, жақсы көрмесең,- 
болып табылады. Біз келтіріп отырған екі өлең тіні өз 

бойына қазақ өміріндегі жастық лебі мен ғашықтық іңкәрлігін 
сыйдырған айтыс элементтерін сіңірген. Оның тінін қыз бен 
жігіттің жауаптасуы құрып отыр.  

Ауыз әдебиетінің озық үлгісі айтыс жанрын өздерінің 
туындыларына өзек етуі Абайдың шәкірттерінің 
шығармашылығына да жат емес. Оған мысал ретінде, 
Шәкәрім Құдайбердіұлының «Жайлаубайдың баласымен 
айтысы», Тұрағұл Абайұлының «Тұрағұлдың Матай елінің 
қызымен жауаптасуы», Әубәкірдің «Қайырбек пен келіннің 
айтысы», «Қыз бен өзі», «Бүркітімен айтысы» сияқты 
жанрлық жағынан мысал айтысқа жататын өлеңдерімен 
қоса, Әріп Тәңірбергенұлының «Тәуке мен Ұрқия», Уәйіс 
Шондыбайұлының «Тәуке мен Жікібай» сияқты айтыс негізінде 
жазылған көлемді поэмаларының да дүниеге келуі – олардың 
айтыс жанрын шығармашылық үдеріс үстінде терең игеріп қана 
қоймай, өзінше авторлық ізденістер жасағандығының орынын 
айқындайды. 

1920-шы жылдары жазған «Қазақ әдебиетінің қазіргі 
дәуірі» деген мақаласында М.Әуезов: «Айтыс өлеңдерінің 
ерте күндегілері, ауызша әдебиетке кірсе де, бергі замандағы 
айтыстың ішінен ұзақ әңгіме тудыратын Наурызбай  мен 
Біржан – Сара сияқтылары жазба әдебиетке кіреді. Екі кісінің 
айтысуынан немесе екі кісінің жайынан туатын әңгімелер 
ертерек уақытта ағылшын әдебиетінде Грандисон, Ричардсон, 
Достаевскийдің уақыттарында туылған. Орыстардың «Бедные 
люди» деген кітабында бар. Мұндай әңгімелерді эпистолярный 
роман деп атаған. Біздің айтыстардың көбі – осы эпистолярный 
роман түріндегі өлеңдер»[9,79-80б.] деп салыстырмалы түрде 
сол кездегі өзі куә болған әдеби-көркемдік ізденістерге берген 
пікірінің жаны бар. 

Ағартушылық ағым өкілдері және Абайдың ақын шәкірттері 
айтыс жанрын өз шығармаларына арқау ете отырып, өлеңінің 
бұрын жөнді игерілмеген жаңа бір қырына түрен салып, ұлттық 
әдебиетіміздегі соны бір әдіске жаңартпашылық тұрпатта бара 
алды. Осы арқылы біз атап көрсеткен дәуірде шығармашылық 
ғұмыр кешкен ақындардың айтқан сөзі мен өмірден  қорытқан 
ойының әлеуметтік салмағы арта түсті. 

Әдеби айтыс жанрына өзіндік қаламгерлік үлесін сол дәуірде 
қоспаған ақын өте аз болды.  Бұған мысал ретінде Шәкәрімнің 
1880 жылдары жазылған «Жайлаудың баласы мен айтысқан 
өлеңі» деген туындысын дәлел ретінде келтірсек те жетіп жатыр. 
Ақын кішкентай ойын баласымен айтыса отырып, ойын қуған 
балалардың күнәсіз тентектігі мен мал деп, дүние деп бір-бірін 
қорқауша талаған ересектерді қарсы қоя, антизелей отырып, өз 
заманының қалыбынан сыр танытады. Автор айтыс жанрына 
жататын бұл өлеңін үш бөлікке бөліп, бірінші кірістірме 
шоғырында «өзінің балалардан алдануын» сөз етіп, негізгі 
шоғырда баланың ауызына авторлық ұстанымы тұрғысынан 
ересектердің көкейіндегі ойын салып, сөз таластыру негізінде 
шындықтың шымылдығын түреді. Жауаптасудың салмағы өте 
ауыр, онда сол дәуірдің ащы әлеуметтік салмағы жатыр. Бала:

- Бұл заман біз түзелер заман ба еді, 
Күнәдан үлкен кісі аман ба еді?!
Сөз сөйлесең, мал демей сөйлемейсің, 
Мал сенің атаң ба еді, бабаң ба еді? [10,327-б.]- деп                  

замана тірлігін танытады. 
Айтыстың жазылмаған заңы – жеңілген ақынның өз 

ұтылғандығын мойындауы – осындай әдеби мойындау Шәкәрім 
жырымен төмендегіше төгіледі: 

...Үйтсем де, бар мінімді бетке басып, 
Бала қылды бетімді қара қотыр [10,329-б.].
«Жайлаудың баласы мен айтысқан өлеңі» мынандай  

түйіндеумен аяқталады: 
Бұл өлеңді жақтырмас замандасым, 
Заманыма байлаулы менің басым. 

Ойласам, өзімнің де қылығым сол, 
Өкпелеме бұл сөзге, үш құрдасым.
Одан автордың айтыс элементін, ондағы аты аталған үш 

кейіпкерді (Әбдіахмет, Таңсық қожа, Байділданы) неліктен 
оқиғалы өлеңіне арқау еткенін ұғынамыз.

Шәкәрім оқиғалы өлең тініне айтыс элементін енгізе 
отырып, бала мен ересекті жауаптастыру арқылы елі ішін ен 
жайлаған қулық пен зорлықтың бетін ашуға тырысады. Ақ пен 
қараны, жақсылық пен жамандықты қатар бірлікте ала отырып, 
бір-біріне шендестіре қарсы қоя суреттеу негізінде алашына 
ғибадаттық жол көрсетеді. 

Шәкәрімнің тағы бір оқиғалы өлеңі «Бай мен қонақ»  үй иесі 
мен қонақ арасындағы айтыс негізінде өрбиді. Автор ел арасын 
жайлаған орынсыз қыдырмашылық пен сұрамшақтықты сын 
садағына алу үшін айтыс элементін шығарма тінінде сәтімен 
пайдалады. Бай үйіне келген құдайы қонақ қарынын тойғызып 
алғаннан кейін, байдан ақша сұрап, одан болмаған соң бір жыл 
мінуге аттың майын қолқалап, байды әбден мезі етіп, соңында 
сұрамшақтығынан ештеңе шықпаған соң, байға өкпелеп, 
кектеніп аттанып кетеді. 

Шәкәрім тармақ соңындағы «дейді» қайталама референіне 
стильдік салмақ түсіре отырып, сұрамшақ жанның портретін үй 
иесі мен қонақты айтыстыра отырып тамаша сомдап шығады. 
Өлеңнің финалдық шоғырын:

 Байда жазық, немене, малын сойды,
 Қымыз ішті, шайменен етке тойды.
 Қонағыңыз тым арсыз болды білем,
 Бай бермесе – өз малын бермей қойды,- 
деп тамаша түйіндейді. 
Шәкәрімнің айтыс элементтері араласқан өлеңдері 

осылайша автор ұйғарымымен адам бойындағы жағымсыз 
мінезді ашуға келгенде тағылымдық ауыр ой арқалап, ғибадатқа 
толы сөздермен түйінделіп отыратынын сезінеміз.  

Абай айналысындағылар үшін айтыс элементін тиімді  
пайдалану  өзіндік бір үрдіс еді деуге негіз бар. Ол тек 

оқиғалы өлеңдерде ғана емес, бірі поэтикалық туындылардың 
бойында да көрініс беруін Уәйіс Шондыбайұлының «Тәуке 
- Жікібай» дастанынан ұшыратамыз. Сонымен бірге  айтыс 
жанрын өз шығармасына пайдалану – Әріп Тәңірбергенұлы 
шығармашылығына тән құбылыс. «Біржан – Сара» мен «Тәуке 
– Ұрқия» атты екі шығармасы бір жанр аясында дүниеге 
келгендіктен  тақырып ұқсатығы, идеялық  бірлігі, сюжет 
дамуындағы тартыс пен көркемдік шешімдері жағынан бір-
біріне егіз қозыдай ұқсастық табады.  

 
Пайдаланған әдебиеттер:

шылық ағым. А., “Білім”, 1998, 256-б. 

2. А.Байтұрсынов. Ақ жол. А., «Жалын», 1991. 464-б.
3. S.Freud. Gesammelte Werke. Bd. X. London, 1946-1950 . 
4. G.Maritain. Creative Intuition in art and poetry. New York, 

1953.  
5. А.П.Чехов. Полное  собрание сочинений и писем, т.14. 

М., Государственное издательство художественной литературы, 
1949. 

6. Н.Щедрин (М.Е.Салтыков). Полное собрание сочинений 
в двадцати томах, т.8. М., Государственное издательство 
«Художественнфя литература», 1937. 

7. Храпченко Михаил Борисович. Творческая 
индвидуальность писателя и развитие литературы. М., 
«Советский писатель», 1975, 408 стр.

 8. М.Әуезов. Абай Құнанбаев. А., «Санат», 1995. 320-б.
 9. М.Әуезов. Шығармаларының елу томдық жинағы. 2-т. А., 

«Ғылым», 1998. 432-б. 
10. Ш.Құдайбердіұлы. Шығармалары. Өлеңдері, дастандары. 

І том. А., «Жібек жолы», 2006. 524-б.

Елмира МЕРГЕНБАЙҚЫЗЫ,
Ш.Айманов атындағы 

гимназия мектебінің мұғалімі.
Павлодар облысы,
Баянауыл ауданы.

ӘДЕБИЕТТЕГІ ТЕОРИЯЛЫҚ  
ҰҒЫМ ТҮРЛЕРІН ОҚЫТУ

Мектепте 5-11-сынып аралығында қазақ әдебиеті сабағында 
оқушылар көркем шығарманы  әдебиет теориясын пайдалана 
отырып, қисындық талдау жасайды. Қазіргі  сыныптарға 
арналған әдебиет оқулықтарында теориялық анықтама 
жүргенімен, оны сабақ барысында қосымша берілген тапсырма 
деп үстірт қарауға болмайды. Әдебиеттен  сабақ берген әрбір 
мұғалім  әдебиет теориясын жетік білгені дұрыс. Әр сабақта 
өлеңді немесе қарасөзбен жазылған көркем туындыны тек 
мазмұнын ғана игеріп қоймай, оны теориялық түрде талдау 
жасатып отыру керек. Сонда ғана оқушы әдебиеттің көркем 
сөзінің құдіретін тани  біледі.

Әдебиет теориясы (қисыны) – тек әдебиетті ғана емес, 
көбінесе, әдеби шығарманы зерттейтін ілім.

Әдебиет теориясы төмендегідей салаларға бөлінеді:
1) Әдеби шығармадағы жазушы шеберлігі, шындыққа сай 

екенін зерттеу;
2) Әдеби шығармадағы қолданылған көркемдегіш әдіс-

құралдар;
3) Әдеби шығарманың сол кезеңдегі алар орыны.
Егер бірінші талдауда жазушы мүмкіндігі ескерілсе, жазушы 

лабораториясы қарастырылса, екіншісінде шығарманың өзі 
жіктеледі.Үшіншіде сол кезең, қоғам сипаты қарастырылады.

Әдебиет теориясы шығарманың мәнін ашу үшін, түсіндіру 
үшін керек, бірақ ол жетекші рөл  атқармауы тиіс. Әдебиет 

бейнелейді. Мысалы, сыныптағы оқушыларға өзіне ұнаған 
қандай ақындардың өлеңдерін оқып жаттап жүрсің деп, сол 
ақын өлеңдерінен анологияны теріп жазып келуге қосымша 
тапсырма беруге болады.

Анафора (гр.Анафора –биікке шығу). Өлеңдегі әр жол не 
болмаса әр тармақ ылғи бір сөзбен басталып, қайталана беруін 
айтамыз. Осы арқылы өлеңнің бояуын күшейтіп, естілу әсерін 
арттыра түседі. Мысалы:

      Ерлерді ұмытса да ел,сел ұмытпас;
      Ерлерді ұмытса да ел, жел ұмытпас.
      Елі үшін жанын кешіп, жауды қуған
      Ерлерді ұмытса да ел, шөл ұмытпас.
      Ел жауын зерттеп, өрт боп, тынбай жорытқан
   Ерлерді ұмытса да ел, бел ұмытпас. (М.Жұмабаев. «Батыр 

Баян» поэмасында).
Афоризм – мазмұнды терең ойды ақын-жазушылар өткір 

тілмен, көркем сөзбен қысқа түрде айтып беретін нақыл сөз, 
түйінді ойлар.

       Адал болса – досың жақын,
       Еркелейтін немерең жақын.
       Тату болса – ағайын жақын.
       Алтын ұя – Отан қымбат,
        Құт-береке – атаң қымбат.
       Аймалайтын анаң – қымбат.
Қазақ әдебиетінен шешендік сөз өнерін өткенде пайда-

лана отырып, афоризмі бар сөздерді жаттатқан дұрыс. Себебі 
оқушының тіл байлығымен қатар білімділігі дамиды.

Батырлар жырын өткенде әсірелеуді жырдан тергізуге 
болады.

Әсірелеу (гипербола) – ақын-жазушылар, шешен 
өнерпаздардың істі, қимылды, бір нәрсені өз қалпынан асырып, 
үлкейтіп, ұлғайта суреттеуі.

       Мысалы: Балығы тайдай тулаған,
                       Шортандары атандай,
                       Балықтары бақандай.

теориясы әдебиеттің дамуына араласа бастаса, әдебиет дамуы, 
шырқау аясы тарылады.

Әдебиеттегі теориялық ұғым түрлері
Аллегория (пернелеп айту) – жан-жануарларға адам мінез-

құлқының сипаттарын беру. Түлкі-қу, қоян-қорқақ, арыстан-
озбыр, қасқыр-ақымақ мінез сипаттарымен ашылады. Әдебиетте 
ауыз әдебиетінің түрлерін өткенде немесе А.Байтұрсыновтың 
мысалдарын талдағанда пайдаланамыз.

Аллитерация – шығармада дауыссыз дыбыстардың 
қайталануы. Өлең өрімін құбылтып,әсерін күшейтеді.

                   Жан қысылса, жайтаңдап,
                   Жанды еріткен жайдар-ау.
                   Жан жай тапса, сен неге,
                   Жат мінезсің жабырқау (Абай).
Махамбет өлеңдерін өткенде ақын өлеңдерін іздендіру 

жұмысына пайдаланған дұрыс.
Абайдың «Оспанға» деген өлеңінің 16 жолының                 барлығы 

«Ж» әріпінен басталады.
Ассонанс – өлең тармақтарының бастапқы сөзі тек бірыңғай 

дауысты дыбыстан басталуы.
   Ағынды менің Ақсуым,
   Ақырып әлі ағасың.
   Ақиланған ашумен
   Ақтарды асқар сабасын.
Аналогия – (грекше ұқсас) суреттеуде ақын-жазушы-                    

ның ұқсастық әдіспен бейнелеуі.
   Мысалы:
   Сәкен Сейфуллиннің «Қара жер» өлеңінде:
   Жасыл шөбің,
   Жұмсақ көгің,
   Жібек кілем емес пе?!
    Биік тауың
    Күнде жауын
    Аққан дария көл анау...
Сөйтіп, жасыл шөбін әдемі жасыл кілемге балап 

                                       Құбылып буырыл гуледі,
                                       Табаны жерге тимеді.
                                       Сеңгір-сеңгір тауларды
                                       Секірте басып жөнелді.
                                                  («Қобыланды батыр» жыры).
Әсірелеу тек өлең сөзбен емес, қарасөзбен болатынын да 

ескертеміз. Мысалы: «Алпамыс» батыр жырында Ұлтанқұл 
бейнесі «Ауызын ашса – арандай, отырған жері – ошақтай...» 
т.б.

Литота – ақын-жазушылардың, жыршылардың өздерінің 
шығармаларында суреттейін деп отырған зат бейнесін, көрі-
нісін өте кішірейтіп суреттейді.

Әсірелеу мен литота қатар қолданыла береді, қазақтың 
батырлар жырында бұл сияқты гипербола мен литота жиі 
кездеседі.

                ... Астына мінген Тарланның
                    Тұрпатына қараса,
                    От орындай тұяқтан (әсірелеу-гиперболла)
                    Оймақтайын қалыпты (литота).
                    Етектейін ерінен (гиперболла)
                    Екі елісі қалыпты (литота).
                    Жалбыраған жалынан (гиперболла)
                    Жалғыз қарыс қалыпты.
Синекдоха – (грек тілінен аударғанда – мегзеу) бүтінің 

орынына бөлшекті немесе керісінше, жалпының орынына 
жалқыны немесе керісінше қолдану.

Мысалы: «Отыз тістен шыққан сөз отыз рулы елге 
жайылады».

Ирония (грекше әжуа-келеке) Адамға, нәрсеге сыртай 
жақсы баға берсе де,  ішкі мағынасы оған қарсы шығып, жақсы 
бағаны жоққа шығарса және сол нәрсені жоққа шығарса, 
келекеге айналдырса, соны ирония дейді.

                Қайтсін, қолы тимепті,
                Өлеңші, әнші, есіл ер!
                Ала жаздай ән салсаң,

                Селкілде де билей бер.   (Абай-Крылов).
С.Торайғыровтың «Бір адамға» деген өлеңін өткенде 

шығармадан иронияны табу керек. Ирония  ертегілерде де 
кездеседі.Бірақ сатираға ұқсас болғанымен, екеуін шатастырып 
алуға болмайды.

Образдың түрлері.
Көркемдік әдіс тұрғысынан келгенде образ екі түрлі: 1. 

Романтикалық образ – қиял-ғажайып бейнесіндегі шындыққа 
жанаспайтын бейне. 2. Реалистік образ – өмірде болған 
шындыққа жанасатын бейне.

Романтикалық бейнелерді ертегілердегі, батырлар 
жырындағы кейіпкерлерді талдағанда міндетті түрде                                   
айқындап, талдап көрсеткен дұрыс.

Композиция (құрастыру, тәртіпке келтіру,латын сөзі) – 
көркем шығарманың құрылысы. Кез келген өлеңді талдағанда 
пайдалану керек.

Сюжет – (франзузша зат деген ұғым).
Қисын, іс-әрекет, талас-тартыс үстінде әркімнің мінезі, 

таным сенімдері, күйініш-сүйініштері айқындалуын сюжет 
дейді.

Қараңыз. З.Қабдоловтың «Сөз өнері» кітабында 
Б.Майлиннің «Шұғанның белгісі» хикаяты толық талданған. 
Соған қарап кез келген көркем шығармадағы оқиға желісін 
талдауға болады. Поэмалардағы, оқиғалы өлеңдерді де сюжетке 
бөліп талдауға болады. Шығарманы сюжетке дұрыс бөлген 
оқушы шығарма мазмұнын ешуақытта ұмытпайды.

ТРОПТЫҢ ТҮРЛЕРІ.
Троп – (грекше иін, иірім) сөздерді тура мағынасында емес, 

бұрма мағынасында қолдану,шындықты бейнелеп, кейде, тіпті, 
пернелеп айту, ойды өзгертіп, кейде, тіпті, өңін айналдырып 
айту.

Метафора – сөз мәнін өңдендіре өзгертіп айту,суреттеп 
отырған затты не құбылысты айқындай түсу үшін, ажарландыра 
түсу үшін оларды өздеріне ұқсас өзге затқа  не құбылысқа балау.

Сөйтіп отырған заттың не құбылыстың мағынасын 
үстеу,мазмұнын тереңдетіп, әсерін күшейту.

Мысалы:
              Қыр төсінде мөлдір айдын – ақ сынап
              Жиегінде жасыл кірпік – жас құрақ.
                                                     (Әбу Сәрсенбаев)
Жаратылыстың жансыз нәрселерін тап жанды нәрселердей 

етіп, жандылардың істейтін амалдарын істеткізіп суреттеуді 
кейіптеу дейді.

    Мысалы: 
                   Ақ киімді, денелі, ақ сақалды,
                   Соқыр мылқау танымас тірі жанды.
                   Үсті-басы ақ қырау, түсі суық,
                    Басқан жері сықырлап келіп қалды.           
Метонимия – өзара шектес заттар мен себептес 

құбылыстарды, өзара байланысты ұғымдар мен шартты 
сөздерді бірінің орынына бірін қолдану.

   Мысалы:
                 Алты құлаш ала атпен,
                 Үсті толған болатпен
                 Сайдан шықты құла атпен.
                                                    («Ер Тарғын» жырынан).
Троптың түрлерін жаттатып қана қоймай,оны өлең талдауда 

жиі-жиі пайдаланып отырсаңыз, оқушы өздігінен белсенділігін 
көрсетеді.

Профессор Қуандық Пазылұлы Жүсіповтың «Көркем сөздің 
құдіреті», «Стилъ және бейнелік», «Мектепте қазақ әдебиетін 
оқыту» кітаптарын пайдалана отырып, өлеңді талдау теориясы 
бойынша оқушыға жеткілікті білім бере аласыз.

ӘДЕБИЕТТІҢ ТЕКТЕРІ:
Әдебиеттің тектері үшке бөлінеді.
1. Эпос – (грекше – баян, әңгімелеу, тарихтап айтып 

беру) көркем әдебиеттің байырғы, негізгі тектерінің бірі, 
дәлірек айтқанда, өмір шындығын мейлінше мол қамтып, кең 

суреттейтін, адам мінезін мүмкіндігінше терең ашып, жан-
жақты танытатын іргелі, күрделі жанр. 

2. Лирика – (ежелгі гректер үніне қосылып ән салған музыка 
аспабы) әдебиеттің суреттеп отырған өмір құбылысына өзінің 
оны қалай түсінуін аңғартатын, күйініш, сүйінішін көрсететін 
көлемі шағын өлеңдік шығарма.

3. Драма –( грекше қимыл-әрекет) әдебиеттің үшінші тегі, 
шындықты айырықша тәсілмен, синтез қалпына келтіріп, 
шиеленіскен тартыстар үстінде жинақтап, оқиғаға қатысатын 
адамдардың сөзі мен ісі арқылы көрерменнің көз алдында 
қолма-қол көрсететін күрделі жанр.

ЖАНР ТҮРЛЕРІ:
 1. Эпопея:               2. Өлең:             3. Трагедия:
    Роман.                   Баллада.                 Комедия.
    Повесть.               Арнау өлең.
    Поэма.                  Сонет.
    Әңгіме.
    Очерк.
    Ертегі.
    Мысал.
    Батырлар жыры.
   Лиро-эпостық жыр.
   Аңыздар.
Роман – өмірді, оның әр алуан құбылыстарын, адамдардың 

араларындағы қарым-қатынастарды кең қамтып, терең сөзбен 
жазылған шығарма.

Эпопея – бір романның кемеріне бірнеше романның 
кіріктірілуі. Мысалы: «Абай жолы» романы төрт романнан 
тұрады.

Новелла – көлемі шағын ұсақ әңгіме.
Әңгіме – бір немесе бірнеше оқиға бірігіп кеткен шағын 

шығарма.
Очерк – ойдан шығарылған емес,өмірде болған ақиқат 

шындықты, белгілі бір адам өмірінің эпизоды арқылы 
суреттелетін көлемі қысқа көркем шығарма.

Повесть – баяндау арқылы қарасөзбен жазылған көлемі 
орташа ұзақ әңгіме.

Фельетон – шағын көлемді публицистикалық үнді, көркем 
тілді, сын-сықаққа бай, күлкі шақыратын әдеби шығарма.

Поэма – өлеңде повесть, өмірде болған не болуға тиіс күрделі 
құбылыстар мен келелі оқиғаларды, алуан-алуан адам тағдыры 
мен заман шындығы көлемді, желілі, эпикалық не лирикалық 
сипаттағы өлеңмен суреттелген шығарма.

Ертегі – адам өміріне не хайуан дүниесіне болуға лайық әр 
алуан қызық, кейде тіпті ғажайып оқиғаларды ойдан шығарып, 
өсіре әңгімелейтін көркем баян, әсерлі хикая.

Мысал – сатиралық сипатта, көбіне аң, хайуанат, кейде зат 
туралы жазылып, сол арқылы адам бойындағы мін, әлеуметтік 
орындағы кемшілік күлкіге айналған идеясыз, астарсыз ашық, 
мазмұны бүкпелі шығарма.

Миф – табиғат құпияларын, адам және қоғам өмірінің сан 
алуан сырын қиял-ғажайып, оқиғаға айналдыра бейнелейтін 
фантастикалық баян.

Аңыздар – шындыққа жанасымды, көбіне, тіпті, өмірде 
болған,халық жадында сақталған оқшау оқиғалы шығармалар.

Баллада – лиро-эпостық сипаттағы, шағын сюжетті өлең.
Сонет – арнаулы өлшеммен, әр түрлі тақырыпқа жазылған 

сыршыл өлең. Сонеттің арнаулы өлшемі болады.
Трагедия – сахнаға арналып жазылған қатерлі, қайғылы 

халден туындап тұтасатын және бас қаһарманның қазасымен, 
мұңымен аяқталатын драманың түрі.

Комедия – өмірдегі келеңсіз құбылыстарды, адам бойынан 
қасиетсіздікті, мінездегі мінді сықақпен сылап, келекеге 
айналдыратын күлдіргі пьеса.

  Кез келген өлеңге қисындық талдау жасатып болған соң, 
оны құрылысына қарай талдап, ұйқас түрлерін анықтауға 
болады.

              Өлеңдегі ұйқас түрлері
Қазақ поэзиясында ұйқастың түрі көп. Бірақ ең негізгі және 

көп қолданылатындары мыналар:

1. Қара өлең; 2. Шұбыртпалы ұйқас; 3. Ерікті ұйқас; 4. 
Кезекті ұйқас; 5. Шалыс ұйқас; 6. Егіз ұйқас; 7. Аралас ұйқас;  
8. Осы күнгі ерікті ұйқас.

Фигура – латынша образ түрі. Әдебиеттегі сөз тіркестерінің 
дағдылы, синтаксистік қалыптан гөрі өзгешелеу ораммен, 
айырықша айшықпен құруды фигура дейді. Айшықтау яғни 
фигураның 6 түрі бар:

 1. Арнау; 2. Қайталау; 3. Шендестіру; 4. Дамыту; 5. 
Инверсия; 6. Элепсис.

Мектеп қабырғасында жүріп, өлең жазуға құмартатын 
оқушылар көптеп кездеседі. «Мен ақын емеспін, өлеңіңді басқа 
ақын адамға тексерт»,- деп әдебиеттен сабақ беретін мұғалім 
оны басқа біреуге жібере салғанша, оны өзі оқушымен бірлесе 
отырып,қисындық талдау жасауы керек. Сонда оқушы өлеңге 
қойылған талапты біледі.

«Айтысқа қатысамын» деп келген оқушыға жаттанды 
(заготовка – деп жүрген.) өлеңді жаттатқаннан гөрі, бірінші 
кезекте, әдебиет теориясынан арнайы жекелеген сабақ 
беріп,айтысқа қойылатын талаптар мен міндеттерді түсіндірсек, 
нұр үстіне нұр емес пе?! Бірнеше өлеңді жатқа білген дұрыс 
шығар, бірақ оның түпкі мазмұнын түсіндіріп, оған қисындық 
талдау жасатқан – өте пайдалы дүние.

Гүлден ӘДІЛҚАЙЫРҚЫЗЫ,
Ш.Берсиев атындағы орта мектептің мұғалімі.

Ақтөбе облысы,
Ойыл ауданы,

Қаратал ауылы.

МАҒЖАННЫҢ «ОТЫ» – ӨЗІ ТУРАЛЫ 
РОМАНТИКАЛЫҚ ӨЛЕҢ

Терең сырға, ұшқыр қиялға толы өлең дүниесін кейінгіге 
аманат етіп қалдырған ақын – Мағжан Жұмабаев. Өзі де, өлеңі 

күйініш, арман, мақсат, үміт жатты. Мағжан Жұмабаевтың 
көпшілік қауым арасында әдеби мәшһүр ақын екеніне бұл 
да – бір куә. Кезінде көркем әдебиетті тек таптық тұрғыдан 
бағалаудың ықпал-әсерінен қазақ әдебиеті тарихынан орынсыз 
шеттетілген – талантты ақын М.Жұмабаев шығармашылығы. 
Мағжанның «Шын сорлы», «Сорлы қазақ», «Бір күн», «Туған 
жерім – Сасықкөл», т.б. өлеңдерінде әлеуметтік кереғарлықтың 
көрініс табуы, шығармашылық өнердегі ізденісі: В.Брюсов, 
К.Бальмонт, А.Блок тәрізді символист ақындарға еліктеп, өлім 
және менді жырлауды, күнделікті күйбің тірлік тауқыметінің 
шаршап-шалдығу сарындарының пайда болуы, мысалы, 
ақынның «Бүгінгі күн өмір, өлім менікі», «Өмір», «Алдамшы 
өмір», «Мені де өлім, әлдиле» және т.б. өлеңдерінде жан-жақты 
ашылады. Мағжан Жұмабаевтың өткен тарихтың деректеріне 
сүйене отырып жазған «Қорқыт», «Қойлыбайдың қобызы», 
«Өтірік ертек» дүниелері жүрек тебірентеді, өзіндік елеулі 
орыны бар. Абылай, Батыр Баян сияқты қайраткерлердің 
образын жасайды. Ақынның элегиялық сарындағы өлеңдері, өзі 
туралы толғаныстары – ақын өмірбаянының тарихи шежіресі. 
Астаң-кестең заманда өмір сүрген ақын байыз таппай, 
мақсатына жете алмай, әділетсіздік пен арсыз саясат отына 
күйеді. Мұң, қайғы, өлім азасы туралы романтикалық өлең. 
Өлеңнің бай поэтикалық тілі – метафоралар. Өзін күнге, отқа 
балайды, табынатын тәңірі де, иманы да, ары да – от. Ақын – 
неге от? Қараңғылық дұшпанын жою да – от. «От» сөзі өлеңінде 
ақынның өмірлік мақсат, мұратын бейнелейтін көркемдегіш 
құрал ретінде алынған. Мағжан өлеңдерін әңгіме еткенде 
ақынның өмірге көзқарасы, оны түсінуі, қабылдауы қалай 
деген сұрақ туады? Ақын-жазушы адамның еңбегі, айналып 
келгенде, оның қалпын, тұрпатын танытады дегенге қол қойсақ, 
Мағжан поэзиясынан өмірді біртұтас құбылыс ретінде алып, 
адамды сол ұлы табиғат, жаратылыстың бір туындысы, бөлшегі 
ретінде қабылдайтын ақын екенін байқаймыз. Табиғатсыз, 
жаратылыссыз адам жоқ, оларсыз оның күні – қараң. Оған 
табиғат ие, ол адамсыз да күн көре береді. Бірақ сана оған 

де қиын-қыстау тауқымет жолын көп кешкен. Жиырмасыншы 
ғасырдың бас кезіндегі шытырман оқиғалардың бәріне – 
Мағжан куә. Олардың бәрін ақын ой елегінен, өлең өрнегінен 
өткізіп отырған. Қай сәтте болса да, ақын ойлану-толғану 
үстінде. Қандай өзгерістер, жаңалықтар туып-өніп жатса 
да, ақын жаны күйзелісте, жүрегі оған жылымай қоймайды. 
Негізгі мәселе – қазақ елі мен жерінің тағдыры ақын түйсігінде 
– баз-баяғы жүдеу қалпында. Мағжан – өз тегін де, өз жерін 
де асыл маржандай терген, сұлу жырымен оқырман жүрегін 
баулыған, ал өзі болса, өне бойы қапаста, қайғы мен қасіретте 
өмір кешіп, ақырында мүлт кеткен, өзі айтатындай, соры 
арылмаған халқының сорлы перзенті. Мағжанның балғын 
поэзиясы екі ғасырдың жалғасқан жылдарына тура келеді. 
Қоюлана түскен тарихи оқиғалар, тап күресінің жалын ата, 
айналасын түгел жаңғырта түскен, болашақтың ұшқын оттары 
жалтылдай бастаған кез еді. Сол жылдары ана сүті ерінінен 
кеуіп үлгермеген, бірақ ақындық қуатын ішіне сыйдыра алмаған 
М.Жұмабаев туған даласына қарап:

«Кең дала, көресің ғой, ана жатқан,
Жібектей жасыл шөптер бетін жапқан.
Асқар тау, балдан тәтті сулары бар,
Әне, сол, анам еді мені тапқан»,- деп оқырман қауымына 

өзінің жырымен жазылған ұлттық паспортын ұсынды. Мағжан 
жүрегіндегі халқына деген махаббаты оның поэзиясынан 
ерекше орын алды. Мағжан поэзиясында үнемі ой үстінде, 
қимыл үстінде көрінетін халық бар. Кең даладағы шапқан 
ат, ат құлағында ойнаған, асаумен алысқан сағыныштарын 
ән-күймен түсіндіретін, жасыл даласындағы көл дариясын 
сүйетін халық бар. Адам мен жер – Мағжан поэзиясының 
ең күшті халықтық рухы. Халық ата мекенін қалай сүйсе, 
Мағжан да солай сүйген. М.Жұмабаев – өз орынын өмірден 
үнемі іздеумен өткен, бар білген-түйгенін, соған сарп еткен 
суреткер. Оның шығармаларының бір қырында – мұңлы, 
толғаныс, өкіну және қайғы-қасірет, күйініш жатса, таразының 
екінші басында – романтикалық өршілдік, махаббат, сүйініш-

бағынбайды, дене бағынса да, сезім бағынбайды. Сондықтан 
адам бұлқынады, серпіледі, үстем болғысы келеді.

Күннен туған баламын,
Өзім – күнмін, өзім – от.
Жарқыраймын, жанамын.
Күнге – күнмін, өзім – от.
Сезім, қысық көзімде – от,
Өзіме өзім табынам.
Жерде жалғыз тәңірі – от,
Оттан басқа тәңірі жоқ.
Құбылыстың мәнін кең көлемде, жалпыға бірдей қалыпта 

тани білуде ақын, ең алдымен, ненің болса да мән-мазмұнына 
үңіледі, әрдайым жалпы адамзатқа тән әуенге бой ұрады, әлде 
таланттан ба, әлде тәңір жазғандықтан ба? Өзіне тәуелсіз, тек 
қана жер үсті тіршілігінің, табиғаттың заңына ғана бағынатын 
құбылыстың құпия ішкі астарына барғысы келеді. Мағжанның 
өзі айтып, өзі тұжырымдағандай, ақын деген – өзі болжап біле 
бермейтін жолға сапар шеккен пір, кейде жын, сол сапарда ол 
қиындықты қайыспай көтеретін, не дүниені тәрк етіп, бәрінен 
безінетін жан. Дүниені тек қана философиялық тұрғыдан 
таниды. Өлгеніміз тіріліп, өшкеніміз қайта жанғандай, рухани 
қуанышқа бөленеміз. Мінеки, сол қайта тірілген, қайта жанған 
отымыздың бірі – осы даңқты жырлардың авторы, жарты 
ғасырдан аса атын да атауға рұқсат етілмей келген Мағжан 
Жұмабаев.

«Арыстанмын, айбатыма кім шыдар?
Жолбарыспын, маған қарсы кім тұрар?
Көкте бұлт, жерде желмін гулеген,
Жер еркесі – желдің жөнін кім сұрар?»- деген Мағжан. 

Ал махаббатты әлеуметтік міндеттермен қатар қоюды күнә 
көрген біздер жастық сезімімізді бұқтырып, ықтырып ұстауға 
тырыстық. Бұл «өзгешелігімізден» бүгінде арылып болған 
жоқпыз. Демек, қайта тірілген Мағжанмен бірге біздің балғын 
сезімді бар дауыспен дәріптеген, барлық құмарлық жиынымен 
жырлаған жастық әуеніміз қайта тірілді.

Ақерке ӘЛИАСҚАРОВА,
Қазақ мемлекеттік қыздар 

педагогикалық университетінің
2-курс магистранты.

ӘЛЕМДІК ЖӘНЕ ОТАНДЫҚ ТІЛ 
БІЛІМІНДЕГІ УӘЖДІ-УӘЖСІЗ СӨЗ 

ҚОЛДАНЫСТАРЫ

Еуропа тіл білімінде стилистикалық ізденістер XIX ғасырға 
дейін көне дәуір ілімінің ықпалында болса, XIX ғасырдан 
бастап өзіндік жаңа  сипаттарға ие бола бастайды, оның өзі 
стилистикадағы формалдық ілімді туғызады.

Тілдің лексикасы мен фразеологиясы, троптар  мен фигура-
лар, сөздердің орын тәртібі, синтаксистік құрылымдардың 
синонимикасы, міне, осыларға “экспрессивтік бояу” ерекше тән 
болады. Сондықтан стилистика тілдік құралдардың мәнерлегіш 
қасиеттері туралы ілім ретінде қаралады.

XIX ғасырда тілдің жүйелі құбылыс екендігінің сыры 
ашылуы стилистикалық  зерттеулерге жаңа серпін берді, оның 
зерттеу әдіс-тәсілдерінде құрылымдық  басты орын алуы осыған 
байланысты болды. Стильдік құбылыстар тілдік элементтердің 
ерекше ұйымдасуы ретінде түсіндірілді [1, 25 б].

XX ғасырда тіл білімінің үлкен жетістіктерге жетуі, жаңа 
бағыттардың пайда болуы (прага мектебі, орыс филологтары 
В.В.Виноградов [2,12б], Г.О.Винокур [4,17б], т.б еңбектері) 
стилистика ғылымының одан әрі жедел қарқын алуына 
әсер етті, оның дамуы функционалдық тұрғыда сипаттала 
бастады. В.Матезиус бастаған чех ғалымдары әдеби тілдің 
функционалдық  сипатына норма тұрғысынан зерттеумен 
байланысты ерекше көңіл аударды [4,68б].

Орыс стилистика ғылымында академик В.В.Виноградовтың 
зерттеулері жаңа бір кезеңнің бастамасы болды деп айтуға негіз 

бар. В.В.Виноградовтың еңбектерінде тілдік-функционалдық  
тұжырымдама басым бағыт болса, оның негізін стилистикалық  
ізденістер, яғни, тілдің халық өмірінің нақты тарихи 
жағдайларындағы шынайы қызмет атқаруын зерттеуі құрайды 
[5,8б].

Қазақ тіл біліміндегі стилистикаға қарасты мәселелердің 
зерттелуі А.Байтұрсынұлы, Қ.Жұбанов еңбектерінен басталады. 
А.Байтұрсынұлының «Әдебиет танытқышында» көркем сөз бен 
көсем сөзге қатысты ой-толғамдарымен қатар, Қ.Жұбановтың 
еңбектерінде, экспрессияға қатысты интонацияның тілдік 
қызметінде «адамның көңілінің түрлі күйіне сөздің түрлі әні 
сәйкес келеді. Бұларды білдіруге  арналған амалдық дауыс 
сазының да түрлері көп кездеседі» деген пікірлер бар. Бұл 
тұжырымдаулар біздің көзқарасымызды нақтылай түседі.

«Сөз туралы айтсақ, сөздің ішіндегі дыбыстардың үндері 
құлаққа жағымды болып естілуін» А.Байтұрсынұлы [7, 131 б] 
сөз әуезділігі деп түсіндіреді. Бұл біздің зерттеу нысанымыздағы 
«экспрессивтілік» ұғымын білдіретін сияқты. Оны зерттеушінің 
мына тұжырымдары дәлелдей түседі: «Сөйлеу әуезділігі түрлі 
сөздердің үндері орайласып ұнамды құрылуынан болады. 
Сондықтан да ондай сөздердің сөйлемдері «өрнекті сөйлемдер» 
деп аталады. Өрнекті сөйлемдер деп құрмалас сөйлемдердің 
бастары қосылып, кестелі болып құралуын айтамыз. Ондай 
сөйлемдер нақ текеметке яки кілемге салған түр сияқты 
болғанымен, өрнек-өрнегімен айтылады. Өрнекті сөйлемдерді 
айтқанда, дауыс көтеріліп, төмендеп, әнше оралып, қайырылып  
отырады [7, 179 б].   

Қ.Жұбановтың Абай поэтикасының қыр-сырын ашқан 
мақаласы мен басқа да еңбектері [8, 83 б] бұл саладағы 
алғашқы қарлығаштар болды. Ал стилистиканың жеке ғылым 
тармағы ретіндегі іргетасы қалануы  М.Балақаевтың есімімен 
байланысты. Алғашқы басылымы 1966 жылы жарық көрген 
“Қазақ тілінің стилистикасы” оқулығы [9,38б] стилистиканың 
пәні мен нысанын, ғылымдар ішінде алатын орындарын 

анықтаған тұңғыш еңбек болды. Мұнда стилистика ғылымының 
мақсат-міндеттері, функционалды стиль түрлері, әсіресе, қазақ 
тілі стилистикалық құралдарының сипаты бір жүйеге түсіріліп 
қарастырылады. 

70-жылдардың басынан стилистиканың жекелеген аспекті-
лері ірі-ірі зерттеулердің объектісі болды. Р.Сыздықованың 
Абай поэзиясының тілін талдау барысында сөз таңдау, сөз 
қолданыс, сөз әрлеуді «жазушының шеберлік сәттері» деп атаған 
[10, 114 б].  1995 ж. ғалымның «сөз әрлеу» деп көркемдеуіш 
құралдарын пайдалануы сәтті шыққан. Жазушының жан-
жүрегіндегі сезім мен сырды  мейлінше әсерлі, сырлы жеткізу, 
ұтымды және дәл дарыту мәселелері қарастырылса, ауызекі 
сөйлеу тілін  талдаған еңбектеріндегі қарғыс сөздеріне ауыл 
адамдарының лексиконындағы теңеулерді, мақал-мәтелдерді, 
дәстүрлі фразеологизмдерді саралап, күрделі экспрессоидтерді 
тұлғаларын бұзбай қолдану зерделеген [10].

С.Исаевтың мерзімді баспасөз тіліне қатысты еңбектерінде 
публицист жазушының баяндап отырған оқиғаға сай өзінің 
эмоциясын оқырманға жеткізу үшін  лингвистикалық амал-
тәсілдерді шебер қолдану мәселелері сөз болады. Сондай-ақ 
зерттеуші, тілші-ғалым, академик М.Серғалиев еңбектерінде 
тілдік синтаксистік құралдардың синонимиясын «жүйелі 
синонимдер және сөйлеу кезінде ғана аңғарылатын комплексті 
синонимдер деп бөлу барысында оларды көпшілікке ұғыныңқы 
қолданылып жүрген сөз тіркестері мен сөйлемдердің өз 
іштеріндегі синонимдер» деп тұжырымдайды. 

70 жылдардың басынан стилистикалық стилистиканың 
жекелеген аспектілері ірі-ірі зерттеулер объектісі болды. 
Мәселен, Ф.Мұсабекованың зерттеуінде қазақ тілінде 
эмоционалды мағына зат есімге сөз тіркесіп келу арқылы 
жасалатыны, тәуелдік жалғауының барлық үш жағындағы 
сөздерді қолдануда да стилдік мақсат көзделініп, бейнелі, 
әсерлі тіркестердің тіркесілімділігіне, бұл негізінен қазақ 
поэзиясында, әсіресе, адам образын сомдау мәселелеріне баса 

назар аударған. Мысалы: құландай ащы дауысты, құлжадай 
айбар мүйізді, қырмызыдай ажарлы, теңіздей терең ақылды, т.б. 
[11, 41]. Ауызекі тілдік ерекшеліктер Р.Әмірдің еңбектерінде 
жан-жақты қарастырылып, сөйлеу тілінің синтаксистік 
ерекшеліктері адамның кез келген әрекетінде болатын 
эмоционалдылықты білдіретінін және оларда кездесетін 
фразеологизмдер, идиомалардың образды сөздердің кейіннен 
жазба тілдің бөлшегіне айналғанын көрсетеді. Сонымен қатар 
«түркі тілдеріндегі сөйлеу тілінің ең өнімді тәсілдері – сөз 
негізінің қайталануы» дей келе, қайталанулардың үш түрлі 
себебін анықтап береді, оларға ой берудегі ықшамдылық, ойдың 
эмоционалдылығы және диалогты сөйлеудегі байланыстың 
сақталуын жатқызады [12,16 б].

Осы жылдардан бастап стилистиканың жалпы да жекелеген 
мәселелері арнайы зерттеулердің нысанына айналды. Қазақ 
тілінің, оның әдеби түрінің тарихына қатысты еңбектерде әдеби 
тілдің функционалды  стильдері, олардың қалыптасу тарихы, 
жекелеген кезеңдері сөз болды. 

Қазақ стилистика ғылымында функционалды стильдердің 
түрлері де  арнайы зерттеулердің объектісіне айналып отыр. 
Зерттеуші Б.Момынова ғылыми еңбегінде газет лексикасының 
құрамын қоғамдық-саяси лексика, бағалауыштық лексика 
және бейтарап лексика деп топтастыра отырып, «Қолданыс 
кезінде сөзге қосымша үстемеленетін, әлеуметтік топтың, 
жеке адамның, бір сөзбен айтқанда, субъектінің зат пен 
құбылысқа, іс-әрекетке беретін бағасын бағалауыштық лексика 
құрайды» деп жүйелейді. Мұнда зерттеуші бағалауыштықтың 
құрамының әр түрлі болатындығын ескере отырып, бағалау 
кезінде «объект түгелімен емес, оның субъектіге маңызды 
болып көрінген белгілі бір бөлігі – аспектісі ғана алынуы 
мүмкін  екендігін айта келе: «Бұл бір объектінің әр түрлі 
бағалануы болмақ» екендігін атап көрсетеді [13, 132 б]. Еңбекте 
талданған «бағалаушы субъектінің (коннотациялық объект) 
үш түрлі функция – танымдық, өз тарапынан баға беру және 

прагматикалық іс-әрекетпен байланысты квалификативті 
функция атқаратыны» туралы пайымдаулары мен балауыштық 
көркем әдебиетте образ сомдауда, ғылыми стильде құбылыстың 
қасиетін нақты атауда көрінсе, публистикалық стильде оның 
«стиль құрылымын түзеуге бастан-аяқ қатысып,  интенсивті 
қызмет атқаратыны», өйткені газет тіліндегі бағалаудың «оң» 
және теріс» бояулы лексиканың арасы ашық, жігі айқын болып 
келетіні» жөніндегі тұжырымдарындағы бағалауыштың және 
бейтарап лексика деп жіктелуі жөніндегі жүйелі құрылымдары 
тілімізді экспрессивтік тұрғыдан зерттелуіне өзіндік ықпал 
етеді. Публицистикалық стиль Б.Момынованың, О.Бүркіттің 
арнайы зерттеуінде публистикалық шығармалар тілінің 
негізгі ерекшеліктері сараланып, «берілген материалдардың 
деректілігі», «қалың көпшілікке түсінікті болуы», «берілген 
материалдардың оқырманға әсерлілігі», «хабарлау мен авторлық 
ықпал етудің» оқырманға әсер ету жолдары қарастырылса, 
«Қазақ тіліндегі қайталаулардың лингвистикалық жүйесі 
еңбегінде синтаксистік қайталамалардың бейнелі сөз жасаудағы 
қызметі талданады. Ғылыми стиль ерекшеліктері  және 
Ш.Мәжітаеваның еңбектерінде қаралады, ал соңғы кездері 
ресми стиль мәселелері, оның тарихы Л.Дүйсенбекованың 
зерттеулерінде талданған.

Енді бірқатар еңбектерде ол тілдік жекелеген стильдік 
құралдарды арнайы зерттеулердің объектісі болды. Мысалы, 
тілдік синтаксистік құралдардың синонимиясы сөз мәдениетінің 
негізін салушы белгілі ғалым Н.Уәлиевтің [14,28б] еңбектері 
мен ғылыми мақалаларында сөйлеу тілінің ой білдірудегі 
ықшамдылығы, экспрессивтілігі, эмоционалдылығы  сөз 
бедерінің айқындығымен ерекшеленетіні талданады. Стильдік 
контраст – кейіпкер тілін даралаудың бір тәсілі ретінде 
көрсетіліп, бөгде стильдік элементтер негізгі қызметінде ғана 
(коммуникациялық функцияда) жұмсалмай, эстетикалық мәнге 
ие болғанда, көркем тілі кестесіне лайық түрге енетінін айта 
келіп, көріктеуіш тәсілдердің Ғ.Мүсіреповтің қалам өрнегіне 



46 47

тән кейбір құнарлы түрлерін, суреткердің әдеби тілдің әр 
стилінен бояу алып, салған өрнегі де шебер жасалған, сан 
тарау көркем үлгілердің бірі» деп тұжырымдайды. Сондай-
ақ зерттеуші фразеологизмдердің қазіргі қазақ тілінде аса 
мол кездесетін әрі жиі қолданылатын ерекше өнімді түрлерін 
атай отырып, олардың метафора, теңеу, т.б. фигуралар 
негізінде жасалатынын, тұрақты сөз орамдарынан мәдени-
ұлттық мазмұны мақал-мәтел, қасиетті сөз, фразеологиялық 
тіркестерінің негізінен көркем әдебиет тілінде образдылығы 
айқын, экспрессиялық-эмоциялық реңкі қанық, сезімді дәл, 
нәзік бейнелейтін сөз аймақтарының орамдарын қамтитынын 
көрсетеді. Стилистикалық құралдардың сөз мәдениетіне 
қатысы Н.Уәлиевтің еңбектері мен мақалаларында [14,84б] 
көріктеуіш-бейнелеуіш  құралдарының сипаты мен қызметтері 
фразеологизмдердің құрылым, тұлғалық құрамы, стильдік 
мағынасы, функционалдық-стильдік реңктері жүйелі 
талданады. 

Х.Кәрімов көркем шығармада тіл үш түрлі көрінетінін 
(Г.Винокур бағытын ұстанады), олар: «сөйлеу тілі», «әдеби 
норма тілі» және «өнер туындысы тілі» деген көзқарасын 
қолдайды. Осыған орай, «әдеби көркем туындының табиғаты 
соншалықты күрделі. Ол екі түрлі құбылыстың  - тілдік 
материалдардың және сол арқылы көрінетін идеяның біртұтас 
бірлігі» деп сабақтастырылады [15, 27 б.]. Көркем мәтінді 
лингвистикалық тұрғыдан талдаудың басты міндеттерінің бірі 
ретінде Б.Шалабай «әдеби туындының идеялық көркемдік 
болмысын шынайы терең түсіндіре отырып, оның «бірінші 
элементін» - тілін талдау [16, 31б] арқылы ғана қол жеткеніне 
баса назар аударған.  

Көркем шығармада жазушы тілдік құрылымдарды жүйелі 
әрі мағынасын байыта қолданып, эмоцияларды экспрессивті 
сөздің авторлық жеке дара үлгісін қалыптастырады, соның 
нәтижесінде өзгеге ұқсамайтын жеке дара «автор бейнесі» 
өмірге келеді. Көркем публицистикадағы «автор бейнесі», 

бір жағынан, шығармадағы оқиғадан оқиғаға жетелейтін, 
кейіпкерлеріне сөз беретін, «сөз билігін ұстауы», «сөз иесі болса 
[16, 14 б], екінші жағынан, оқиғаға деген өзіндік көзқарасын, 
ішкі эмоциясын, түрлі сезімдерін жария етіп, оқырманмен 
психикалық бірлікке түсе алатын суреткер деп көрсетеді. 

Шешендік сөздердің экспрессивтік табиғаты 
Г.Қосымованың, қазақ тілінің сөзжасамдық жүйесі және 
оның тілдік-стильдік мәселелері Б.Қасымның зерттеулерінің 
басты тақырыбы болды. Аталған еңбектің қазақ тіліндегі қос 
тағанды фразеологизмдерді астарлы бейнелі мағынада қолдану 
ерекшелігі жағынан олардың қай-қайсының да қызметі ерекше 
бағаланып, болашақта этнофразеологизмдер тақырыбын 
нақтылауда өзіндік орыны бар.

 Зерттеушінің фразеологизмдерге арналған тұжырымдары 
күрделі атаулар тіркесімен алынып, тілдік деректердің атаулық 
қасиеттерін үшке бөліп жіктейді: а) тура уәжділік (лексикалық 
морфемдердің айқын, тура мағыналары); ә) жартылай уәждік 
уәждеуші спуарларының біреуінің мағынасы  күңгірттеніп, 
көмескіленіп, ауыс мағынаға көшуі, яғни, экспрессивтілік 
қызмет атқаруымен байланысты қарастырылады. б) көмескі 
уәждік (айқын мағыналық орынына жасырын мағынаның пайда 
болуынан ауыс мағынаға көшуі. Зерттеушінің жүйелі берілген 
жіктемелері қазақ тілі (сөзжасамдық жүйесінің экспрессивтілік 
тұрғыдан тұжырымдалуын байқатады [17, 34 б]. Қандай 
шығарма болмасын, ана тілінің байлығы, суреткерлікпен шебер 
қолданысты керек етеді. З.Қабдолов: «Ең алдымен, сөз тек өз 
орынында ғана тұруы тиіс, сонда бір сөйлемдегі бірнеше сөз  
өзара бір-біріне сәуле түсіреді де, әр сөздің бұрынғы мағынасына 
жаңадан тың мағына қосылып, бәрі бірігіп танытар шындықта 
су жаңа сұлу шыраймен мөлдіреп қалады. Ал мағына тың, 
мазмұн мөлдір болса, оның оқырманға етер әсері де өзгеше»,- 
дейді [18, 220 б].

Әлемдік тіл біліміндегі жаңа бағыт, ықпалымен қазақ тіл 
білімінде тілдік құбылыстардың қолданымдық қасиетінің 
қарастырыла бастауы қазақ тіл ғылымында көтерген 
жаңа бағыттардың тууына алып келді. Қоғамда бір кезде 
функционалды стильдердің ішінде көркем әдеби стиль басым 
болса, қазіргі кезде БАҚ-тың технологиялық мүмкіндігіне 
байланысты публицистикалық стиль  басым болып отыр. 
Соңғы жылдары ресми іс қағаздарының стилі белсенді 
қолданысқа ие болып отыр. Бұған үкіметтің 2010 жылға дейін іс 
қағаздары мемлекеттік тілге көшу керек деген қаулысы да әсер 
еткені байқалады. Қазір тілде, көбінесе, стандарт, терминдер 
жиі, тұрақты, белсенді қолданылып, тілдік стилистикалық 
ресурстарын осы бағытта жұмылдыру үрдісі жүріп жатыр. 
Қазір ақпарат заманы, сондықтан рухани саладағы тілдік 
өзгерістерде осыған байланысты өзгерістер орын алуда. Тез 
ақпарат алу, беру дайын штамптарға сүйенеді. Эмоционалдық 
бірліктердің ағыны басқаруы орын алады. Бұл тілдік стилдердің 
ішінде ресми, ғылыми стильдердің алдыңғы қатарға шығуына 
байланысты.

Сондай-ақ, коммерция, бизнес қоғамдық өмірде жандана 
түсті. Жарнамаларда, көлік және т.б. бір сөзбен айтқанда, қазақ 
тілінің қолдану аясы  бұрынғыдан әлде қайда кеңейді. Соның 
бәрі тілге,  оның қолданылымына әсер етеді. Тілдік үдерістер 
жүріп жатыр.

Сөз мағынасының баюы атау мағыналарының үнемі дамып 
отыратындығымен, олардың қосымша мағынаға ие болуы 
арқылы түрленуімен түсіндіріледі. Соңғы уақытта уәжділік 
мәселесінің жиі зерттеліп, келелі, іргелі мәселе ретінде 
көтерілуі бүгінгі таңда қазақ тіл білімінде де атау теориясының, 
сондай-ақ уәжділік мәселесінің жеке зерттелуіне жол ашқанын 
айта кеткен жөн.            

Тіл білімі сөздігінде уәжділік туралы: «Мотивация, уәждену 
(франц.-motif – cылтау, дәйектеме); motivation-уәждеме, 

дәлелдеме) – тіл арқылы аталған заттың немесе құбылыстың 
белгілерін бейнелеу актісі. Әдетте, уәждеме мәні диахрониялық 
тұрғыдан ашылады. Мотивема (франц. Motif – сылтау, 
дәйектеме) гомогендік мотивті білдіретін термин. Мотивология 
(motif-сылтау, дәйектеме+logia – ілім) – лексикологияның бір 
саласы» деп берілген. 

Профессор Б.Қасымның сөзімен айтқанда: «Уәждеме – 
шындық болмыстағы заттар мен құбылыстарға туынды атауға 
қажетті негіз болатын тілдік бірліктер. Уәжділік аталым 
үрдісіндегі негізгі, маңызды бөлшек, күрделі аталымның 
табиғатын ашатын заңдылық» [17, 107 б.].

Сөздің ұғымдық, символдық, белгілік ерекшеліктерін А.А. 
Потебня ішкі форма ұғымына енгізіп, уәжділікпен байланысына 
көп көңіл бөлген. Оның пікірінше, сөз құрылымдық және 
әлеуметтік уәжділігі жағынан белгінің ғана материалдық шарты 
екенін білдіреді.

Ішкі форма мен уәжділіктің бір-бірімен қатынасын 
жеке-жеке қарастыруға болмайды. Себебі туынды және 
күрделі лексикалық бірліктердің уәжділігі, көбінесе, оның 
ішкі формасына қатысты. Осыған орай В.В.Виноградов  
В.Ф.Гумбольдт пен А.А.Потебняның уәжділік жөніндегі 
ойларын жалғастыра отырып, сөздің ішкі формасы –                  
феноменін әрі қарай дамытты. 

Әр ұлттың тыныс-тіршілігі, дүниеге көзқарасы, рухани 
өмірі қай кезде болмасын, үнемі дамып, өзгеріп  отыратын 
күрделі үрдіс болғандықтан, тілдің даму барысындағы түрлі 
атаулардың барлығы дәуіріне қарай өзгерістерге түсіп отырады. 
Ауру атауларының уәжін зерттеу халықтың әрбір ауруға 
атау берудегі мәдени-танымдық ерекшеліктерін танытады. 
Сондықтан біз ауру атауларын зерттегенде  олардың тек 
мағыналық құрылымын анықтап қана қоймай, белгілі бір 
кезеңнің тарихы мен танымын, әлеуметтік деңгейін де терең 
танып білеміз. 

СЫНИ ТҰРҒЫДАН 
ОҚЫТУДЫҢ ЖЕКЕ ТҰЛҒАНЫ 

ҚАЛЫПТАСТЫРУДАҒЫ МАҢЫЗЫ

Елбасымыздың жолдауында «XXI ғасырдың табалдырығы 
алдында білім беру капиталға айналуда. Оның өзі мазмұны 
жөнінен стратегиялық ресурстармен бәсекелесе алады. Елдің 
даму деңгейі осы арқыды бағаланатын болады» деп сапалы 
білім беруге ерекше назар аударған еді. Педагог К.Д.Ушинский 
«Біз жан-жақты жеке тұлға тәрбиелегіміз келсе, ол тұлғаны 
жан-жақты зерттеп білуіміз керек» дегенді босқа айтқан 
жоқ. XXI ғасыр мектебінің мақсаты – жас жеткіншектерді 
жауапкершілігі  жоғары, парасатты, адамгершілік мәдениеті 
қалыптасқан, өмірге икемді, ұлтжанды тұлға қалыптастыру. 
Ендеше, тәуелсіз Қазақстанның барша тәлімгер мұғалімдері 
осы мақсатты орындауға бейімделген маман болуы шарт. Бұл 
жолда қазақ тілі мен әдебиеті пәнінің ұстаздарына жүктелетін 
міндет аса зор.

Еуропацентристік көзқарастағы жаһандастыру үдерісі 
қазірде жанталаса шабуыл жасап жатқанда ұлттық болмысты 
сақтап қалу үшін жас ұрпақ тәрбиесіне мемлекеттік дәрежеде 
мән берілуінің себебі де сондықдан. Мен қазақ тілі мен әдебие-
тін оқытудың сапасын арттыруға арналған бұл семинардың 
ұйымдастырылуын осы дәрежеде бағалаймын және алғы-
сымды білдіремін. 

Мектептегі оқу-тәрбие үдерісінде ең негізгі пәндердің 
бірі – әдебиет. Бұл – жүргізілетін басқа пәндерге қарағанда 

әрі өзгеше, әрі маңызы басым пән. Басқаларын төмендетіп 
отырғанымыз емес, себебі өзге пәндерде негізгі басты бағыт-
бағдар білім беруге құрылса, әдебиет сабағында білім мен 
тәрбие беру қатар ұсталуға тиісті. Әдебиетші мұғалім сөз 
өнерінің әсемдік әлемінен, тарихы мен теориясынан білім 
беріп қана қоймай, жаңа адам, жеке тұлға тәрбиелеп шығаруға 
міндетті. Жаратылыстану пәндері мұғалімінен сабақты жүргізу 
барысындағы іс-әрекеттерінде бұл бірлікті талап ету артық 
болар еді. Себебі, әдебиет – өмір айнасы. Шәкірт өмірді 
көркем шығарма арқылы оқып үйренеді, үлгі-өнеге алады, 
еліктеу арқылы мінез-құлқын шыңдайды, жеке адам ретінде 
қалыптасады. Бұдан басқа пән мұғалімдері мектептегі тәрбие 
үдерісінен тыс тұр деген ұғым тумауға тиісті. Мәселе – әдебиет 
сабағында өтілетін тақырыптық көркем шығарма арқылы 
берілетін білім жүйесі барысында жеке тұлға қалыптастыру мен 
дамытудағы тәлім-тәрбиенің қатар ұсталынып отырылуының 
мақсаттылығында. Ол туралы сонау ерте кездің өзінде-ақ әл-
Фараби бабамыз: «Адамға ең бірінші білім емес, тәрбие берілуі 
керек, тәрбиесіз берілген білім – адамзаттың қас жауы, ол 
келешекте оның барлық өміріне қауіп әкеледі» деген болатын. 
Ағылшындарда басқа пән мұғалімдеріне қарағанда әдебиет 
пәні оқытушысына екі есеге жуық жалақы төлейтіні – олардың 
ақымақтығынан емес. Оларда оқушы мектеп бітірген соңғы 
үш жыл ішінде қылмыс жасаса, сотқа куәлік беруге әдебиет 
пәнінің оқытушысын шақырады. Себебі әдебиет пәні мұғалімі 
мектептен жеке тұлға қалыптастырып шығаруға тікелей 
жауапты саналады.

Көркем әдебиеттің өнер саласы ретіндегі эстетикалық 
мұраты – адам тәрбиелеу арқылы жеке тұлға қалыптастыру. 
Ол бүкіл адамзаттық гуманизмнің жақсылық пен жамандық, 
әділдік пен арамзалық, махаббат пен зұлымдық, сұлулық пен 
ажарсыздық секілді қарама-қайшы және бірінсіз екіншісі 
жоқ, бітіспес күрес үстіндегі осы ұғымдарға негізделгенде 
ғана сөз өнері ретіндегі міндетін толық атқара алады. Орыс 
жазушысы Ф.Достоевскийдің «Әлемді сұлулық қана сақтап 

қалады», яғни, (Красота – спасет мир) деуінің себебі де осында. 
Расында, неге аузымыздан түспейтін, шам алып іздеп жүретін 
шындық немесе әділдік емес?! Жазушыдан асырып айту 
мүмкін емес. Тек сұлулықты толық бағалап, түсіне алған адам 
ғана қатыгездік пен қара жүректіліктен аулақ болады. Атақты 
жапон жазушысы, Нобель сыйлығының лауреаты Ясунари 
Кавабатаның «Созерцание красоты пробуждает сильнейшее 
чувство сострадания и любви, и слово «человек» начинает 
звучать как слово «друг» деген ойы да осыған саяды.

«Өзімді өзім зор тұтып, түзетпек едім заманды» деген 
Абайдың өзі толық адам тәрбиелеуде билік пен байлықтың 
пайдасы жоғын түсінді. «Тәрбиеге көнбейтін адам болады» 
деген кісінің тілін кесер едім» дегенді бекер айтқан жоқ 
қой. Ең бастысы қалай және қайтып тәрбиелеуде? Ұлы ақын 
«Адам бол» қағидасын ұстанып, сөз өнерін, тіпті, діннің өзін 
адам тәрбиелеудің құралына айналдырды. Абай поэзиясы 
мен қарасөзіндегі этика-эстетикалық, (£) педагогикалық 
көзқарастарының алтын діңгегі – «жеке тұлғадан Адам жасау». 
В.Г.Белинский бұл туралы: «Балаларды алғашқыда чиновник, 
ақын, қолөнерші болуға емес, адам болуға тәрбиелеу керек, 
содан кейін басқаларға тәрбиелеуге тиіспіз» деп жазған екен.

Олай болса ғасырлар бойы аңсаған тәуелсіздігіне қол 
жеткізген қазақ еліне келешегінің тұтқасын ұстайтын қандай 
адам, қандай маман керек? Иә, ең алдымен қандай адам қажет? 
Рас, бізге білімді жас ұрпақ керек. Алайда білімді, бірақ 
өзімшіл-менмен, парақор, алаяқ, жағымпаз, тоғышар адам 
керек пе? Өте білімді, алайда ешкімге жаны ашымас қатыгез 
жандардың шығып жатқанының себебі де осында жатқан жоқ 
па екен?! Бұл айтып отырғанымыз субъективтік көзқарас та 
болуы мүмкін. Әрине, бес саусақ та бірдей емес. Солай бола 
тұрса да, ойланатын және ойлантатын жағдаяттар аз емес. 
Өйткені жемқорлыққа дерттің өскендігі  сондай,  тіпті, оған  
қарсы  күресті  мемлекеттік  деңгейде  жүргізіп жатырмыз.

Қазір мұғалімдер «оқушылар көркем әдебиет оқымайды» 
деп зар илейді. Қайдан оқиды, жас ұрпақтың қас дұшпаны 

– теледидар бар. Одан көрсетіліп жатқан неше түрлі қулық-
сұмдық, қантөгіс, порнография, эротика, триллер баланың жан 
дүниесін жаулап алып барады. Оған компьютерді қосыңыз. 
Эфирден түспейтін даңғаза музыка тағы бар. Жаһандастыру 
идеясының астарында үстемдік алып бара жатқан осы зұлмат-              
қа қарсы қояр не бар?! Қандай іс-шара, амал-әрекет жасау 
қажет?! Әсіресе, қалалық жерлерде. К.Маркс «Сананы тұрмыс 
билейді» деп өте дұрыс айтады. Бүкіл адамзаттық гуманизм 
идеяларына негізделген биік мақсат-мұраттардың орынын 
қайткен күнде де бай болу, қала берсе мещандық, тоғышарлық 
ой-сана билеп бара жатыр. Бір араб ғұламасы «бала мінез 
жағынан тұқымына да, әке-шешесіне де тартпайды, бала 
заманына тартады» деген екен. Нарықтық заман, капиталистік 
қоғам құрып жатқанда жас ұрпақ санасын тек тұрмыс билеп 
кетпеуі үшін оған қарама-қарсы қоятын бір ғана амал бар. Ол 
– білімді маман ғана емес, жақсы тұлға да тәрбиелеу, дамыту 
және қалыптастыру.

Американ профессоры Дэвид Клустео «Сыни тұрғыдан 
ойлау – өзіндік, жеке ойлау. Ал сабақ сын тұрғысынан ойлау 
ұстанымдарына негізделетін болса, әркім өз ойлары мен 
пікірлерін, бағалауларын басқалардан тәуелсіз құратын болады. 
Біреу үшін біреу сыни ойлай алмайды, әркім барлығын өзі үшін 
жасайды. Ойлау өзіндік сипатқа ие болғанда ғана сыни тұрғыдан 
ойлағандық болып табылады. Өз бетінше жұмыс істеп, ең 
қиын деген мәселені өзі шеше алулары үшін оқушыларға 
жеткілікті түрде бостандық берілуі керек» деген сөзін «Оқу 
мен жазу арқылы сыни тұрғыдан ойлау» технологиясын өз 
тәжірибесінде қолданып жүрген барша мұғалім басшылыққа 
алатыны анық. Осы технологияның 1990 жылдар соңына қарай 
бірден көкейкесті болып танылып, оқу-тәрбие үдерісінде бірден 
қолданылуының себеп-салдарлары да жоқ емес. Дәл сол шақта 
кеңес дәуіріндегі ақын-жазушылар шығармашылығына деген 
тұрпайы социологизм мен нигилистік көзқарас қатты белең 
алды. Қазір шетелде тұрып жатқан көрнекті жазушымыз «Сәкен 
– ұлт сатқыны» деп жазды. Ал бір ғылым докторы апайымыз 

«Қазақ әдебиеті» газетінде «қазақ әдебиеті әлі туған жоқ» 
деп айды аспаннан бір-ақ шығарды. Міне, осындай біржақты 
көзқарастардың өріс алмауы үшін де бізге осы технология 
тиімді болды және ол өз пайдасын тигізді.

Сондықтан да сыни тұрғыдан ойлау дегеніміз тарихқа 
жаңаша көзқараста баға беру мәселесімен тығыз байланысты 
болуға тиісті. Ол арқылы жеке тұлға тәрбиелейміз десек, сол 
бала тек өз ұлтының тарихы мен руханияты, дүниетанымы 
мен барша болмыс-бітіміндегі қасиеттерді бойына сіңіруі 
қажет. Кешегі кеңестік идеология ықпалында тәрбиеленген,   
асфальтта туған космополиттер қаптап жүрген дәл бүгінгі 
заманда жас ұрпақты ұлтжанды адам ретінде қалыптастыр, 
әрбірден соң, ұлт тағдырының болашағы туралы ойлану 
дегенге апарып   саяды.   Басқа   пәндерде   шаруам жоқ, ал 
әдебиетті оқытуда осы технологияны тарихқа жаңаша көзқарас 
тұрғысынан өз мәнінде қолдана алып жүрміз бе? Осы туралы 
сәл ойланайықшы.

Қазіргі   таңда   сыни   тұрғыда   ойлау   технологиясын   
қолдану   дегенімізді біржақты түсініп жүру де бар. Оны тек 
– келешек ұрпақты еркін дамуына, белсенді, шығармашыл 
болуына жағдай жасау деп түсінушілік басым болып барады.  
И.Крыловтың «Шегіртке мен құмырысқа» мысалын өту 
барысында сыни тұрғыдан ойлауды қолдану туралы бір сабақ 
үлгісін кездестірдім. Рас, оның жеке тұлға қалыптастырудағы 
өзіндік  мәні  бар  екенін  жоққа  шығара алмаймын.

Оқушының логикалық тұрғыда ойлау жүйесінің дұрыс 
қалыптасуына, өз пікірін сыни тұрғыдан дәлелді жеткізуіне, 
сол сияқты тағы да басқа қасиеттерін дамытуға көмегі бар 
екеніне дау жоқ. Бірақ сонда бұрын оқытқанда шегіркенің іс-
әрекетін мақтап па едік?  «Сауықшыл серінің» бейнесі Абай 
өлеңдеріндегі сыналған жағымсыз қасиеттермен байланыс-
тыра оқытылған еді ғой. Бұл дегеніміз осы жаңашыл техноло-
гияны пайдалану арқылы тек бұрынғыны жетілдіру ғана емес 
пе?

Ол мұғалім маған ренжімесін. Бұл маған бүкіл ел 

Астанамыздың туған күнін тойлап жатқан күні сабақта «Ала 
күшік» деген тақырыпты өткеніндей әсер қалдырды. Оның 
орынына бар-жоғы бір сағат берілген А.Байтұрсынұлының 
«Анама хат», «Қара бұлт» атты өлеңдерін сыни тұрғыда 
оқытуға байланысты сабағын  интернетке  салғанда екі  есе  
қуанған  болар  едім.  «Анама хаттағы» «Отырмын абақтының 
бөлмесінде» дей келіп, «Адамнан туып, адам ісін етпей, Ұялмай 
не бетіммен көрге барам?» деп келетін осы өлең идеясында 
қаншама таным, тағылым, ұлтжанды тұлға қалыптастыру-
ға қажетті мәселелер жатыр десеңізші. Ал біз шегірткенің 
секіргенін сыни тұрғыдан оқытып жүрміз.

Сын тұрғысынан ойлау дегеніміз, педагогтың бағыттауы-
мен, оқушының өз бетінше білімді игеруі, соның нәтижесінде 
неғұрлым дамытылған оқушының жеке тұлғасы қалыптасады. 
Сын тұрғысынан ойлау технологиясының мақсаты сынауға 
емес, шыңдалған ойлауға үйрету деп білеміз. Бірақ, менің 
ойымша, М.Әуезовтің әсемдік әлемін бірде-бір жаңалықпен 
оқушы санасына орнықтыру мүмкін емес. Оқушының 
эмоцианальдық, психологиялық қабылдауына әсер ете ал-
маған бірде-бір сабақ оның жеке адам ретінде қалыптасуына 
көмектесе алады деп айту қиын. Мысалы, кез келген 11-сыныпқа 
барып, Құнанбайдың Абайға таққан үш мініндегі «Сен жайдақ 
су сияқтысың, оны ит те, құс та кешеді» дегендегі сөзінде 
кімдікі дұрыс десеңіз, барлығы да бірдей «Абайдікі дұрыс» 
деп шу ете қалады. Анығына келгенде, Құнанбайдікі дұрыс 
екенін логикалық тұрғыдан ақылмен толғап жатпайды. Оның 
себебі сол – кешегі кеңес дәуіріндегі таптық көзқарастағы 
ғылыми әдебиетте осылай дәлелденген, оған сүйеніп жазылған 
оқулықта да солай, яғни, мұғалім де сабақта осыны негіздейді. 
Соны сабақ барысында талдап тұрып өз  оқушымызға «Әкеңді  
сыйлама,  Абай да солай жасаған» деп ұлтымызда жоқ өрескел 
мінезді дәріптеп отырғанымызды білмейміз. Жайдақ суға 
сай «қадіріңді білме, өзіңді өзің құрметтеме» деген ұғымды 
насихаттап жатқанымызға көңіл аудара бермейтініміз өкінішті. 
Сол арқылы халқымыздың «Адам әуелі өзін сыйлау керек, 

өзін сыйлай алмаған басқаны   құрметтеп   жарытпайды»   
деген   ұлағатты   ұғымыңа   қарсы   шығып   отырғанымызды 
аңғара бермейміз. Міне, сізге сыни тұрғыдан оқыту арқылы 
шыңдалған ойлауға бағыттау мен оқушының даму деңгейіне 
байланысты мәселелерге сыни көзбен қарау. Сол арқылы ұлттық 
құндылықтарға негізделген күрделі  мәселелерді   шешуге,   
аса  маңызды,   жауапты   шешімдер  қабылдауға кұштарлық  
туғызамыз.

Сыни    ойлауды    дамыту    технологиясының    дәстүрлі    
оқытудан    басты айырмашылығы – білімнің дайьш күйінде 
берілмеуі болатын болса, бір ғана «Абай жолында» сыни 
тұрғыдан зерттеушілік дағды қалыптастыра отырып, жеке 
тұлға тәрбиелей оқытатын мәселелер толып жатыр. Бұл тарихи 
тұлға және көркем образ мәселесіне келіп тіреледі. «Қодар 
мен Қамқаның» оқиғасы, Базаралы мен Балағазды   басқа   
емес,   тура   Абайдың   өзі   итжеккенге   айдатуы,   Әмірдің 
Құнанбайдың теріс батасынан өлуінің себебі Біржан келген соң 
серілік құруы ғана емес екенін айтсақ та жетеді.

Белгілі ғалым Дайана Халперн «Сыни ойлау – ойлаған 
нәтижеге жету үшін танымдық   техникаларды   пайдалану   
арқылы   шығармашылықпен   әрі   қарай бағыттай ойлану» 
деген уақытта сыни ойлау – белгілі бір мәселе туралы бар 
идеяларды жинақтап, оларды қайта ой елегінен өткізу және 
шешім қабылдаумен аяқталатын күрделі психологиялық үрдіс» 
екенін атап көрсеткен. Осы тұрғыдан келгенде Батыр Баянның 
Ноянды өлтіруі әлем әдебиетіндегі ги де Мопассанның «Студент 
қыз», «Томпыш», Гогольдің «Тарас Бульба», М.Горькийдін «Ана 
кесімі айнымайды» шығармаларымен байланыстыра отырып 
сыни тұрғыдан оқытуға өзі-ақ сұранып тұрған жоқ па? Немесе 
Әнет баба, Кеңгірбай мен Еспенбет Еңлік пен Кебекті дұрыс 
өлтірді, болмаса Қалқаман мен Мамырдың жазаға тартылуы 
өте дұрыс деп неге оқытпасқа? Сыни тұрғыдан оқытуда 
қызығушылықтарын ояту, мағынаны ажырату, ой-толғаныс 
деген секілді кезеңдері арқылы жүретін жұмыстар күтіп тұр. 
Сын тұрғысынан ойланта оқытуда жұпқа және топқа бөлгендегі 

тақырыпқа сай талданатын мәселені даттаушы және жақтаушы 
жақ деп бөлгенде тарихи шындыққа сай сыни әділ шешім  айтқан 
оқушыларды ізденімпаздық, ғылыми шығармашылық  жолға 
бағыттау қажет деп ойлаймын. Сонда ғана шәкірт өз халқының 
тарихы мен руханиятына терең бойлайды және ұлттық 
қасиеттерін ұлықтай білетін жеке тұлға болып қалыптасады. 
Сонда ғана өз келініне қатысты Қодар ісінің шариғатқа да, 
«Жеті жарғы» атанған ата заңымызға да жатпайтынын ұғады. 
Сонда ғана махаббат деп аталас өз қарындасына үйленудің 
және Мағжан айтқан «сұм сұлу» үшін елін сатқандар шыққан 
елде ешқандай ұлттық қасиет қалмайтынын түсінеді. Егер 
дұрыс бағыттай алсақ, сонда ғана оқушының өз бетінше 
білімді игеруі арқылы шешім қабылдаумен аяқталатын                                                                                      
күрделі психологиялық үрдіске қол жеткіземіз.

Біз, филолог әдебиетшілер, шетелдерден ағылып келіп 
жатқан неше түрлі антигуманистік ықпалдағы ақпараттар 
ағынына қарсы қояр еш амал таба алмай қалдық. Тіпті, 
олардың көбі қазақ халқының ұлттық тәлім-тәрбиесіне қарама-
қарсы ұғым-түсініктерге негізделгенін саралап та үлгермей 
жатырмыз. Осы антигуманистік идеялардың кесірінен, К.Маркс 
айтқандай, «сананы тұрмыс билеп кеткен» қазіргі кезде көркем 
шығарманың жеке тұлғаны қалыптастырудағы жетекшілік 
рөлін қолдан шығарып алдық. Жеке адам не тұлға тәрбиелеу 
мен дамытуда талай жылдар бойы іс-тәжірибеден өтіп, өзін 
дәлелдеген дәстүрлі жолдан айырылып қалдық.

Сыни ойлауды дамыту технологиясына байланысты айтатын 
тағы бір пікір – қазақ әйелінің теңсіздігі деген мәселеден 
туындайды. Сыни тұрғыдан ойлау – бақылаудың,   тәжірибенің, 
ойлау мен талқылаудың нәтижесінде алынған ақпаратты 
ойлауға, талдауға және синтездеуге бағытталған пәндік шешім 
болса, бұл соған өзі сұранып   тұр. Осы тақырыпта жазылған 
деп саналатын С.Торайғыровтың, С.Көбеевтің,     Б.Майлиннің 
және тағы басқалардың шығармаларын оқыту барысында 
«еліміз – Алаш, керегеміз – ағаш»   болғаннан бергі ұлттық 
салт-дәстүрімізді мансұқтай бергенді қашан қоямыз? Сол 

қалың мал, сол әмеңгерліктің арқасында сахарамызда жесір мен 
жетімнің, жезөкшеліктің болмағанын неге жоққа шығарамыз? 
Қазақ байларының барлығын неге «Қалың малдағы» Итбайдың 
немесе Тұрағұл мен Жорға Нұрымның деңгейінде бағалай 
беруге тиістіміз? Әрқайсысы бір ауылды, тіпті, бір руды 
асырап-баққан оларға сыни тұрғыдан баға беретін уақыт 
жеткен жоқ па?  Әрі-беріден соң сол байлар 1928 жылы 
кәмпескеленген соң халқымыздың 3 млн-ға жуығы қырылып 
калды. Тәуелсіз тұңғыш газетіміз «Қазақты» 5 жыл бойы 
қаржыландарып   шығарып   тұрған,   соған   жауапты   Ахмет   
пен   Міржақыпты  жандермерия түрмеге салғанда айыбын 
төлеп шығарып алып отырған да солар еді ғой. Сыни тұрғыдан 
оқыту ұлттық құндылықтарымызды ұлықтау арқылы жеке 
тұлға қалыптастыру, рухани әлемін байыту, дарындылыған 
дамыту, осындай негізгі мәселелер арқылы жүзеге асуы                                           
керек деп санаған дұрыс болмақ.

Мен мектепте әдебиет пәнін оқытуда мұғалімдерге ақыл 
айтудан аулақпын. Себебі ақыл айтудан оңай ештеңе де жоқ 
екені әлімсақтан белгілі. Бірақ кешелері мектепте әдебиеттен 
мұғалім, завуч, директор болған соң ба, әлде әдебиеттану 
ғылымы саласында жүргендіктен бе, әйтеуір әдебиеттің 
қазір сөз болып отырған және басқа да мәселелеріне бей-
жай қала алмайтынымды жасыра алмаймын. Сондықтан, бұл 
тақырып сөз болса, Қ.Бітібаеваның «мұғалім көп, ұстаз аз» 
деген   сөзін   қайталап   айтуға тура келеді. Ұлы ағартушымыз    
Ы.Алтынсарин «Халық мектептері үшін ең керектісі – 
оқытушы, тамаша, жақсы педагогика құралдары да, үкіметтің 
ең жақсы бұйрықтары да, әбден мұқият жүргізілетін инспектор 
бақылаулары да оқытушыға тең келе алмайды» деген болатын. 
Мәселе сол шын мәніндегі ұстаздарды ЖОО-да қалай даярлауда 
болып отыр. Педагог аталатын мәртебелі мамандық дайындауға 
дұрыс мән берілмей жүргенінің кесірін айтатын болсам, «сіз де 
жылайсыз, мен де жылаймын». Ал, енді, ол – басқа әңгіменің 
өзегі, сондықтан осы жерден тоқтаған орынды сияқты.

Гүлмира СӘРСЕНОВА,
Қазақ мемлекеттік қыздар педагогикалық 

университетінің 2-курс магистранты.

ЖАЙ СӨЙЛЕМДЕРДІҢ ЛОГИКА-
ГРАММАТИКАЛЫҚ МӘНІ

Жай сөйлемдердің логика-грамматикалық мәні, негізінен, 
сөйлеудің түрлеріне қарай ажыратылады.  А.Байтұрсынұлы 
сөйлеуді «сөздің жалаң түрі», «сөздің көркем түрі» деп екіге 
бөледі. «Сөзді жалаң түрде айтқанда, күш көбінесе зейін 
жағына салынып, пайым терең, мағына күшті, пікір дәлелді 
болып, айтылған сөз адамның ақылына қонуы көбірек 
көзделеді. Сөзді көркем түрде айтқанда, күш көбінесе қиял 
мен қисын (түйсік) жағына салынып, сөз әсерінің күшімен 
көңілге ұнауы көбірек кездеседі» дейді [1, 394 б.]. Расында, 
көркем сөз – сөздің мағыналық ажарын аша білуді талап 
етіп, ой ұшқырлығын танытатын сөйлеу түрі. Оның өзіне тән 
ерекшелігін логикалық тұрғыда жүйелеуге болады. Логика – 
таныммен байланысты зерделенетін құбылыс. М. Бахтин таным 
объектісі – шындықты екі қатарда қарастыруға болады дейді: 
табиғаттың таным субъектісінен тысқары жатқан объективті 
үдерістерінің қатары және адам туралы немесе таным субъектісі 
туралы қатарға бөлуге болады. Олардың біріншісі «әлем туралы 
ой» болатын болса, екіншісі — «әлемдегі ой» болып табылады. 
Біріншісін тануда түсіндіру қажет, ал соңғысында түсіну қажет. 
«Түсіндіруге бір сана, бір субъект қатынасты, ал түсіну үшін, 
ең кемінде, екі сана қажет. Объектіге деген сұхбаттық қатынас 
болуы мүмкін емес, сондықтан түсіндіруде сұхбатқа орын жоқ. 
Ал ұғыну, түсіну қандай да бір мөлшерде сұхбатты қажет етеді».  
[2, 123] Гуманитарлық ілімдердің негізгі тәсілі — түсінудің, 
ұғынудың сұхбаттылығы қазіргі герменевтикада (талдау, түсіну 
теориясында) өзінің жалғасын тауып отыр. Алдымызда жатқан, 
бізге берілген сөйлемді түсінудің, ұғынудың қажеттілігі 
бізге, интерпретаторға, талдаушыға, осы сөйлем сұрақ қояды 



60 61

дегенді білдіреді. Сондықтан ұғыну интерпретаторға қойылған 
сұрақпен тікелей байланыста жүріп отырады. Сөйлемді түсіну 
– әлгі қойылған сұрақты түсіну. Сөйлем ойды білдіреді. Ой – 
концептілік жүйенің көрсеткіші. 

1928 ж. С.А.Аскольдов концепт терминін алғаш қолдана 
отырып, оның табиғатын ой құрылымы деп қарастырды. 
«Концепт – жадының, концептуалды жүйенің, адам 
психикасында көрініс тапқан әлемдік бейненің, ментальді 
қордың оперативті бөлшегі» болғандықтан,  оның негізінде 
тіл біліміне концептуалды жүйе,  концептілік аясындағы 
ұғымдарда қалыптасып, кеңінен қолданыс тауып отыр. 
Тілшілер концептуалды жүйені„ адам арқылы меңгерген 
барша тұжырымдар жиынтығының ментальді деңгейі” 
деп сипаттайды. [51, 15-16] Ол тілдік құрылымдар арқылы 
айқындалатын концептілер тізбегін 2 түрлі бағытта қарастыруға 
болады деп атап көрсетеді:

• дүние туралы мағлұматтарды ұсыну, көрсету бағытында;
• адам санасында белгілі бір  мазмұнға сәйкес және 

әр түрлі жағдайларға қатысты деректерді жинақтау 
бағытында. 

Аталған мәселелерді талдай келе, сөйлемнің логика-
грамматикалық сипатын сезімдік таныммен байланыстыра 
отырып анықтауға болады. Сезімдік таным айналадағы заттар 
мен құбылыстардың адам қажеттілігін өтеуі барысында пайда 
болатын ұнамды, ұнамсыз сезімдер негізінде қалыптасады.

 Заттар мен құбылыстар адамдардың тек қажетіне жарап 
қоймай, олардың қызығуына, қуануына, қайғыруына, 
ашулануына, ызалануына, құмарлануына, шошуына, 
наздануына, қорқуына, үрейленуіне, т.б. ықпал етіп, адамдарға 
тән эмоционалдық қасиеттерді айқындайды. Бұл құбылыс 
жекелеген индивидтердің психикасында, жан-дүниесінде, 
миында өмір сүріп, адамның дүниені тануына арқау болады. 

 Дүниені тану оның өмірлік ұстанымын айқындауға мүмкіндік 
береді. Солардың бірі – тілдік логика. Бұл – сезім арқылы пайда 
болған танымды тілдік қажеттілікке пайдаланудан туындаған 

антропологиялық категория.  Мәселен, бір нәрсе туралы 
сөйлегенде сол затқа қатысты жағымды әсер қалдыру үшін 
өзімізге ұнамды сезім қалыптастырған заттар мен құбылыстарға 
сүйенеміз. Мысалы, Ай, бал бөбек, бал бөбек, балдайсың, Атқан 
жазғы арайлы таңдайсың. Күлгеніңде көктемдегі күндейсің, 
Күн нұрымен құлпырып гуілдейсің. (Қ.Аманжолов) дегенде, 
балаға деген сүйіспеншілік сезімді жеткізуге, оятуға адамға 
ұнамды сезім қалыптастыратын бал, арайлы таң, көктемгі күн, 
күн нұры сияқты заттар мен құбылыстар арқау болған. Сезімдік 
таным мен тілдік логиканың сабақтастығынан пайда болған 
мұндай қолданыстар сөздің экспрессиялық, эмоционалдық 
қуатын арттырып, қабылдаушының қызығушылығын оятады.

Сезімдік таным мен тілдік логиканы сабақтастыра отырып, 
жаңа мағына тудыру – кез келгеннің қолынан келе бермейтін 
іс. Бұл адамға ерекше әсер ететін заттар мен құбылыстарды 
тану және оларды өңдеп, сұрыптап, жаңартып, соның негізінде 
мида жаңа бейнелер жасаудың көрсеткіші болып табылады. 
Дәлірек айтқанда, шығармашылық еңбектің нәтижесі. Бұл 
ойлаумен бірге алдын ала болжау, жаңа нәрсе жасау, іске асқан 
нәрсені елестету сияқты ой еңбегін қажет етеді. Адам басында 
осы үдеріс жүзеге асып жатса, шындық өмірге байланысты 
орамды ойды білдіретін көркем образдар қалыптасып, олар 
көркем сөйлеудің көрсеткішін анықтайды. Көркем сөйлеу 
қиялдың қызметінен туындайды. Қиял – дүниені жаңа қырынан 
танытып, заттар мен құбылыстарды жаңартып, түрлендіріп 
айтуға арқау болатын адамға тән дара қасиет. Бұл адамдардың 
болашақтағы қалауын, арманын, тілегін танытады. Арман-
тілекті мақсатқа сай дұрыс қиялдау адамға зор қуат беріп, 
жаңа іске талпындырады. Осындай жаңа істің бірі адамдардың 
сөйлеу әрекетінде де көрініс табады. Солардың бірі – көркем 
сөйлеу. 

Көркем сөйлеу шығармашылық қиял және қайта жасау 
қиялы арқылы жүзеге асады. Шығармашылық қиял – адамға 
туа біткен физиологиялық ерекшелік. Мұндай адамдар көрген, 
білген нәрселерінен үнемі әсер алады. Сондықтан олардың 

басында (миында) есепсіз мол бейнелер үздіксіз пайда болып 
отырады. Сол бейнені сурет салу немесе сөйлеу арқылы 
жарыққа шығарады. Бұл туа біткен дара қасиет болғандықтан, 
оны жарыққа шығару аса қиындық тудырмайды. Мұндай 
адамдар, негізінен, суретші, ақын, жазушы болады. Олар 
білімін толықтырып, өзін өзі дамытса жеке тұлғаға, тілдік 
тұлғаға айналады. Абай Құнанбайұлын жеке тұлға ретінде 
тануға туа біткен дарындылығы, ерекше бақылампаздығы, 
ой-өрісінің кеңдігі, күшті зейіні мен қайраты, ақыл-ойының 
сыншылдығы арқау болса, тілдік тұлға ретінде танылуына 
сезімдік таным мен тілдік логиканы сабақтастыра отырып, тың 
образдар жасауы, жаңа мағына тудыруы арқау болған. Осындай 
жеке тұлғалар әрбір сөздің әр тарапты мағыналық ажарын 
ашып, олардың қолданылу аясын кеңейткен. Көркем сөйлеудің 
түрін қалыптастырған. Олар суреттеген әрбір образ оқушының 
қызығушылығын оятады. Халық оны үйренуге, зерттеуге 
ден қояды. Нәтижесінде көркем сөйлеуге тән амал-тәсілдер 
анықталады. Осы амал-тәсілдер көркем сөйлеуге үйренудің 
жолдарын көрсетеді. 

Ата-бабаларымыз да көркем сөйлеудің небір үлгісін жасап 
кеткен. Оны сонау ХҮ-ХҮІ ғасырдан бастау алатынын тілдік 
деректер дәлелдеп отыр. Жардай атан, оташығы бұзаудай, боз 
сазан тоқтыдай, мұздай үлкен көбелі, сұлтандайын жүрісті, 
бекіре менен жайындай, қарағай мен қайыңдай, т.б. сияқты 
теңеулер, балығы тайдай, бақасы қойдай сияқты гипербола, 
әсірелеу; Тал шарбаққа мал сақтап, Тас қалаға жан сақтап, 
Тасқан екен мына хош! немесе Қайырылып қайыр қылуға, 
Қылғаның жоқ ұнаған, Қайратым қанша қайтса да! дегендегі 
аллитерация, Арқаға қарай көшермін, Алашыма ұран десермін! 
Ат құйрығын кесермін! Ат сауырсын берермін! Алыста дәурен 
сүрермін! т.б. сияқты ассонанс деп атап жүрген амал-тәсілдер 
ұрпақтан-ұрпаққа мирас болып, өз жалғасын табуда. Алдыңғы 
буын өкілдері қалдырған үлгі негізінде көркем сөйлеуге 
үйренуге болады. Оған адамның қайта жасау қиялы арқау 
болады.

Қайта жасау қиялы дайын үлгілерді пайдалана отырып, 
тың образдар қалыптастыруға мүмкіндік береді. Дәлірек 
айтқанда, дайын үлгі негізінде көркем сөйлеуге қажетті тілдік 
қолданыстар жасау деген сөз. Бұл – заңдылық. Қандай өнер иесі 
болмасын, олар да өзіне дейінгі жеке тұлғалардан өзіне қажетті 
қолданыстардың үлгісін алып отырады. 

Көркем сөйлеу тәсілдері тыңдаушыға әсер тудыру мақсатын-
да қолданылады. Тілдегі әр сөздің мәніне, сөйлемдегі алатын 
орынына зор көңіл бөлініп, олардың астарында сезімдік таным 
көрініп тұрады. Сөйлеушінің тілдік логикасы, шығармашылық 
қабілеті негізінде қалыптасқан тілдік қолданыстар көркем 
сөйлеудің тілдік нормасын айқындайтын көрсеткіштер ретінде 
тіл жүйесінде орнығып отырады. Қазіргі таңда тілімізде 
жүйеленіп, нормаланған тілдік қолданыстар қатарына теңеу 
тәсілін, тіл ұстарту тәсілін, топ түрлерін жатқызуға болады. Тіл 
білімі сөздігінде теңеу (салыстыру) – (ағыл. Соmparasion) ортақ 
қасиеттеріне негізделген ұғымның өзге ұғымға логикалық 
теңестірілуі. Құбылыс, зат қасиеттері көрінуінің қатыстық 
деңгейін анықтау үшін жүзеге асырылады... Теңеу түрлі 
амалдармен – троппен (метафорамен), морфологиялық форма-
мен (Үстеу және сын есімнің салыстырмалы шырайларымен), 
синтаксистік құрылымдармен (салыстырмалы мағынаның 
көмектес септік формасымен, салыстырмалы оралымдармен 
салыстырмалы бағыныңқымен, т.б.) беріледі делінген [3, 360 
б.]. Теңеу, негізінен, белгілі бір заттар мен құбылыстарды және 
оларға тән белгілерді (қимылын, сынын, т.б.) екінші бір затпен 
немесе оған тән белгілермен салыстыруға негізделіп, сөздердің 
ауыспалы, келтірінді, салыстырмалы мағыналарда жұмсалуына 
негіз болады. «Ауыспалы мағына заттар мен құбылыстардың 
қандай да бір ұқсастығына, шектестігіне байланысты сөздің 
тура мағынасынан өрбиді. Мысалы, айығу – аурудан жазылу, 
күннің ашылуы, жүйрік – жүйрік ат, жүйрік ой»,- дейді Ғ.Қалиев 
[4, 41 б.]. Ал, келтірінді мағына заттар мен құбылыстардың 
экспрессивті сипаты мен эмоционалды қызметінен пайда 
болған мағына. Ақындардың түйені шөл кемесі деп, комбайнды 

жер кемесі деп жырлауы (поэтикалық метафора) келтірінді 
мағынадан туындайды. Салыстырмалы мағына бір затты 
екінші затпен салыстыруды білдіреді. Мысалы, Бұрын Әділ 
барда, Ермек барда құрқылтайдың ұясындай ғана сүп-сүйкімді 
бөлме еді (Ш.Мұртаза. Қара маржан) деген сөйлемде бөлмені 
құрқылтайдың ұясына теңеуден салыстырмалы мағына туындап 
тұр. Егер сөйлеу үстінде сөздердің бірі осындай мағыналардың 
бірінде жұмсалса, онда сөйлеудің бұл түрі көркем сөйлеуге 
жатады. Тіл ұстарту сөйлеушінің тұрақты тіркестерді 
құбылтып қолдану мүмкіндігімен айқындалады. Бұл жөнінде 
Ә.Құрышжанов былай дейді: «Тұрақты сөз тіркестерінің басқа 
түрлі сөздерден гөрі басты ерекшелігі – олар кісінің айтайын 
деген ойын ықшамды да, тұжырымды формада ылғи тап басып, 
дәл жеткізеді, «көңілден шыққан көрікті ойдың» өң-шырайын 
қашырмай, мақамын келтіре толғай айтуға мүмкіндік береді. 
Ол сөйлемнің әрін келтіреді... Қанатты бүтін сөздерді туғызуда 
Абай ең алдымен халық тілінің сөлін сығып, нәрін алған, дарын 
құдіретін соларға артқан. Мысалы, оның: Екі кеме құйрығын. 
Ұста ─ жетсін бұйрығың! деген толғамы «Екі кеменің басын 
ұстаған суға кетеді» деген халық нақылымен астасып жатады. 
Халық тіліндегі тұрақты тіркестің кейбір сөздерін (суға кетеді) 
басқа сөздермен (бұйрығың жетсін) әдейі ауыстыру арқылы 
Абай халық афоризмінің жаңа түрін (Абай тілінің өзіндік түрін) 
жасап отыр. Халық тілін жақсы білетін қазақтың құлағына 
бұл сияқты жаңа сөз орамдарының түрпідей тимейтіні былай 
тұрсын, қайта оның құрышын қандырады. Оның басты себебі 
мынада: халық суға кетеді деген тіркес арқылы «екі кеменің 
құйрығын ұстаған» адамның өз түбіне өзі жететінін айтып 
тұр» [5, 122-123. б]. Абай қолданған мұндай тәсілді тіл ұстарту 
тәсілі деп атауға болады.  Дәлірек айтқанда, халықтың қанатты 
сөздерін құбылтып қолданудың тәсілі. Фразеологизмдерге тән 
коммуникативтік мағынаның бір түрі образды тұрақты тіркестер 
арқылы берілетін болса, оны құбылтып қолдану арқылы көркем 
сөйлеудің бір тәсілін анықтауға болады. Көркем сөйлеудің 
тағы бір амалы троп түрлерін қолдану болып табылады. Олар 

– кейіптеу, астарлау (символ), алмастыру (метонимия), меңзеу 
(синекдоха), кекесін (ирония), ұлғайту (гипербола), кішірейту 
(литота), әсірелеу (гротеск) [6, 230-244 б.] тәсілдері арқылы 
жүзеге асады. Г. Қосымова троптың қызметі туралы былай 
дейді: «Бұл көркемдеуіш элементтер шешендік сөздерді жай 
сөзден ажыратып тұратын тілдік белгілер болып саналады. 
Фразеологизмдер мен мақал-мәтелдерді орынымен қолдану 
ойды бейнелі және түйіндеп жеткізудің құралы болса, троптың 
түрлері өмірдің шындығын, құбылысты кісінің көз алдына 
елестететіндей етіп суреттеуге көмектеседі. Троп гректің 
«йін», «иірім» деген сөзі болса, фигура – латынның «келбет, 
бейне» деген сөзі. Троптың түрлерінің бәрі ауыспалы мағынада 
қолданылады» [7, 227 б.].

Көркем сөйлеуге тән ерекшеліктердің бірі шындық 
болмыстағы жансыз нәрселерге жан бітіре сөйлету болып 
табылады.  

Күлімсіреп аспан тұр
Жерге ойлатып әрнені деген Абайдың өлең жолдарын 

З.Қабдолов былайша талдайды: «Осы жолдарды оқығанда 
біздің маңымызда әдеттегі жансыз табиғат емес, әлде бір 
тіршілік тыныстап, көз алдымызға кәдімгідей қимыл, құбылыс 
елестеп кетеді. Аспан жай тұрған жоқ, езу тартып, «күлімсіреп» 
тұр. Жер жай жатқан жоқ, әлгі бір жадырап, жайнап күлген 
аспанның қылығына елтіп, бір түрлі «ойланып» жатыр. Осының 
бәрін біз көзімізбен көріп, көңілімізбен сезінетін секілдіміз. 
Аспан күлімсіреп тұр дегенде Абай, әрине, аспанның ашық, 
нұрлы екенін айтып тұр. Бірақ аспан ашық деген сөздің әсері 
аспан күлімсіреп тұр дегендей болмас еді. Өйткені алдыңғысы 
әшейін хабар, ауызекі айтыла салған сөз ғана да, соңғысы сөзбен 
айтылған сурет» [6, 90.] Көркем сөйлеу арқылы берілген осы 
сурет те сезімдік таным мен тілдік логиканың байланысынан 
туындаған. Аспандағы күн сәулесі жерге жеткенде, топыраққа 
жылу тарап, жер бетінде жаңа тіршілік пайда болады. Көк 
шалғын шөптер, сан алуан гүлдер өсіп, жердің беті құлпырып 
кетеді. Аспан әлемі болмаса, жерде мұндай құбылыс болмас 

еді. Осы құбылысты көрген адамның бойында ұнамды сезім 
қалыптасады. Бусанған жерді, шалғын көкті, сан алуан 
гүлді көргенде адам еріксіз күлімсіреп, осы құбылыстың 
пайда болуына не себеп екен деген ойға қалады. Осы үдеріс 
барысында сезімдік таным мен тілдік логика сабақтасады. 
Адам өз сезімін өзіне әсер еткен құбылыспен байланыстырып, 
оны тілдік қажеттілігіне пайдаланады. Нәтижесінде тың образ 
жасалады. Бұл тыңдаушыға ерекше әсер тудырады.

Көркем сөйлеудің түрін айшықтайтын тәсілдер сөйлем ішін-
де қолданылады. Сондықтан көркем сөйлеуде қолданылатын 
сөйлемдердің де өзіндік ерекшеліктерін атап өткен жөн. 
Мұндай сөйлемдерді бейнелі сөйлемдер деп атаймыз. Бейнелі 
сөйлемдердің құрамында ауыспалы, келтірінді мағынада 
жұмсалған сөздер, троп түрлері, тіл ұстарту заңдылықтары 
қолданылады. Бейнелі сөйлемдердің мәнін анықтайтын тілдік 
қолданыстардың қай түрі болмасын семантикалық жағынан да, 
грамматикалық жағынан да үйлесім тауып, танымдық әдіске 
негізделуі шарт. Сонда ғана ол қабылдаушыға түсінікті болып, 
әсерлі суретті бейнелейді. Көркем сөйлеудің жөні осы екен деп 
сөйлем ішінде көріктеу амалдарын орынсыз қолдана беруге 
болмайды. Мұндай сөйлемдер қабылдаушының ұғымына 
қиындық тудырып, жалықтырып жібереді. Бейнелі сөйлемдерді 
қолдана білу сөздердің семантикалық қабатында жатқан 
астарлы мағынасын аша білу болып табылады. 

Көркем сөйлеу тек ақын-жазушыларға ғана қажет 
нәрсе емес, ол сезімді тіл арқылы білдірудің жолы ретінде 
әлеуметтік-коммуникативтік, лингвомәденитанымдық қызмет 
атқара алады. Мәселен, көркем сөйлеудің амалын көрсететін 
тәсілдердің бірі – кекесін (ирония), мысқыл (сарказм).  Олардың 
астарында сын, сықақ, юмор жатады. Осы тәсілді әлеуметтік-
қоғамдық ортадағы сөйлеу этикетінің нормаларына енгізуге 
болады. Қызмет бабында әр түрлі жағдаятқа байланысты 
адамдарда жағымсыз эмоциялар туындап жатады. Жағымсыз 
эмоция тіл арқылы көрініс тапқанда ол сауатты, парасатты 
түрде жарыққа шықаны жөн. Мемлекеттік қызметкерлер 

жағымсыз эмоциясын бір-біріне балағаттау арқылы шығарса, 
ар-намысқа нұқсан келеді; кейіп, ренжіп, ұрсып айтса өзінің 
жүйкесіне кері әсер етеді; сын, сықақ, юмор арқылы жеткізсе 
екі жаққа да тиімді, әсерлі, нәтижелі болады. Қорыта келгенде, 
көркем сөйлеу тілдің қоғам мүддесін өтеудегі қызметі мен 
адамдардың дүниетанымдық, психологиялық жай-күйін 
саралауға мүмкіндік беретін лингвистикалық категориялар- 
дың бірі болып табылады.

Сәулеш РЫСБЕКОВА,
№43 орта мектептің мұғалімі.

Ақмола облысы, 
Целиноград ауданы.

НҰРҒАЛИ ОРАЗ  
ӘҢГІМЕЛЕРІНДЕГІ АДАМ МЕН 
ТАБИҒАТ ТҰЖЫРЫМДАМАСЫ

Адамның (адамзат қоғамының) табиғатпен қарым-
қатынасы,табиғи негізі, табиғатпен (кеңірек – ғарышпен) 
байланысы, бұл табиғи жүйеде өзінің орыны  ғасырлар 
бойы адамзатты ойландырған, толғандырған, таңғалдырған 
мәселелер және табиғатпен қарым-қатынасының сипаты 
үнемі өзгеріп отырды. Тарихқа үңілу – бұл  көзқарастардың 
өзгерістерін кеңінен қарауға мүмкіндік береді. Ежелгі дәуір 
философиясында, адам – дүниенің бөлшегі,кішкене ғарыш 
(микрокосм),  бірақ ол үлкен, ұлы ғарыштың (макрокосм) 
негізгі, орталық нысаны болған жоқ. Ортағасырлық дәуірде 
– жан мен тәннен тұратын адам, екі қарама-қарсы күштердің 
– жарық пен қараңғының, ақ пен қараның, жақсылық пен 
жамандықтың, т.б. күрес орыны ретінде қарастырылды. Бұл 
жүйе бойынша адам, оның тағдыры – жасаған Құдайдың еркін-



68 69

де (теоцентризм). Жаңа уақыт философиясында адамды өзін-
өзі зерттеуге, әлемді адамның қажеттіліктері мен қызығушы-
лығы, танымы арқылы көзқарасы (антропоцентризм)  орын 
алды.Философтардың пікірінше,  адам табиғаты – кең түсінік, 
адам күшті, ұлы ғана емес, ол әлсіз де. Материалдық, рухани, 
табиғи, әлеуметтік қарама-қайшылықтардан тұратын адам, 
өзінің  табиғатының, болмысының қарама-қайшылығын 
тануға, түсінуге қабілетті. Сондай қарама-қайшылықтардың 
бірі – табиғат пен адам арасындағы қарым-қатынас. Адамның 
бойындағы табиғатты өз қалауы бойынша шексіз билеуге, 
табиғаттан көтеріліп, шекесінен қарауға болады деген пікірінің 
жаңсақ болғанын тарих дәлелдеді.  Өйткені адам табиғат 
заңдылығы бойынша қалыптасты. Шынайы қарым-қатынас 
– адам өзінің табиғаттың бөлшегі екенін біліп, заңдылығына 
сәйкес өмір сүру. Бұл сезім бірақ адамдардың бәрінде 
бірдей емес.Бірақ табиғат жағдайына немқұрайды қарағысы 
келгендері де барлық жағдайда бағынады, бағындырылады. 
Өйткені табиғат – ұлы. 

Шетел философы Э.Фромм [1, 80] жазғандай, «адам – 
табиғаттың ішінде де, сыртында да. Адам қай әлемде болсын 
өзін үйде сезінбейді, ол өзінің ішкі әлемінде – аң да, періште 
де, тән де, жан да. Жаны үнемі қарама-қайшылықта, бұл мәңгі 
күресінде ол – жалғыз». Яғни, адам дүниеге келіп, өмір сүретін 
сыртқы әлем ғана емес, адамның ішкі әлемі де – табиғат болып 
саналатындықтан, адам – күрделі құбылыс. 

Уақыт өткен сайын бұл мәселелер жөніндегі «сырын 
ұқтым» деген сенімділіктен, жауаптардан гөрі, сұрақтардың 
көп туындайтынын байқауға болады. Ағартушы, саяхатшы 
ғалым Ш.Уәлиханов «Табиғат және адам, өмір мен өлім саналы 
ұғымға тіптен түсініксіз, таңғажайып құпия құбылыс болып 
келеді. Табиғат пен адам! Өзіңіз айтыңызшы, тіршілікте одан 
ғажап, олардан құпия не бар?» [2,87] деген еді. Содан бері бір 
жарым ғасыр өтсе де адам, табиғат – әлі де түсініксіз, әлі де 
құпия жерлері көп өзекті мәселелердің бірі болып отыр.

Сыртқы әлем – табиғат, соның ішінде  аспанның, айдың, 

жұлдыздардың адам өмірінде алатын орыны ерекше. Аспан, 
көк – шексіздіктің, мәңгіліктің белгісі. Және «ай», «жаңбыр», 
«аспан», «көк», «жұлдыздар», т.б. – тек іс-әрекет пен ауа 
райын көрсететін концептілер емес, терең философиялық мәні 
бар символдар. Бұл ұғымдар қазақтарда ертеден-ақ дәріптеліп 
келеді. Бұл жөнінде олар «Аспан – шамандықтағы ең құдіретті 
жаратылыстың жаратушысы. Көк тәңірі – көк аспан деп 
аталады. Қазақтар ұғымындағы бірінші аталатын сын есім 
«көк» - көріністі бейнелейді және заттық түсінікті білдіреді, 
ал зат есім (тәңірі) – «көк» атауының синонимы, баламасы...», 
«Аспан өзінің құдіретті әрекеттерінде ештеңеден тәуелсіз, 
жақсылықты да, жамандықты да, көк биігінен іске асырып 
тұрады. Бүкіл адамзаттың амандық-саулығы – аспан-көктің 
еркінде». «Ай. Шамасы, ай қазақтарда қасиетті планета болып 
саналған...Қазақтар айда кемпір бар деп айтады (шамасы, 
айдағы адамның бет-пішініне ұқсас дақтарды айтады). 
Қазақтар айға ұзақ қарап тұрмайды, сескенеді. Жалпы, 
қазақтар айды құрметпен ауызға алады».«Кейбір қазақтардың 
ойынша, жұлдыздар асыл тастардан үйілген таулар, олар 
жерден соншалықты қашықтықта, нүктедей ғана болып 
көрінеді. Қазақтар, жұлдыздардың жер бетіндегі бақытқа әсер 
ететініне сенеді...Енді біреулердің пікірінше, әрбір жұлдыз 
жердегі әрбір адамның жанымен сәйкестік тұтастықта, адам 
өлгенде оның аспандағы жұлдызы да жерге ағып түседі» [2, 
97] деген екен.

«Адам, оның бұл дүниедегі орыны, табиғаты, болмысы 
қандай? Жануардан айырмашылығы неде? Өмірдің ма-
ғынасы неде? Адам санасының мүмкіндігі қандай?» деген 
философиялық антропология мәселелері бүгінгі күні, барлық 
ғылым салаларымен бірге, әдебиетте де көтерілуде. Өйткені 
қазіргі кезде әлемді адамның көзқарасы, қажеттіліктері 
мен танымы арқылы қарастыру, яғни, антропоцентризм 
қалыптасуда.   

Қазіргі әдебиетте қалыптасып келе жатқан жаңа көзқарас – 
табиғат пен адамның ішкі дүниесінің байланысы жазушылар 

шығармаларында өзіндік қолтаңбамен, өзіндік тұжырымымен 
көріне бастады. Мәңгілік сұрақтарға жауап табылмаса да, 
адамның жаны өлгеннен кейін қайда кетеді, адамның да, 
жануардың да жаны жеті қат көкке көтерілетіні жайлы, аспанда 
адамның тіршілігі байқалып, бақыланып тұратындығы 
жайлы, қандай топталып өмір сүрсе де, адамның жалғыздығы, 
жетімдігі, табиғаттың мұнысымен ұқсастығы, тылсым, құпия, 
сиқырлы, ғажайып өзге дүние жайлы айқын болмаса да, 
көмескі ойлар беріліп, басқа да мәңгілік сұрақтардың жауабын 
бермесе де, өзінше ойлап, топшылап, болжамдайды.  

Табиғат пен адамның үндестікте болуының басты кепілі – 
қарапайым нәрселерде ғана екені дәлелденеді. Бірақ табиғат 
тілін түсіну үшін ерекше нәзік көзқарас керектігі, табиғатқа 
адамның шекесінен қарағысы, билегісі келуі – апат әкелетіні 
жөнінде мәселелер көтерілуде.

Жазушы Нұрғали Ораздың «Тауда айды тамашалаған 
түн», «Сиқырлы көл», «Ақ тырналардың ұясы», «Түндегі 
жетім тамшылар», «Керімсал ессе, келіншек мұңаяды», 
«Долана», «Қазықұрт оқиғасы»[3], т.б.әңгімелерінде адам мен 
табиғаттың қарым-қатынасы тек өзіне тән ерекше тәсілмен 
берілген.    Жазушы кейіпкерлері – қарапайым адамдар, жаны 
нәзік жастар мен өткенін көксеген романтиктер, ауылдағы 
қарапайым шаруа адамдары мен  жастықтың буына мас 
болған ғашықтар, т.б. Бұл кейіпкерлердің әрқайсысының 
табиғатпен қарым-қатынастары өзгеше, сондықтан табиғат 
та әр қырынан көрінеді. Мысалы, кейде кейіпкерлердің біріне 
бірде жалғыздық бейнесі болып көрініп, көңілін құлазытса, 
енді біреулеріне жастар арасындағы сезімге куә болып, сүттей 
жарқырайды. 

Осы тұжырымдардың өзгерістері, түстерін ойнату арқылы 
жазушылар кейіпкерлердің жан сырларын, тағдырлары, көңіл-
күйлерін ұтымды бере біледі. Табиғат, пейзаж, аспан, ай, 
жаңбыр, т.б. тек табиғатты суреттеу ғана емес, сол арқылы 
адамның ішкі дүниесінің нәзік қылдарын қозғап, мәңгілікке 
өту. Көзге көрініп тұрған орта – табиғат арқылы тылсым 

дүниені бейнелеуге тырысу. Яғни, жазушы табиғат пен адам 
қарым-қатынасын жаңа көзқарас – адам мен табиғат әлемінің 
бізге көрінетін тұсымен шектелмейтіні, бізге беймәлім, 
тылсым, құпия әлемге ұласатыны жайлы ойы берілген. 
Жазушы әңгімелерінде адам – мүлде жұмбақ, бейтаныс әлем, 
адам – жалғыз, жетім. Әңгімелерде адам – көл, адам – тамшы, 
адам – таза бұлақ. Адамның жаны да өзгеге беймәлім тұңғиық 
көлмен салыстырылады.

Әңгімелердегі ай – көп мағыналы, аппақ нұр, сиқырлы шам, 
дөп-дөңгелек,  топ-толық, эстетикалық ләззаты бар тамаша 
көрініс, сүттей жарық, дөп-дөңгелек алып жұмыртқа, аппақ 
әлем, сұп-суық, алыстағы, мәңгілік жалғыздықтың бейнесі, 
бақилық белгісі.

Жұлдыздар – ғажайып Ай патшалығының сиқыршылары, 
алқаракөк бешпенттің өңіріне қадалған аппақ таналар, 
нөсер жауынмен бетін жуатын жарқырауықтар, киіз үйдің 
жыртығынан сығалаған жарық сәулелер.

Түн – қара қазанның түп күйесіндей қап-қара, төңіректі 
қиял-ғажайыпқа толтыратын сиқырлы әлем, қою, мейірімді, 
патшалығы да бар – Түн патшалығы.

Аспан – жазушы әңгімелерінде үнемі көрініс береді. 
Жылдың әр мезгілдеріндегі: таң алдындағы шымқай қара көк 
түске боялып,таң алдындағы жуылған шыныдай мөлдіреп 
қалған аспан, көгілдір түске ене бастаған  аспан, қанын ішіне 
тартып, сұрлана жылаған күз аспаны, ең соңғы тамшылары 
арагідік-арагідік үзіліп түсетін шері тарқаған түнгі аспан,   
жаздағы аспан, қаланың аспаны, даланың аспаны, орманның 
аспаны, қара көк түн аспаны, бұлыңғыр түтіннен айықпаған 
көк аспан, тұнық аспан, шымқай қара көк аспан, көгілдір 
аспан, қап-қара түн аспаны.

Жаңбыр – толассыз, тіршіліктің жаңбыры, нөсер жауын. 
Тамшылардан құралады. Таза бұлақ та, тұңғиық көл де, өзен 
де тамшыдан тұрады. 

Адам мен табиғатты ортақтастыратын – жалғыздық және 
тамшылар  тәрізді. Жалғыздық – жазушы Нұрғали Ораз 

әңгімелерінде еппен көрініс тауып отырады. Адам да жалғыз, 
ай да жалғыз, аспан да жалғыз.  

«Тауда айды тамашалаған түн» әңгімесіндегі қалада 
тұратын кейіпкерлер қалада емес, арнайы түрде тау жаққа 
барып, айды тамашалағысы келеді. Бұл кейіпкерлер үшін ай 
– жанарын суырып, көзін жасаурататын, күндіз де, түнде де 
шайдай ашық шілденің аспанындағы аппақ нұр, алқаракөк биік 
күмбездің астына ілінген аппақ, сиқырлы шам секілді айнала-
төңірекке жарығын аямай сеуіп тұрған дөп-дөңгелек, топ-
толық ай. Ерке қызға айда бір кісі оларға қарап күліп тұрған 
тәрізді. Айдың бетіндегі жердің көлеңкесіне қараған олар 
әр түрлі кескін, әр түрлі суреттерді көреді. Ол жақтан біреу 
оларға қарап жымиып, енді бірде мұңайып, жылап отырған 
секілді. Басты кейіпкерге айға тіктеп қарау қорқынышты 
болды, үрей тудырды. Таудағы айды көрмекші болып ынтығуы 
–  жиырмасыншы ғасырдағы жапон әдебиетінің көрнекті 
өкілдерінің бірі  Иасуси Иноуэннің әңгімелерінің әсері болса 
керек. Күншығыс елінде жұрт күзге салым Обасутэяма тауына 
әдейілеп сапар шегіп барып, сол жерден Айды тамашалап 
барып, қызықтап қарайтын бір дәстүр бар екен. Сол дәстүр 
алғашында сондай қызық көрініп, түнде тау шоқыларының 
бірінде тұрып, аспандағы топ-толық, дөп-дөңгелек айға қарау 
тілмен жеткізе алмайтындай эстетикалық ләззаты бар тамаша 
көрініс сияқты болып елестейді. Бірақ ешқандай  эстетикалық 
ләззат ала алмайды, керісінше, анау алқаракөк кеңістіктегі 
аппақ ай мәңгілік жалғыздықтың мұңды бейнесіндей, бақилық 
белгісіндей көрініп, тіктеп қарауға дәті шыдамайды.

Енді бірде жер бетіндегі мынау қыз-қыз қайнаған тіршілікке 
қызыға қарап, мұңаяды. Бастарына кенеттен келіп қонған бақ 
құсын Айдан келгеніне жориды.

«Бақ құсы» әңгімесіндегі кейіпкерлер – мейрамханадан 
керемет көңілді, шат-шадыман  шыққан Айгүл мен Мұхит 
үшін ай – айнала-төңіректі аппақ нұрға шомылып жатқандай 
арайландырған сүттей жарық ай. Айгүлге ай әдемі көрінеді. 
Шынында да, олар ай – ғажап, биік таудың үстіндегі дөп-

дөңгелек алып жұмыртқа...жо-жоқ, айрықша жарқырап, 
беймезгіл түн қатып жүрген пенделерді өзіне қарап шақырып, 
қызықтырып тұрған өзгеше бір аппақ әлем. Келесіде Мұхитқа 
демін ішіне тартып, сілтідей тына қалған түнгі дүниенің 
қойнауында жасырынып жатқан беймәлім бір құбыжықты 
көріп, түсін суытып, қыбыр етпей қадала қарап тұрған ай.

Өзі айтқандай, алтын сарайдың кілтін қолына ұстаған ағаш 
қуыршақ болып қалғысы келмеген және бала күнгі ғашығын 
кездестірген, одан айырылғысы келмеген, жалғыздықтан 
қорқатын, ай сияқты жалғыз Айгүл үшін ай – аянышты, 
жалғыз, мына Дүние қорқынышты. Ал Айгүлден сытылып 
шығып, ұрлана басып қашып бара жатқан Мұхитқа түндегі 
тау үстінде қалқыған дөп-дөңгелек Ай – аппақ, сұп-суық әрі 
тым алыста.

 «Түндегі жетім тамшылар» әңгімесінде қарапайым ауыл 
адамы – Жаңбырбай мен оның екі баласын қасына ертіп, 
жемшөп ұнтақтайтын кешеннің жанына жиналған маядан 
шөп ұрлауға келе жатқан Жаңбырбайға көптен бері дәл 
осындай көзге түртсе көргісіз қараңғы түннің сәті түсуі. 
Төрткүл дүниеде  толық салтанат құрып, ың-шыңсыз билеп-
төстеп алған – тастай қараңғы түн патшалығы. Қараша 
үйдің жалғыз қара қазанының түп күйесіндей қап-қара, ай 
көрінбейтін,жұлдызы да жоқ, аспаны аласарып кеткен, дем 
жетпей тұншығатын ауасы қапырық, төңкерілген түпсіз 
шыңыраудай көк жүзінен жаңбыр иісі сезілетін, көзге 
көрінбейтін қою бұлттардың желіні сыздап, сәт сайын мезгілі 
жақындап, иіп келе жатқандай,бірақ әзірге жер бетіне жалғыз 
тамшы да тамбаған.

Күнделікті тіршіліктің қамын жеп жүрген қарапайым 
шөпші Жаңбырбай тырс-тырс жауған тамшылардың ескі әуе-
нін тыңдап жатып, адамдардың колхоз болып, мемлекет болып 
қауымдасып өмір сүріп келеміз дегенімен, осы тамшылар 
сияқты екендігі,сырттай қарағанда толассыз құйған жаңбыр-
дай тіршілік, ал іштей зер салып, үңіле қарасаң, әрқайсысы 
жеке-жеке үзіліп түскен тамшыға ұқсайтыны, әркімнің 

қуанышы да, қайғысы да, күлкісі де, көз жасы да – бәрі-бәрі 
өзіне тән,өзіне ғана тиесілі екендігі, біреудің ерте, біреудің  
кеш үзіліп түсетін және адамдардың бәрінің де жалғыз, 
бәрі де жетім екендігі, бірақ тіршіліктің жаңбыры бәрібір 
толастамайтыны жөніндегі мәңгілік мәселелерді ойлайды.

«Жылқының көз жасы» әңгімесінде Абат қарттың 
жануарымен қоштасуы да мәңгілік сұрақтарға жауап тәрізді. 
Жануар болса да қасқа биесінің тәнін арулап, жерлемекші 
болғанда, қарияның ойына жануардың жанының...бәлкім, 
қазір сона-а-ау көкте, жеті қат аспанның ар жағында ұшып 
бара жатқаны түседі. 

«Биіктегі сұлулық» әңгімесінде қаладан жазғытұрым 
алыстан кіре тартып келе жатқан түйекештердей тізбек-
тізбек болып көрінетін тау шоқыларының бір түкпіріндегі 
үркердей бір ауылға, жаңа ғана қосылған екі жастың үйлену 
тойына барғанда, тілмен жеткізе алмайтын керемет, көптен 
бері кеуде толтыра жұтпаған таза ауа, көк  майса шалғындағы 
алуан түрлі гүлдердің хош иісінен басы айналып, көзінің 
алды қарауытады. Көгілдір дүние – ашық аспан түстес. Бұл 
дүние бұрын-соңды есітіп, білмеген мүлде бір жұмбақ әуенге, 
әлдеқалай бір сиқырлы үндерге толып кетеді. Олар қоршап 
алып, алыс жаққа, көз көріп, құлақ естімеген таңғажайып бір 
әлемге шақырады.       

Сонымен, Нұрғали Ораз әңгімелерінде адам мен 
табиғат арасындағы қарым-қатынас – жазушының өзіндік 
көзқарасымен, тұжырымымен көрінеді.  Табиғаттың ішкі де, 
сыртқы да сыры, қыры, құпиясы, сиқыры мол, сонымен қатар 
жалғыз да, жетім екендігі, ал адам өзін осындай табиғаттың 
бөлшегі екендігін сезінгенде ғана үндестікке, жауабынан 
сұрақтары көп мәңгілікке қол жеткізетіні жөніндегі ойлары 
берілген. Тілі тартымды, сезімі нәзік, ойлары қызық. 

Бижомарт ҚАПАЛБЕК,
Мемлекеттік тілді дамыту институтының директоры,

филология ғылымдарының кандидаты.

ЛИНГВИСТИКАЛЫҚ            
МЕКТЕПТЕР ТАРИХЫ

Тіл білімінің зерттелу тарихында тілдің грамматикалық 
құрылысын, жалпы тілдің өзін психологиялық аспектіде 
қарастыратын бағыт бар екендігі белгілі. Бұл мектептің 
тұжырымдамалары мен тілді тану ұстанымдары логикалық 
және құрылымдық бағытқа қарсы. Алдыңғы екі бағыттан кейін 
қалыптасқандықтан, психологиялық бағыт логикалық және 
құрылымдық көзқарастарға оппозиция ретінде дамыды деуге 
болады. Зерттеушілері әдіснамалық негізі етіп психологиялық 
категорияларды алғанымен, бұл бағыттың артықшылығы 
тіл құралдарын қолданым, жұмсалым үстінде қарастыруға 
тырысады. Психолингвистика тілді сөйлеушімен бірге тұтас 
алып зерттейді, мұнда тіл құралдарының қолданылу мен 
жұмсалуына негіз болатын әлеуметтік факторлар да есепке 
алынады.

Психологиялық ағымның негізін салушы Хайман Штейнталь/
Штайнталь (1823-1899) болды. Ол В.Фон Гумбольдтың 
идеясын әрі қарай дамытты және А.Шлейхердің натурализмін 
қатты сынға алды. Оның негізгі еңбектері: «Грамматика, 
логика и психология, их принципы и взаимоотношения» 
(1855), «Введение в психологию и языкознание» (2-е изд., 
1881), сонымен қатар «Происхождение языка» (4-е изд., 1888), 
«Классификация языков как развитие языковой идеи» (1850), 
«Характеристика важнейших типов строя языка» (1860), 
«Произведения В.Гумбольдта по философии языка» (1848), 
«История языкознания у греков и римлян» (2-е изд., 1890-1891). 
Және де ғалым М.Лацаруспен бірігіп, этникалық психология 
және тіл білімінің «Характеристика важнейших типов строя 
языка» (1860) деген журнал шығарды. 

Психологизм бағыты ХІХ ғасырдың екінші жартысы мен 
ХХ ғасырдың бірінші онжылдығында тіл білімінде басты 
әдіснамалық ұстанымдарға айналды. Х.Штайнтальдің саяси, 
әлеуметтік және діни қауымдастықтар мен жеке біртұтас ұлт-
тың рухани өмірінің психологиясын зерттейтін этнопсихоло-
гиялық, лингвопсихологиялық идеясы А.А.Потебня мен 
И.А.Бодуэн де Куртенэ және жас грамматистердің еңбектеріне 
негіз болды. 

Тіл білімінде өзінің мақсат-міндеттерін қайта анықтап 
алу құбылысы болып тұрады. Мұның бірнеше себебі бар 
болар. Бірақ, ең бастысы, уақыт өте келе тілші-ғалымдардың 
тәжірибесінің өсуі, білімдерінің артуы, түсініктерінің кеңеюі 
болып табылады. Тілші-ғалымдар тәжірибе жинақтай келе 
бұрын психология, әдебиеттану, философия, семиотика, 
этнография, социология, медицина салаларының ауқымында 
қарастырылып келген құбылыстарды лингвистика тұрғысынан 
да зерттей бастады. Мәселен, сөйлеу әрекетін қарастыру көп 
уақытқа дейін психологияның үлесіне тиіп келді. Ал тілші-
ғалымдар оған ХХ ғасырдың басындағы Потебня мен Бодуэн 
де Куртенэнің еңбектерінен кейін ғана көңіл аудара бастады.

А.А.Потебня өзінен бұрынғы идеяларды дамыта отырып, 
ерекше лингвопсихологиялық тұжырым ойлап тапты. Кейін 
тың бұл тұжырымдары Харьков лингвистикалық мектебінің 
қалыптасуына негіз болды. Вильгельм  Вунут (1832-1920) 
халықтардың психологиясын зерттеуде өз тәжірибесін 
ұсынды. Ал Фортунов мектебінің өкілдері тілді зерттеу 
негізінде формалды фактілерге көбірек сүйене бастады. 
Бодуэн мен Щербаның бағытындағы зерттеулер психологизм  
бағытын әлеуметтанумен біріншілерге ұмтылды. Женева мен 
француз мектебінің өкілдері негізінен әлеуметтік бағытты 
ұстанды. Л.Ельмслевтің глоссемантикасы мен американдық 
дескриптивизм өкілдері психологизмнен гөрі бұрынғы 
логикалық бағытқа қайтып оралуды жөн көрді. Кейінгі 
генеративтік бағыт пен бүгінгі функционалдық бағыттарда 
психологизм идеясына қайта жүгіну басым. Сөйтіп ХХ 

ғасырдың 30 жылдарында психология мен лингвистиканың 
ұзақ жылдар бойы шектесуінен жаңа пән – психолингвистика 
қалыптасты. Бірақ бұл бағыттың  бастауы әріде жатқандығын 
жоғарыда айттық.        

ХІХ ғасырда натуралистік, психологиялық, жас 
грамматикалық  деп аталатын әр түрлі лингвистикалық 
ағымдар қалыптаса бастады. Қоғамдық құбылыстарды 
зерттеуде жаратылыс заңдарын басшылыққа алып, мәселені 
соған негіздеп шешуге ұмтылушылар натуралистер деп аталды. 

Тіл білімінің тарихында ХІХ ғасырдың аяғы мен ХХ 
ғасырдың басына дейін жас грамматистердің ықпалы үстем 
болды. Олар өздеріне дейінгі романтистік және натуралистік 
бағыттың тұжырымдарына қарсы шықты. Лейпциг үйірмесіне 
біріккен ғалымдар өздерін жас грамматистерміз деп атап, 
тарихи-салыстырмалы зерттеулердің әдістемелік негіздерін 
түбегейлі өзгертпек болды.

Жас грамматистер натуралистердің тіл дамуын тарихқа 
дейінгі және тарихтан кейінгі деп екі кезеңге бөлулерін сынға 
алады. Олардың айтуынша, тілдің дамуында үзіліс деген 
болмайды, тіл биологиялық организм емес, сондықтан өзгеріс – 
өсу емес, оның дамуы. Тіл – әрдайым қозғалыста болатын, үздік-
сіз өзгеріп отыратын тарихи құбылыс, оның қай саласын болса 
да, әрқашан тарихи тұрғыдан зерттеу керектігін баса айтады. Ал 
жас грамматистер өз зерттеулеріне тарихи және психологизм 
ұстанымын негіз етті. Бұл  бағыттың ұстанымдары Г.Остгоф 
пен К.Бругманның «Үнді-еуропа тілдерінің морфологиялық 
зерттеулері» дейтін кітапқа жазған алғы сөзінде, Г.Паульдің «Тіл 
тарихының принциптері» және К.Бругман мен Б.Дельбрюктің 
«Үнді-еуропа тілдері салыстырма грамматикасының негізі» 
атты кітаптарында баяндалған. Жас грамматистер тілдегі 
өзгеріс-құбылыс атаулының барлығы да индивидиумның 
психофизикалық, психофизиологиялық құбылыстарына, яғни, 
сөйлеу әрекеттеріне байланысты, содан тарайды, тіл білімінің 
міндеті өткен заманның өлі тілі, жазба тілді емес, қазіргі 
замандағы тірі тілді, сөйлеу тілін зерттеу, өйткені сөйлеу 

тілін индивидиумның психофизикалық, психофизиологиялық 
құбылыстарын көзбе-көз бақылап зерттеуге мүмкіндік береді, 
ал жазба тілде ондай мүмкіндік жоқ екендігін айтады [1, 56 б.]. 

Жас грамматистердің олқылықтары ХІХ ғасырдың соңғы он 
жылынан бастап айқындала басталды. Сол кезде тілді зерттеуге 
деген көзқарас түбегейлі өзгерді. Оған, ең алдымен, физика, 
математика, логика, семиотика, антропология, этнология, 
этнография, мәдениеттану, әлеуметтану, психология, 
физиология салаларындағы ғылыми жетістіктер ықпал 
етті. Ғалымдарымыздың назары зерттеп отырған нысанның 
қалыптасуы мен дамуына ғана емес, олардың құрылымдық 
жүйесіне және белгілі бір ортада жұмсалу ерекшеліктеріне де 
ауа бастады.

ХХ ғасырдағы тілші-ғалымдардың басты назары синхрон-
дық зерттеулерде болды. Синхронды зерттеулердің басым 
бағытқа айналуына И.А.Бодуэн де Куртенэ, Н.В.Крушевский, 
Ф.Ф.Фортунатов, Ф.де Соссюр, Л.В.Щерба, Е.Д.Поиванов, 
Н.С.Турбецкой, Р.О.Якобсон, В.Матезиус, Ц.Бюлер, 
Л.Ельмслев, А.Мартине, Л.Блумфилд, Э.Сенир, Дж.Ферс және 
т.б. ойшылдар ұйтқы болды.  

Бұл кезде көптеген жаңа лингвистикалық мектептер 
пайда болады. Мәселен, Мәскеу университетінің ғалымдары 
ХІХ ғасырдың 70-80 жылдарында Мәскеу лингвистикалық 
мектебін қалыптастырды. Бұл мектеп құрамында орыс тіл 
білімінің көрнекті өкілдері Филип Федорович Фортунатов, 
Алексей Александрович Шахматов, Александр Матвеевич 
Пешковский, т.б. болды. Бұл мектеп, негізінде, индивидуалдық 
психологизмді өздерінің әдіснамалық негізгі ұстанымы деп 
санап, Лейпциг жас грамматистерінің Ресейдегі қолдаушылары 
болды. Бірақ бұлар тілдің әлеуметтік рөліне де көңіл аударып, 
жалпы халықтық әдеби тілдің қалыптасуымен де айналысты. 
Бұлар фонетикамен қатар сөз формалары, сөздер табы, сөздер 
тіркесі, сөйлем мәселелерінде құнды пікірлер қалдырғанымен, 
көп жағдайда олардың тұжырымдары психологизм ұстанымына 
негізделіп жазылды. 

Бұдан басқа Қазан лингвистикалық мектебі де пайда болды. 
Мектептің құрамында жалпы тілдік теориялық мәселелермен 
айналысқан поляк-орыс лингвисі Бодуэн де Куртенэ болды. 
Бұл мектептің көтерген мәселесінің бірі – тілдің статикалық 
және динамикалық күйі туралы тұжырымдары болды. Олар 
фонемаға қатты көңіл аударады. Бодуэн де Куртенэден басқа 
бұл мектептің мүшелеріне Н.В.Крушевский, В.А.Богорадский, 
Л.В.Щерба, Е.Д.Поливанов атты ғалымдар енді [1, 62 б.].  

ХХ ғасырдың бас кезіндегі лингвистикалық мектептер жас 
грамматизмге қарсы пікірде болды. Өйткені Батыс Еуропада жас 
грамматизм қатты сынға алына басталған еді. Мысалы, «Сөздер 
мен заттар», «Эстетизм»,  «Социологизм» деген мектептер 
пайда болды. Бірақ бұлардың өкілдері тілдің өзіндік сипатын, 
мәнін айқындауда әрқайсысының өзіндік көзқарастары, ұстаған 
жолдары болды.

И.А. Бодуэне де Куртенэнің тұжырымдамасын негізге 
ала отырып, Петербор (Ленинград) лингвистикалық 
мектебі қалыптасты. Оның негізін салушылар Щерба Лев 
Владимирович, Поливанов Евгений Дмитриевич, Якубинский 
Лев Петрович, т.б. болды. 

Француз социологиялық мектебі үндіеуропалық ежелгі 
және жаңа  тілдерінің барлығын зерттеген ойшыл А.Мейенің 
атымен тығыз байланысты. 

Жозеф Вандриес жалпы тіл білімін, үндіеуропа және кельт 
тілдерін зерттеген. Халықтың мәдени даму дәрежесі мен тілдің 
грамматикалық категориялары дәрежелерінің арасымен тіл 
мен нәсіл арасындағы байланысы олармен теріске шығады. 
Грамматикалық категориялардың шарттастығы адам өмірінің 
қоғамдық жағдайына байланысты болады. 

Эмиль Бенвенист үндіеуропалық компаративизмнің 
мәселелерімен айналысады. 

Ал құрылымдық лингвистика ғалымдары өз зерттеулерінде 
В.Гумбольдт, Бодуэн де Куртенэ, әсіресе, Ф.де Соссюрдің 
еңбектеріне сүйенді. Оларда үш мектеп қалыптасты: Прага 
(Чехословакияда), Копенгаген (Данияда), дескриптивтік мектеп 
(Америка). Бұл үш мектепті төмендегідей мәселелер біріктіреді 
[1, 62 б.]:

1. Үш мектептің де өкілдері жас грамматистердің атоизміне, 
психологизміне қарсы тілді ішкі элементтері бір-бірімен 
байланысты, тұтас жүйе, құрылым санайды. Тіл білімінің 
міндеті – тілдің құрылымын зерттеу дейді. Жас грамматистер 
тілді зерттеуде тек дифференциациялық ұстанымды қолданса, 
тілдік элементтерді бір-біріне байланыссыз жеке-жеке зерттесе, 
структуралистер тілдік элементтерді бір-біріне байланыста, 
тұтастықта қарайтын интеграциялық ұстанымды қолданады. 

2.Структурализм мектептерінің барлығы да құрылымдық, 
құрамдық элементтерге жіктеушілік және олардың бір-бірімен 
ішкі байланысы тілдің ең негізгі қасиеті, тіл білімінің негізгі 
міндеті – тілдің сол қасиетін зерттеу, тілдің құрылымдық 
элементтері арасындағы байланысты талдау – тіл білімінің тек 
өзіне ғана тән, оның бірден-бір объектісі деп біледі.

3. Үш мектеп те тілді таңбалар жүйесі деп санайды.
4. Синхрония, диахрония мәселесіне де тоқталады. 

Синхрондық зерттеуді бірінші орынға қояды, өйткені тіл 
жүйесінің ішкі механизмін ашуда шешуші рөл атқарады деп 
тұжырымдайды (прагалықтардан басқалары).

Пайдаланылған әдебиеттер:
1. Т.Қордабаев. Жалпы тіл білімі. А., «Мектеп», 1983. 232-

бет.
2. Соссюр Ф де. Курс общей лингвистики. М., 1933
3. В.Гумбольд. Избранные труды по языкознанию. М., 

«Прогресс», 1984. 397-с.

КӨПТІК КАТЕГОРИЯСЫН БІЛДІРЕТІН 
МОРФОЛОГИЯЛЫҚ КӨРСЕТКІШТЕР
Қазіргі тілдердің көбінде көптік категориясының парадиг-

маға түскен морфологиялық көрсеткіштері қалыптасқан. 
Алайда кейбір тілдерде жекеше және көпше түрмен қатар 
екілік, кейде үштік, тіпті, аз болса да, төрттік сан түрі кездеседі 
[1. 18].

Түркі тілдерінде, соның ішінде қазақ тілінде көптік 
категориясының грамматикалық тұлғасы ретінде көптік жал-
ғау, көптік жалғау категориясы деген терминдер қолданы- 
лып келеді. Қазіргі қазақ тіл білімінде көптік жалғауы ретінде 
-лар/-лер/-дар/-дер/-тар/-тер қосымшасы қарастырылады. 

Дегенмен, В.Г.Гузев пен Д.М.Насилов -lar формасы зат есім 
арқылы берілетін заттардың санына қатысты индифферентті 
(яғни, санға қатысты емес) және сандылық категориясының 
тұлғасы болуы да күмәнді деп санайды [2. 98-103]. Бірақ бұл 
пікірге В.З.Панфилов қарсы шығады: біріншіден, синтетикалық-
флективті тілдерде қиысу қызметін атқармайтын грамматикалық 
категориялардың да бар екендігін (мысалы, орыс тіліндегі 
«вид» және шақ категориясы), екіншіден, нөлдік формадағы 
зат есім формасын грамматикалық сандылық категориясының 
парадигмасы деп қарамауға негіз жоқ деген уәж айтады [1. 25-26]. 

Қазақ тіл білімінің негізін қалаушы Ахмет Байтұрсынұлы 
зат есімнің жекелік және көптік түрін көрсетеді: «Зат есімде екі 
айырыс бар, 1) жекелік, 2) көптік...» [3. 201]. Ғалымның мұндағы 
«жекелік, көптік айырыс» деген терминін қазіргі қолданыстағы 
«жекеше, көпше түр» деп түсінеміз және автордың көпше 
түрдің -лар/-лер/-дар/-дер/-тар/-тер жұрнақтары арқылы 
білдірілетіндігін дәлелдегендігін аңғарамыз.



82 83

Қазақ тіл білімінде көптік категориясын арнайы зерттеген 
А.Данияров жекелік мағынасы семантикалық, морфологиялық 
(жекеше түрдің І, ІІ, ІІІ жақ қосымшалары (балам, балаң, баласы, 
барамын, барасың, барады, т.б.) және синтаксистік тәсіл, яғни, 
үш түрлі лексика-грамматикалық жолмен жасалатындығын, 
көптік категориясының білдірілуінің де үш тәсілін көрсетеді: 
семантикалық, морфологиялық (-лар/-лер, -з, -қ/-к, -с/-ыс, -іс, 
-лас/-лес, -лы/-лі, -қыла/-кіле/, -ылда/-ілде, -ыра/-іре, -а/-е, 
-сыз/-сіз) және синтаксистік [4]. Мұндағы ғалым көрсеткен 
-лар/-лер, -з, -қ/-к жұрнақтары заттың көптігін білдіретін 
морфологиялық парадигмасы қалыптасқан қосымша болса, 
ал -лы/-лі, -сыз/-сіз жұрнақтары заттың сапасын, -қыла/-
кіле, -ылда/-ілде, -ыра/-іре, -а/-е жұрнақтары іс-әрекеттің 
қайталануын, дүркінділігін, яғни, қимылдың көптігін 
білдіреді деп ойлаймыз. Біз бұл мақаламызда тек сандылық 
функционалды-семантикалық өрісінің заттық семантикалық 
құрылымын, яғни, заттың көптігін білдіретін морфологиялық 
парадигмаға түскен, яғни, оппозициялық парадигма құрай 
алатын  -лар/-лер, -з, -қ/-к (-йық/-йік/-алық/-елік) 
жұрнақтарына тоқталмақпыз.

А.Қалыбаева мен Н.Оралбаева жекелік және көптік 
мағыналарды бір-біріне оппозициялық категория ретінде 
санап: «Сандылық категориясының (категория числа) осы ішкі 
екі мағынасының бірі арнайы морфема арқылы беріледі, ол – 
көптік мағына, екіншісі – нольдік морфема арқылы беріледі, ол 
– жекешелік» деп қорытады [5, 125]. Ғалымдардың сандылық 
категориясы -лар көрсеткіші арқылы жасалған көптік форма 
және оған қарама-қарсы қойылған жекелік немесе нөлдік 
форма арқылы жасалады деген пікіріне қосыла отырып, біз 
«функционально-семантическое поле количественности» 
терминіне «сандылық функционалды-семантикалық өрісі» 
деген терминді балама ретінде алып отырмыз.

Көптік функционалды-сематикалық категориясының жекелік 
семантикалық құрылымының морфологиялық нөлдік көрсеткіші 
тек жекелікті, жалқылықты білдіреді. Мысалы: Қолындағы 

мылтық түсіп кетті (Ш.Мұртаза). Ал аталмыш өрістің 
морфологиялық көптік -лар қосымшасы зат есімге жалғанғанда 
төмендегідей мағыналық реңктерді білдірілетіні анықталды.

1.Зат есімге жалғанып, олардың белгісіз көптігін білдіреді: 
Бірақ дәл осы кітаптар келген күннің ертеңіне Абайға 
шақырту кеп, Қарашоқыға жүріп кетті (М.Әуезов).

2.Жекеше түрдегі жіктеу есімдіктерімен тіркескен зат есімге 
жалғанып, бір субъектіге тиісті заттардың белгісіз көптігін 
білдіреді: ...менің туыстарым ауылда болғанымен, тәрбием 
орыста болды ғой (С.Мұқанов).

3.Тәуелдік жалғауының екінші, үшінші жақ көпше түрімен 
байланысты қолданылғанда әр түрлі мағынада жұмсалады.

а)Тәуелді заттың ортақ иесін көрсетеді: Мыналарыңызды 
алып тастаңдаршы, көзімді ойып барады,- деді Жабай ... 
(Ғ.Мүсірепов).

ә) Заттың да, тәуелді заттың иесінің де көптігін білдіреді: 
Басқа бұйымтайларың болмаса, сөз осымен бітсін,- деді 
Игілік... (Ғ.Мүсірепов).

б) Меншіктің заттың ғана көптігін білдіреді: Бірақ 
ысқыртып, ағызып кетіп бара жатқан қонақтарына жолы 
болғай-ақ-ты деп достық та тілеп тұрған жоқ (Ғ.Мүсірепов).

в) Даралау, саралап көрсету мағынасын білдіреді: Әкесінің 
Құлыншаққа айтатын сөздерін Абай ұғынып ап тысқа 
шыққанда... (М.Әуезов).

г) Туыс-жұрағат атауларына жалғанғанда, оның көп қимыл 
иелеріне тәуелділігін, меншіктілігін білдіреді: Әкелері – Тұяқ 
ерте өлген (Ғ.Мүсірепов).

4.Жалпы және жалқы зат есімге жалғанғанда, жинақтық 
мағынасын білдіреді: Шыңғыстар келгенде Ұлту үйде жоқ 
еді... (С.Мұқанов).

5.Жиынтық, жинақтық мағыналы зат есімдерге жалғанады.
а) Ру, халық, ұлт аттарына жалғана отырып, жалпы 

жиынтықтан бөліп алынған нақты көптікті (адамдар тобын) 
көрсетеді: Бұл келген – осы төңіректегі аз ру Керейлер еді 
(М.Әуезов).

ә) Санауға келмейтін жан-жануарлар, жәндіктердің аттарына 

жалғанғанда, нақты көптікті білдіреді: Сиырлар жайылымға 
шықты (Ғ.Мұстафин).

б)Санауға келмейтін өсімдік, шөп, жеміс-жидек, бақша 
өсімдіктері атауларына жалғанып, әр түрлі сұрыптарды қамтитын 
көптікті білдіреді немесе жекелеп, даралап көрсету қызметін 
атқарады: Қызылорданың қауындары түрлі-түрлі болады; Әр 
жерде шоқ-шоқ болып өскен, түп қарағандарға жеткенде ғана 
будақтап бөгеледі де, сылаң етіп өтіп кетеді (Ғ.Мүсірепов).

в) Табиғи заттардың аттарына (су, т.б.), тағамның (сүт, май, 
т.б.), химиялық заттардың (алтын, күміс, бензин, т.б.) аттарына 
жалғанып, олардың сорттарының, түрлерінің көптігін білді-
реді: сулар – минералді су, ағын су, көлдің суы, бұлақ су, т.б.

г) Лексикалық мағынасы көптік мағына беретін және 
әрі бір-бірлеп санауға келмейтін, жеке тұрып та жалпылық, 
жинақтық ұғымды білдіретін сақал, мұрт, шаш, қыл, т.б. 
сөздерге жалғанғанда оларды даралап көрсетеді: Үгірәлінің көзі 
ұшқындаса, мұның мұрттары делдиіп, мұрыны қуарып бара 
жатыр (Ғ.Мүсірепов);

ғ) Жұп заттардың атауына жалғанып, сол заттардың бірнеше 
жұп екендігін, бірнеше сұрыбын көрсетеді: мәсі – мәсілер, 
сырға – сырғалар, т.б.

д) Адамның жұп мүшелерінің атауына жалғанғанда, жіктеп, 
даралап көрсету мағынасын білдіреді: ...жалпы жобасы үрген 
қарындай дерлік ол басқа біткен қалқан құлақтар – табан 
қарыс, көздері піл сияқты – сығыр... (С.Мұқанов).

е) Жалқы есімдерге және туыстық атауларға жалғанғанда 
нақты бір адаммен бірге оның жанындағыларды да қоса білдіреді: 
Барластар, әкемдер, т.б.

ж) Қала, ауыл және т.б. географиялық атауларға, адам 
аттарына жалғанғанда салыстыру арқылы сол сияқты қалалар, 
ауылдар, адамдар, т.б. дегенді білдіреді: Москваларда оқысам, 
Қара теңіздерде жүзсем, Абайлар қазақ әдебиетінің ұлы 
шыңы, т.б.

з) Жалқы есімдерге (адам аттары мен тегіне) жалғанғанда, 
олардың көптігімен бірге отбасын, ерлі-зайыпты, ағалы-інілі, 
әпкелі-сіңлілі екендігін білдіреді: Ахметовтар кетіп қалды, 

Ағайынды Абдуллиндер, Қанат, Айткүл Құдайбергеновтер, т.б.
6) Мезгілдік мағына беретін зат есімге жалғанғанда мезгілдің 

жуықтығын немесе оның қандай да бір бөлігіндегі көп рет 
қайталануын білдіреді: Амантай мен Тұяқ жас кездерінде егіз 
қозыдай еді (С.Мұқанов).

8) Жіктік жалғауының екінші жақтағы көпше түрінің анайы, 
сыпайы түріне жалғанып, қимыл иесінің көп екенін көрсету үшін 
жұмсалады: Бұдан былай істің беті қалай бұрыларын сіздер де 
біліп отыруға тиістісіздер (Ғ.Мүсірепов).

9) Зат есімнен болған бірыңғай мүшелерге жалғанғанда 
төмендегідей реңктерді білдіреді:

а) Олардың әрқайсысына жалғанып, көптікті білдіреді: Олар 
онда совхоздар, поселкалар, жолдар салды (Ғ.Мүсірепов).

ә) Олардың тек соңғысына ғана жалғанғанда, көптікті 
жинақтап көрсету жағы басым келеді: Мұнда Абулқасым Туси-
Фердауси, Низами, Физули, Науаи, Бабырлар бар (М.Әуезов).

б) Бірыңғай мүшелердің әрқайсысына тиісті зат есім 
әрқашан -лар қосымшамен қолданылады: Телефон, электр 
бағаналары, т.б. 

9. Контекске байланысты ортақтық та мағына білдіреді: 
Сендердің аудиторияларың кең, жылы екен. Старосталарың 
кім? т.б.

10. Өзі жалғанатын зат есімдерге молшылық, қисапсыз 
көптік секілді мағыналарды да үстей алады: сулар, үгінділер, 
т.б.

11. Зат есімге жалғанғанда бұдан кейін пайда болатын басты 
бір мағыналық реңк – белгілі бір адамдар тобын, жиынтығын 
білдіру: жастар, сауыншылар, еуропалықтар, т.б.

12. Туыстық жақындықты білдіретін зат есімдердің 
тәуелденген түріне жалғанған кезде біреудің есімін сый тұтуды, 
құрмет тұтуды білдіреді: апамдар, әжелер, атамдар, т.б.

13. Мезгіл мөлшеріне байланысты айтылатын кейбір зат 
есімдерге жалғанған кезде сөзге тұспал, шамалау мағынасын 
үстейді: қыстың ортасында – қыстың орталарында, 
тамыздың аяғында – тамыздың аяқтарында, жаздың басында 
– жаздың бастарында, т.б.

Қазақ тілінде зат есімнің көптік -лар қосымшасымен қатар 
басқа сөз таптарына жалғанып, көптік мағына білдіретін 
қосымшалардың қатарына ыз/-із/-з жұрнағы да жатқызылады. 

Тіліміздегі көз, егіз, т.б. сөздердің құрамындағы соңғы -з 
қосымшасы да көптіктің тарихи тұрғыдан көптік жұрнақтары 
деп аталып жүр. Ғалымдар бұл қосымша сандылық 
категориясының тіліміздің көне тарихындағы екілік тұлғасы 
болуы мүмкін деген пікірде [6. 51-52]. Ал А.Щербак бұл 
пікірге қарсы шығып, көне түркі тілінде де, түркілік ататілде 
де екілік немесе көпше түрдің -з қосымшасы болғандығын 
дәлелдейтін ешқандай негіз жоқ деп қорытады: біріншіден, 
-з қосымшасының жұп нәрселерді білдіретін заттардан гөрі 
мұндай мағына білдірмейтін атауларда көп кездеседі; екіншіден, 
жекеше түрдің I және II жақ есімдіктерінің көпше түрдің I және 
II жағындағы есімдіктерімен түбірлері ортақ деп нық сеніммен 
айтуға болмайды, өйткені олар әр түрлі дауыстылармен 
айтылады: татар: мін, бĭз, сін, сĭз; тува: мэн, біс, сэн, сіс; ұйғыр: 
мäн, біз, сäн, сіз, т.б. [7. 85-95].  

Тілімізде -з формасы І, ІІ жақ жіктік және тәуелдік 
жалғауларының көпше түріндегі -мы-з/-мі-з/-ңы-з/-ңі-з  деген 
формалардың құрамында ғана қолданылып,  жекеше түрдегі 
-м/-ң жалғауларына қарама-қарсы қойылады:

1.Тәуелдік категориясында көпше түрдегі -мыз/-міз 
формасы жалғанған зат атауының білгілі бір топқа қатысты 
екенін көрсетіп, сол заттың көп адамға тәуелділігін көрсетеді: 
біздің дәптерлеріміз, сіздердің дәптерлеріңіз – менің дәптерім, 
сенің дәптерің, т.б.

2.Көпше түрдегі -мыз/-міз тұлғасы баяндауыш формасында 
қолданылып, сөз болатын іс-әрекет көп қимыл иелерінің 
көмегімен қолданылатынын, ал жекеше түрдегі -мын/-мін іс-
әрекетті жалғыз адам орындайтынын білдіреді: Біз су тасимыз 
– мен су тасимын,  т.б.

Қазақ тілінде көптік мағына І жақ көпше түрдің -қ жұрнағы 
арқылы да білдіріледі. Мысалы, Біз кеше кешке Семейден 
шықтық (Д.Әбілев); Той болса, тон киелік, жүр баралық 
(Абай).

-қ формасы және оның -к, -(а)йық/-(е)йік фонетикалық 
варианттары тек етістікке жалғанады:

а) Өткен шақ тұлғалы етістікке жалғанғанда, көп қимыл 
иелерінің өткен шақтағы іс-әрекетін білдіреді: Бәріміз де 
ауылда туып, ауылда өстік (Ш.Мұртаза).

ә) Формасы қалау райдың -са, -се тұлғалы етістікке 
жалғанғанда іс-әрекеттің көп адамдар арқылы жасалғанын, не 
жасалатынын білдіреді: Жаңа каналды қазсақ, жүз мың гектар 
күріш еге аламыз (С.Мұқанов).

б) -алық/-елік бұйрық рай тұлғасы да көптік мағына береді: 
Мысалы, баралық, келелік. Мұнда бұл жұрнақ іс-әрекеттің көп 
субъекті жасайтындығын білдіріп, көбінесе қалаулық мағына 
білдіреді. Мысалы, Бәріміз қайталық (Ғ.Мұстафин).

Сонымен, көптік категориясының көрсеткіштерінің негізгі 
мағыналары мынадай: а) заттың көптік мағынасын білдіреді 
(балалар, үйлер, т.б.); ә) іс-әрекеттің атқарушысының көптігін 
білдіреді (біз баламыз, біз бардық, біз баралық, т.б.); б) заттың 
көптеген қимыл иелеріне (субъекті) тәуелділігін білдіреді 
(біздің кітабымыз, біздің үйіміз, т.б.).

Пайдаланылған әдебиеттер:
1. В.З.Панфилов. Типология грамматической категории 

числа и некоторые вопросы ее исторического развития// 
Вопросы языкознания. –М., «Наука», 1979. №4, 18-38-б.

2. В.Г.Гузев, Д.М.Насилов. К интерпретации категории 
числа имен существительных в тюркских языках// Вопросы 
языкознания. М., «Наука», 1975. №3, 98-111-б.

3. А.Байтұрсынов. Тіл тағылымы. А., «Ана тілі», 1992. 399-б.
4. А.Данияров. Категория множественности в современном 

казахском языке. Автореферат дисс... канд. филол. наук. А., 
1965. 30-б.

5. А.Қалыбаева, Н.Оралбаева. Қазіргі қазақ тілінің 
морфемалар жүйесі. А., «Ғылым», 1986. 192-б.

6. С.Е.Малов. Памятники древнетюрской письменности 
монголии и киргизии. М., Л., 1959. 112-б.

7. А.Щербак. Очерки по сравнительной морфологии 
тюркских языков. Л., «Наука», 1977. 193-б.

Назира ОМАРОВА, 
Абай атындағы Қазақ ұлттық 

педагогикалық университетінің  
Магистратура және PhD доктарантура

 институтының 2-курс магистранты.

САТЫЛАЙ КЕШЕНДІ ТАЛДАУ 
ТЕХНОЛОГИЯСЫНЫҢ ӘДЕБИЕТ 

ҚҰНДЫЛЫҒЫН ОҚУШЫ БОЙЫНА 
СІҢІРУДЕ АТҚАРАТЫН РӨЛІ

Білім беру және оқыту теориясының әдіснамалық негізі – 
таным теориясы, оқушы тұлғасын жан-жақты және үйлесімді 
қалыптастыру болып табылады. Бұл теория білім беру 
және оқытуды арнайы ұйымдастыратын іс-әрекет ретінде 
қарастырады. Білім беру және оқыту теориясының, оқушыларды 
оқыту талабының орындалуы  оқушылардың оқу материялын 
түсінуге, өткенді жаңамен байланыстыруға, негізгісі мен 
қосымшасын анықтауға, алған білімдерін тәжірибеде 
пайдалануға, өз пікірлерінде оларға сүйенуге ұмтылысынан 
көрінеді. Білімді саналы меңгеруге өз бетімен жаңа білім 
алуға мүмкіндік беретін ақыл-ой еңбегінің өзіндік тәсілдерін 
игермейінше, іске аспайды. Оқушылардың белсенділік, 
танымдық іс-әрекетінің көздейтін мүддесі – білімнің қоғамдық 
мәнін ұғыну, қоғамға қызмет ету қарқынын үдету қажеттігі 
негізінде дамиды. Белсенділіктің ең жоғарғы көрінісі 
оқушылардың алған білімдерін өмірде, тәжірибеде нәтижелі 
пайдалана білуі болып табылады. Оқушы ақпаратты, іс-әрекет 
тәсілдері мен бағалау өлшемдерін қамтитын қоғамдық және 
жеке адам игерген ұжымдық тәжірибенің фрагменті жөнінде 
оқытушының беретін білімімен шектеліп қана қоймай, оны әрі 
қарай өз бетінше оқыту барысында оқушының іс-әрекетінде 
танымдық белсенділікті қалыптастыру талабы туындайды.

Танымдық іс-әрекет ұғымы мен танымдық белсенділікті 
қалыптастыру  мәселесіне педагогтер, психологтер, 

әдіскерлердің көптеген еңбектері арналған. Көне замандағы 
Антик дәуірінің өзінде-ақ ойшылдар мен педагогтер 
оқушылардың өзіндік ой-тұжырымын жасау және оны 
дамыту үшін репродуктивті және эвристикалық әдістер 
жайлы мәселелерге көңіл бөлген. Білім беру технологиясы 
— оқушының өздік танымдық әрекетінің құрылымы мен 
мазмұнын анықтайтын оқу-тәрбие жұмысы.  Ендеше, білім беру 
технологиясы оқушылардың ақыл-ой тәрбиесіне негізделген 
тәрбие теориясында айналасындағы дүниені шынайы ақиқат 
тұрғыда танып-білуін қамтамасыз етумен қоғамға, адамдарға 
дұрыс қарым-қатынасын қалыптастырылуын қарастырады. 
Бұл идеялар Платон, Аристотель, сондай-ақ ежелгі Рим 
философтары Плутарх, Тацит, Квинтилин еңбектерінде одан 
әрі дами түсті.

Танымдық белсенділікті дамытудағы оқыту әдістемесінің 
негізін алғашқылардың бірі болып қалаған ұлы педагог 
Я.А.Коменскийдің ХІІ ғасырда жазған «Ұлы дидактика» атты 
еңбегінде заттың немесе құбылыстың түп тамырына жету, 
оны анықтай алу қабілетін дамыту және шынайы түсіну мен 
қолдана білудің адам баласына ерекше қажет екендігіне баса 
мән берген. 

Я.А.Коменский дидактикалық ұстанымдарды ұсына келіп, 
танымдық белсенділікті дамытуда мұғалімнің рөліне жан-
жақты тоқталады. Сатылай кешенді талдау технологиясының 
басты мақсаттарының бірі – оқушыларға ауыз әдебиеті 
үлгілерін, ұлттық әдебиеттің әдеби жанр түрлерін, даналардың 
ұлағатты сөздерін талдату арқылы олардың бойында өз 
ұлтының танымдық дүниесін сіңіру. Сатылай кешенді талдауда 
күнделікті ауызекі тілдегі сөздерді емес, әдеби шығармаларды 
қолдану оқушылардың танымдық дүниесін байытуға, өзіндік 
ой-пікір айтуға, өзіне-өзі сын көзбен қарауға, білімін жетілдіруге 
зор ықпал ететіндігі анықталды. Сатылай кешенді талдау 
технологиясы бойынша оқушылардың танымдық белсенділігін 
қалыптастыру үрдісінің құрылымдық моделін сөз етейік.

Сатылай кешенді талдаудың психологиялық негіздерінде 

оқушыны білім алу үрдісіндегі негізгі психикалық үрдістерді 
басынан кешуші субьект деп тану алдыңғы орында тұр.  

Оқушылардың логикалық ойлауын қалыптастыру – 
оқушылардың шығармашылық ойлауын дамытуға бағытталған 
жұмыс. Шығармашылық – адамның өнімді ақыл-ой әрекетінің 
негізінде барлық білімі мен тәжірибесін алдындағы міндетін 
шешуге жұмылдырғанда ғана іске асатын күрделі психология-
лық үдеріс. Оның мақсаты – адамның еркіндігі және жан-жақты 
дамуы. Оқушының еркіндігі үшін оған жағдай жасалуы қажет. 
Өйткені кез келген адамның өзіне тән шығармашылық әрекеті 
болады. Сатылай кешенді талдауда оқушы шығармашылығын 
дамыту үшін мынандай жұмыстар жүргізіледі: ертегі шығару, 
өлең, әңгіме, инсценировкалар жазу, телебағдарламалар, 
телехабарлар, телешоу ұйымдастыру, сөзжұмбақ, ребус, 
суретті жаттығулар құрастыру. Бұл жұмыстар кезінде оқушы 
өзінің игерген білімі мен іскерлігін байыптауды, өзінің және 
жолдастарының әрекетіне баға беруді үйренеді, сондай-ақ оны 
өзінен де, өзгеден де талап етеді. Талдау кезінде өз білімін 
жеткізудің тиімді жолдарын іздестіреді, білімін толықтырады, 
өзіндік шығармашылық ойлауы қалыптасады.

Сатылай  кешенді талдаудың табиғаты, оның құрылымы, 
талдау ерекшелігі сатылай кешенді талдаудың психикалық 
үрдіс ретіндегі ерекшелігін тануды оқушының даму барысымен 
үйлестіріле қарастыру арқылы ғана әдістеменің психологиялық 
негізі жасалады.

Сатылай кешенді талдау кезінде оқушыда пайда болатын 
психикалық үрдістер теориялық ұғымның қалыпасуына ықпал 
етеді. Осы кезде психикалық үрдістердің өзі жаңа сапа мен 
жаңа сатыда көрінеді. Ал пайда болған жаңа сапа мен жаңа 
саты оқушының даму көрсеткіштері  болып табылады.

Сатылай кешенді талдау технологиясы дамыта оқыту 
идеясына негізделген.

Баланың даму үрдісі, оның қоғамның белсенді де пайдалы 
мүшесі, азамат ретінде қалыптасуы осы үш фактордың 
қатысуымен қамтамасыз етіледі. 

Оқушының дамуы дегеніміз – оның өмірлік күш-қуаты 
мүмкіндіктерінің жүзеге асырылуы. Сатылай кешенді 
талдаудың сол мүмкіндіктерді және олардың қабілеттерін 
арттырудағы қызметі ерекше.

Баланың дамуы туралы психологияда екі  бағыт бар: бірі – 
баланың дамуын жеделдетуге болатынын, екіншісі – баланың 
дамуын табиғи күйінде қалдыруды жақтайды. Сатылай кешенді 
талдау бірінші ұғымды қуаттайды.

Қазіргі заманғы уақыт, оқыту технологиясы оқушы – 
мұғалім пән кеңістігінен шығармашылықты нысана етеді.  
Шығармашылық бәсекеге айналса ғана нәтиже береді.

Әдебиет пәнін оқытуда баяндау, мамұндаудың маңызын 
жоққа шығармаймыз. Сатылай кешенді талдау технологиясы 
оны байыта түспесе құнын кемітпейді.  Біріншісі –  тіл дамыту. 
«Жазылым, айтылым, тілдесім, тыңдалым» әрекеттері арқылы 
«Тілдік қатысым теориясы» басшылыққа алынады. Екіншісі – 
әдеби таным, әдеби білім. Ол шығарманы оқытуға негізделеді.  
Қазақ әдебиеті мазмұнын, ақын-жазушылардың шығармаларын 
талдай оқыту арқылы өз әдебиетіміздің ғылымдағы орынын 
дәйектеп, отаншылдық құндылықтарды қалыптастырамыз. 
Сатылай кешенді талдау технологиясымен сабақ жүргізгісі 
келген мұғалім мықты теориялық дайындығына сүйенеді. 
Стандартқа сай білім беруді басшылыққа ала отырып талдау 
үлгісін құру, оған оқушыларды дағдыландыру – басты міндет. 
Алғашында жазбаша талдау жасату – заңды құбылыс. Нәтиже 
бірте-бірте көрінеді. Сатылай кешенді талдау технологиясы – 
ұлттық бірыңғай тестке дайындаудың ең оңтайлы тәсілі. Терең 
білім – терең талдау.

Батыс ойшылы Вовенарг: « Құлдықтың қасіреті соншалық, 
адам біраздан соң шынжырына ғашық бола бастайды» деген. 
Білім реформасы жүріп жатқан еліміздің жас ұрпақтарының 
санасын «отаншылдар  жазған тарихтан», «опасыздар 
қорлаған» әдебиеттің бал қаймағын  сақтауға, әлемде өз орыны 
бар Көшпелілер мәдениеті мен әдебиетіне, өркениетіне деген 
мақтанышқа тәрбиелеу – әдебиетшілердің басты міндеті.

Пәнаралық байланыс

Жазира БАКЫТБЕКҚЫЗЫ,
Тарбағатай колледжінің мұғалімі.

Шығыс Қазақстан облысы,
Тарбағатай ауданы,

Ақжар ауылы.

МӘШһҮР ЖҮСІП КӨПЕЙҰЛЫ 
ШЫҒАРМАШЫЛЫҒЫНЫҢ 

ТАҒЫЛЫМЫ
(қорытынды сабақ)

Сабақтың мақсаты: Мәшһүр Жүсіп Көпейұлының 
шығармашылығы туралы ойларын тереңдету, сын 
тұрғысынан бағалай, талдай білуге үйрету, ізденімпаздыққа, 
шығармашылыққа ынталарын арттыру, бейнелі сөздер, 
сөз айшықтарына көңілдерін аударту, білімдерін кеңейту. 
Міндеттері: білімділік – Мәшһүр Жүсіп Көпейұлы 
шығармаларының елге берер нәрі туралы, құндылықтары 
жайында тереңірек тоқталу, қазақ әдебиетін дамытуға қосқан 
үлесі ерекше екеніне мән беру; дамытушылық – Мәшһүр 
Жүсіп Көпейұлы туралы алған білімдерін шығармашылыққа, 
зерттеушілікке ұштастыру, жинақтау, асыл сөз айшықтары 
арқылы ойлау қабілетін, тіл байлығын молайту; тәрбиелік 
– Мәшһүр Жүсіп шығармаларының ерекшеліктерін таныта 
отырып, ұлт руханиятына қосылған кәусар бұлақтай екеніне, 
нәзік те отты әрі ойлы өлеңдері арқылы адамгершілікке, 
шешендік ізетілікке, имандылыққа, өз елін, жерін сүйе білуге 
тәрбиелеу. Түрі: білімді жинақтау қорытындылау. Әдісі: оқу 
мен жазу арқылы сын тұрғысынан ойлауды дамыту. Пәнаралық 
байланыс: қазақ тілі, тарих. Көрнекілігі: техникалық құралдар, 
интерактивті тақта, компьютер, слайдтар.

Интерактивті тақтадан (Мәшһүр Жүсіп суреті):
1. Атымды Мәшһүр  деген үш жүз білді.
     Дүниеден мұнан артық не табасың?!
     Мәшһүр Жүсіп.  (Абайдың суреті).
2. Мен де ақынмын, Мәшһүр  де ақын
    Дегенмен, ол ақын болғанымен
    Құдайға жақын. Сондықтан да
    Мәшһүр  адамзаттың әулиесі ғой.  Абай.
(Ж.Аймауытовтың суреті).
3. Сіз қазақтың қазақ заманында дүниеге келіп қалған 

гауһарысыз. Ақынның ақындығы улаған ойын, тулаған сырын 
оқушыны толқытқандай қылып, тізген меруерттей кестелі, 
толғаулы сөзімен айта білуінде ғой.

                        Жүсіпбек Аймауытов.
(Сурет Әуелбек Қоңыратбаев).
4. Мәшһүр Жүсіп – ХХ ғасыр басындағы ақындардың  аса 

бір көрнектісі. Саяси тәртіпті одан батыл сынаған ақын жоқ. 
Ескіні сынағанда, ол – үлкен сатира, саяси лириканың ақыны, 
әділет, бостандық идеясын  жырлағанда – романтик. Поэзияны 
ол интим сезім емес, үлкен саяси мазмұнның құралына 
айналдыра білді.

Ә.Қоңыратбаев – филолог-ғалым, түркітанушы.
Сурет слайд  (Мәшһүр Жүсіп кесенесі).
Дүниенің базарында арзан нарқым,
Нарқым арзан болса да, қымбат даңқым.
Тіршілікте ағайынға қадірім жоқ,
Өткен  соң, «әттеген-ай» дерсің халқым. Мәшһүр Жүсіп.
Сабақтың 
барысы.
Ұйымдас-
тыру 
кезеңі.

 

Қызығушы-
лықты ояту 

Оқу мен жазу арқылы сын тұрғысынан ойлауды 
дамыту 

Кезеңдер Әдістер 

Ой шақыру 

Топтастыру 

Ассоциация 

I. Ой  шақыру: 1. Мәшһүр  атану себебі неде? 2. Мәшһүр 
Жүсіп шығармашылығының тақырыптық ерекшеліктері. 3. 
Мәшһүр Жүсіп  пен В.Радловтың шығармашылық байланысы. 
4. Қазақ  даласындағы  жер  мәселесі, әлеуметтік теңсіздік,  
өркениетті елдің қатарына қосылу  үшін оқу-білімнің керек 
екендігін  қай кітабында  жан- жақты көрсете білген? 5.Мәшһүр 
Жүсіптің шығармашылығындағы діни адамгершілік  арналар. 
6. «Үлгілі сөз»,  «Ғибратнама», «Шайтанның саудасы» атты 
шығармашылығындағы  халықтың  көкейіндегі әлеуметтік 

мәселелер. 7. Мәшһүр Жүсіп – көсемсөзші. 8. Мәшһүр Жүсіптің 
қазақ әдебиетінде алатын орыны, шығармаларының идеялық 
мазмұны. 9. Мәшһүр Жүсіп  ұрпақтары туралы не білесіздер?  

II. Топтастыру.
сопылық әдебиеттің өкілі            фольклоршы ғалым

         соңғы биігі                                     ақын-саясеткер

             тарихшы                                        философ

  әулие көріпкел                                           көсемсөзші
діни сауаты жоғары                                 ағартушы

          көп тіл біледі                               этнограф

      Ассоциация.               
 Ақын-жыраулардың                              мақал-мәтел
   өлең қиссалары                                     діни өлеңдер, 
      нақыл сөздер                                          жоқтау, бата
күлдіргі өлеңдер                                           дастандар
ел тарихына                                                   ертегілер  
қатысты шежірелер                                     өз өлеңдері
емдік шөптер                                                   даналық 
туралы                                                            ой-толғаулары
тарихи тұжырымдар
             жұмбақтар                                   батырлар жыры                
өз дастан-хиссалары

Слайд: Мәшһүр Жүсіп кітаптарының суреттері

           Мәшһүр Жүсіп 
               кітаптары
                                                         

 
Джиксо 

Семантикалық 
карта 

Түсініктеме 
күнделігі 

Концептуалдық 
кесте 

INSERT 

Мағынаны 
тану 

 

Ой-толғау, 
зерттеу 

Венн 
диаграммасы 

Еркін жауап 

Интервью, тест 

Сэккуэи 

Ой-толғаныс 

 

Мәшһүр
Жүсіп 
1858-
1931 

 

Мәшһүр 
Жүсіп 

қолжаз-
балары 

 М.Ж.Көпейұлы. «Хал-ахуал». Қазан қаласы, 
1907, Құсайыновтар баспасы. 

М.Ж.Көпейұлы. “Сарыарқаның кімдікі 
екендігі”. Қазан қаласы, 1907, 

 Құсайыновтар баспасы. 

М.Ж.Көпейұлы. “Тірлікте көп 
жасағандықтан көрген бір тамашамыз”. 

Қазан қаласы, 1907, Құсайыновтар баспасы. 

Семантикалық  карта 
Мәшһүр Жүсіп Көпейұлының шығармашылығы

Қай шығарма-
сынан 

алынған?
          

Үзінді

 Ж

ар
ат

ы
лы

с 
сы

ры

1

Балалар, жалқау 
болмай, оқы сабақ,
Ашылмас 
оқымасаң көз бен 
қабақ.

+

2

Егер де ісі жақсы, 
болса ұнамды
Талап қыл, 
іждаһатпен бас 
қадамды.

+

3

Өнерге, ғылым-
білім болсаң жерік,
Берілер ақыр бір 
күн басыңа ерік.

+

4 Биге пара, байларға 
өсім болды. +

5

Мәшһүрдің жүртқа 
таныс жазған хаты,
Алашқа 
ақындықпен 
шыққан аты.

+

6 Ішім – от, сыртым 
жалын қайнағаны. +

7

Болады күн десең 
де, ай десең де,
Кірпігі – оқ, қасы 
тартқан жан десең 
де.

+

Мәшһүр Жүсіп Көпейұлының түсініктеме күнделігі.
Мәшһүр Жүсіп Көпейұлы  шығармалары бойынша сөздік 

жұмысы:
1. Мәшһүр – атақты, белгілі, әйгілі.
2. Қарқуардай Майқы – Қарқуар деген құс ертеден 

сайрағаннан талмай түннің бір  шамасында қояды екен  Майқы 
би атамыз  сондай шешен болған.

3. Тауфихтан  айырылады – тәубеден кету.
4. Базарға басын салмаңыз – сөзін саудаға салып, абыройына 

кір келтірме деген сөз.
5. Жаманмен жаннатта болғанша –жаман адаммен жұмақта 

болма.
6. Жақсымен жаһанамда бол, жақсымен бірге көрген азап та 

өкінішті емес.
7. Зекетсіз мал айдама – малыңа қайыр- садақа бер деген сөз.
8. Құданың болса берері – Құдайдың берері, қайырымы 

таусылмасын.
9. Келінім, оның несін ажарлайсың?- несіне жуып-шаясың?
10. Ербимей, тұйық салып отыр, келін. Түрегеп тұрмай 

көрпе салып, құрмет көрсет.
Концептуалдық кесте.

Кейіпкер Өмірге қызығушылығы
Адамгер-

шілік 
қасиеті

Кейіпкерге 
берілген 

баға

Мәшһүр 
Жүсіп 
Көпейұлы
1858-1931

Тұнғыш фольклоршы 
ғалым, қазақтың 
әулиесі, дін ғұламасы, 
ақын, даналық ой-
толғамдар иесі, тарихшы, 
этнография, философия, 
медицина, емшілік дәрілік 
шөптер туралы зерттеу 
еңбек жазған ұлы адам.

Жоғары Жоғары 

INSERT  Түртіп алу жүйесі.

V- білетіні
-

Білгеніме сәйкес 
келмейтіні

+
Мен үшін 
жаңалық

?
Таңқал-
дырады

Мәшһүр 
Жүсіп  
ақын, ауыз 
әдебиетін 
жинаушы, 
көптеген 
зерттеу 
еңбекте-
рінің бар 
екендігі.

Мәшһүр Жүсіп  денесінің 
жиырма бір жыл ашық 
жатқандығы, бұзылмай 
сол қалпын сақтауы. 
«Дала уалаяты», «Айқап» 
журналдарына бүгінгі 
біз айтып жүрген ұлттық  
мәселелер: тіл, діл, 
жер, оқу, білім туралы 
жазғаны. Халықтың  
мұң-мұқтажын 
әлеуметтік мәселелерді 
көтеруі.

Көркем 
ойлаудың, 
халықтың 
ой әсем-
дігін, ой 
ұшқырлы-
ғын білді-
ретін фра-
зеология-
лық теңеу-
лердің 
молдығы.

Қазақ 
тарихына 
қатысты 
генеало-
гиялық 
деректер. 
Даналық 
толғам-
дары, зерт-
теу еңбек-
терінің 
молдығы.

Ой-толғаныс. Венн диаграммасы.

Абай  Мәшһүр туралы Мәшһүр Абай туралы
Мен де ақынмын,
Мәшһүр де ақын.
Дегенмен, ол ақын 
болғанымен Құдайға 
жақын, Сондықтан да 
Мәшһүр адамзатың 
әулиесі ғой.  Абай. 

Біздің естуімізше, Ибраһим ақынды-
ғымен әкесі Құнанбайдан озған.
Қайраткер адам... Ибраһим еді жан 
достым, Құнанбайдың баласы. Арғы 
атасы Өскенбай Тобықтының ағасы.   
Мәшһүр Жүсіп.

Абай – Мәшһүр Жүсіп шығармаларының басты мақсаты:
Ұлт болашағы үшін, өркениетті елдер қатарына жету үшін  

білім алуға, ұрпаққа жасынан оқу оқыту, ғылымды игерту,  
имандылыққа, адамдыққа, өнерлі болуға тәрбиелеу.

Абай мен Мәшһүр шығармаларындағы шебер де көркемдік 
үндестік.

Абай Мәшһүр

1

Терең ой, терең ғылым 
іздемейді
Өтірік пен  өсекті жүндей 
сабап.

1. Өтірік өрттей лаулап жанып  
жатыр,
Ессіз жұрт көбелектей барып 
жатыр.

2 Кітапты молда теріс оқыр 
Дағарадай боп сәлдесі.

3

Мәз болады болысың 
Арқаға ұлық қаққанға.
Шелтірейтіп  орысың 
Шенді шекпен жапқанға.

3. Тарту деп медаль, наград ала 
берді,
Өз басы аман, жұртты отқа сала 
берді.
Пайдасын үрім-бұтақ ойламады,
Күйікте кейінгілер қала берді.

4 Бойда қайрат, ойда көз
Болмаған соң, айтпа сөз.

4. Қалмасын жерде десең айтқан 
сөзің,
Өзіңнің өз бойыңда болсын көзің.

5

Ғылым таппай мақтанба,
Ғалым болмай немене.
Балалықты қисаңыз.
Дүние де өзі, мал да өзі
Ғылымға көңіл бөлсеңіз.

5. Ғылым біл, жұмыс істе оған 
серік,
Жарлыға мал, бұл ғылым бойға 
көрік.
Ғылым, білім, өнерсіз, қадірсізді
өлік біл, оны жан деп білме тірік.

6

Жүрегімнің түбіне терең 
бойла,
Мен бір жүмбақ адаммын, 
оны да ойла.
Соқтықпалы, соқпақсыз 
жерде өстім,
Мыңмен жалғыз 
алыстым, кінә қойма.

6.Көре алмай жарықты сәуле  
таңды көзім,
Қартайдым қараңғылық тұманда 
өзім.
Өткен күн, жасаған жас – бәрі 
аман бол,
Артымда бес-алты ауыз қалсын 
сөзім.

7 Махаббатсыз – дүние бос,
Хайуанға оны қосыңдар

7.Махаббат – сәулесі зор,
Құдай нұры.

 

Абай 

1. Ұлы ойшыл, данышпан.                    
2. Ұлы ақын.                               
3. Кемеңгер ойшыл.                   
4. Жазба әдебиетінің 
негізін салушы.                       
5. Аудармашы.                           
6. Ағартушы-ұстаз.                    
7. Сазгер.                       
8.Заңгер, әділ би. 

9. Қоғам қайраткері. 

  

Ұқсас 

1. Оқу, білім, еңбек, ғылым.    
2. Жақсы әдеттерді үйренуге, 
жаманнан жиренуге үндейді.           
3. Ел тағдыры, жер тағдыры, 
сөз бостандығы,тәуелсіздік, 
теңдік.                                                
4. Ислам дінін қорғаушы, 
тарату.                                                                    
5. Халқын жанындай сүйді. 

Мәшһүр 

1. Ұлы ойшыл.                          
2. Этнограф.                               
3. Фольклортанушы.                 
4. Тарихшы.                               
5. Философ.                                
6. Ақын.                                      
7. Ауыз әдебиетін 
жинаушы.                                         
8. Көріпкел әулие. 

8
Жүректе қайрат болмаса,
Ұйықтаған ойды кім 
түртпек?

8.Не болды, бақытым, ұйықтап 
қалып?!
Оянып бір басыңды көтерсейші.

Ой-толғаныс. Зерттеу.
1. Мәшһур Жүсіп Көпеев. А., «Ғылым» 1992. 2. Мәшһур 

Жүсіп Көпеев. Таңдамалы шығармашылығы, 1-5 том, Павлодар 
ЭКОҒОФ, 2005. 3. Мәшһур Жүсіп Көпеев. Қазақ фольклоры, 
ауыз әдебиеті үлгілері. 6 том. А., «Алаш», 2006. 4. Мәшһур 
Жүсіп Көпеев. Қазақ ауыз әдебиеті үлгі дастандары, 5-том, А., 
«Алаш», 2006. 5. Мәшһур Жүсіп Көпеев. Жиған-тергендер, 11 
том. А., «Ел шежіре», 2010. 6. Б.Кенжебаев. XX ғасыр басындағы 
әдебиет. А., «Білім», 1993. 7. Мәшһүр Жүсіп Көпейұлының 
ұрпақтары Қуандық, Нартай, Ертай, Естай, т.б. кандидаттық 
докторлық ғылыми еңбектері.

Оқушылар:  Мәшһүр Жүсіп Көпейұлы туралы айтылған 
ғалымдардың зерттеу еңбектерін пайдалана отырып, өздерінің 
ой-пікірлерін ортаға салады.

Еркін жауап: 1. Оқушылар   Мәшһүр Жүсіп  шығармаларынан 
жаттаған үзінділерін оқиды.

а) қыз бен жігіт айтысынан үзінді; ә) бата түрлері; б) «Сайын 
батыр» жырынан үзінді.

2. Мәшһүр Жүсіп  шығармалары бойынша суреттер салады.
Тест интервью.

1 Мәшһүр Жүсіптің өзіне тән 
ерекшеліктері.

1. Сөзге шешен, өткір 
тілді, терең ойлы, 
ақынның діни сауаты 
өте жоғары.

2
Мәшһүр Жүсіп шығармалары 
арқылы өзіңнің болашаққа түйген 
ойың.

2     

3

4

3

Қыран құс- көңіл ашар қыран тазы.
Тұйғынға күшігендер ауыз салып 
Жем болып қарға-ұзаққа қоңыр 
қазы (өлең қай үзіндіден, көркемдік 
тәсіл).

4 Мәшһүр Жүсіп бейнесі қай 
жағынан ұнады, неліктен?

5 Гүл жүзді, шырын сөзді, нәзік 
болса,
Түзетсе үй мүлкінің салтанатын
 (қай өлеңнен, әдеби талдау).

5

6

7

6 Жалғанның өмір  бойы уын іштім,
Өз  бойыма шақ емес киім  піштім
 (өлең кім туралы, әдеби талдау).

7 Мәшһүр Жүсіп мұралары  
Жас  ұрпақ еншісінде
           (өз көзқарасың).

Сэккуэй  Бес жолдан туратын қорытынды.
I.   1. Зат есім.  Мәшһүр Жүсіп.
2. Сын есім. Зат есім. Ұлы данышпан ғалым.
3. Етістік жинайды, зерттейді  жазады.
4. Сезіну  Мәшһүр  Шоқан Уәлихановтан кейінгі өз ұлтының 

тұңғыш фольклоршы ғалымы.
5. Синоним. Мәшһүр Жүсіп – ақын, ғалым, әулие адам.
II.   1. Зат есім. Мәшһүр Жүсіп.
2. Сын есім: асқақ, үздік, талантты, қасиетті.
3.  Етістік  армандады, ойлады, жазды.
4.  Сезіну. Мәшһүр Жүсіп – шын жүрегімен халқын сүйген 

қаламгер.
5.  Синоним. Данышпан, ұлы ғалым, ақын-көреген.
III. Сабақты қорытындылау.
Көре алмай жарық сәуле, таңды көзім,
Қартайдым, қараңғылық тұманда – өзім.
Өткен күн, жасаған жас – бәрі аман бол,
Артымда бес-алты ауыз қалсын сөзім. Мәшһүр Жүсіп.
Мәшһүр Жүсіптің ғибраты мол асыл сөздері қазақ  халқымен 

бәрі мәңгі жасай  бермек.
IV. Оқушылардың білімін бағалау.
Үйге тапсырма: «Халқының маржан тілін қадірлеген- 

Мәшһүр бабам» тақырыбына шығарма жазып келу.

Әсел ЕРҒАЛИЕВА,
№116 орта мектептің мұғалімі.

Қызылорда облысы,
Жалағаш ауданы.

МАҚАЛ-МӘТЕЛДЕР
(5-сынып)

Сабақтың мақсаты: мақал-мәтелдер халықтың 
рухани қазынасы екендігі, олардың өзара ұқсастығы мен 
ерекшеліктерін, мақалдың ғибраттық, өсиеттік мәні, мәтелдің 
ишара, меңзеу тұрғысында қолдантатындығын түсіндіру. 
Міндеттері: білімділік – оқушылардың мақал-мәтелдер 
жөніндегі түсінігін тереңдетіп, олардың жеңіл және күрделі 
түрлерін нақты мысалдар арқылы меңгерту; дамытушылық – 
тіл байлықтарын, ойлау қабілеттерін, өз беттерінше салыстыру, 
қорытынды жасау және таным белсенділіктерін дамыту; 
тәрбиелік – мақал-мәтелдерді орынды пайдалана білуге, 
ұшқыр ойлы сөйлеуге, ұлтжандылыққа тәрбиелеу. Түрі: аралас. 
Әдісі: іздендіру, түсіндіру, сұрақ-жауап, оқушы пікірін тыңдау, 
жарыстыру. Пәнаралық байланыс: әдебиет, тарих, орыс тілі, 
ағылшын, сурет. Көрнекілігі: кесте, сызбалар, үлестірмелі 
парақшалар, слайд, бағалау фишкасы.

Сабақтаң барысы:
I. Ұйымдастыру: оқушылармен сәлемдесу; кезекші 

мәліметі.
«Жүректен – жүрекке» (тренинг).
- Балалар, экранда ненің суреті шықты?
- Жүректің.
- Балалар, жүректі көргенде сендер қандай сезімде 

боласыңдар? 
- Біз жүрек арқылы Отанға, ата-анаға, досымызға және 

ұстаздарға деген ыстық махаббатымызды, сүйіспеншілігімізді 
білдіреміз.

- Енді, осы жүректер арқылы бір-бірімізге тілек жолдайық.
Сондықтан, бәрің бір-біріңнің қолдарыңнан ұстап, тілектерді 

оқып шығыңдар. Оқушыларға жүрекшелер таратылып, сабақ 
барысында білім шыңына жету үшін керекті қасиеттерді бір-
біріне тілейді.

- Бүгінгі сабағымыз ерекше, бізге қонақтар келіпті.
«Келгенше қонақ ұялады,
Келген соң үй иесі ұялады» демекші, біз ұятқа қалмауға 

тырысайық. Сендердің білімді де зерек оқушы екендеріңе куә 
болсын!

Қайырлы күн, достым,
Сәттілікке толсын!
Біздің алар бағамыз,
Кілең «бестік» болсын!
II. Үй тапсырмасын сұрау.
- Ендеше, үй тапсырмасын тексеріп алайық, балалар!
Семантикалық карта.

Р/с Сөйлемдер Табу Эвфе-
мизм

Дисфе-
мизм

Тұрақты 
тіркес Мақал Мәтел

1
Баласы атқа мінсе, 
анасы тақымын
қысар.

+

2
Дәукеннің баласы 
– ұры, өсекші, 
боқмұрын.

+

3

Ауыл сыртында
атекем жәкемді
зыттыра қуып 
бара жатыр.

+

4
Үй менікі демеңіз, 
үй сыртында кісі 
бар. 

+

5
Аудан мен ауыл-
дың арасы таяқ 
тастам жер

+

6

Алдар көсе бай-
ларды алдау
мақсатында өз 
жанынан қосып
айтады.

І. Ізденіс кезеңі. 
Үйден оқушыларға өз беттерімен ізденіп, мақал-мәтелдерді 

жаттап келуге берілген болатын.
Оқушылар мақал-мәтелдер айтады. Мақал-мәтелдің мағынасын 

ашып, өмірде тиімді қолдана білудің ерекшелігін дәлелдейді. Жаңа 
сабаққа өздіктерінен ізденіп, қол жеткізуге бағыттау үшін кестеге 
назар аударады.

Мақал-мәтелдер: Сұрақтар: Болжамдарын 
растау:

Еңбек түбі – береке. 1. Құрамындағы сөздердің 
орыны тұрақты ма?

Сөздердің орыны 
тұрақты.

Ақ жүрген азбас. 1. Аз сөзбен көп мағына 
беріліп тұр ма?

Аз сөзбен көп 
мағына береді.

Жақсыдан – үйрен,
жаманнан – жирен.
Үлкенді сыйласаң, 
қадірлі боласың.

1. Ақыл-өсиет айтылған ба? Үлкенді сыйлауға 
өсиет айтып тұр.

ІІ. Жаңа білімді меңгерту кезеңі.
Мақал-мәтелдердің негізгі белгілері:
Қалыптасқан дайын сөйлемдер қалпында жұмсалады.
Белгілі бір тұжырым, түйінді береді. 
Ақыл, өсиет айтылып, адамгершілікке үндейді.
Мақал-мәтелдің ерекшеліктері:

Р/с Мақал Мәтел

1 Құрылысы жағынан екі, үш бөлімді. Көбіне бір бөлімді болып келеді.

Әке – асқар тау, шеше – қайнар 
бұлақ, бала – жағасындагы құрақ. Кәрі түлкі қақпанға түспес.

2
Ой неғұрлым ашық айтылады.
Батыр туса – ел ырысы, жаңбыр 
жауса – жер ырысы.

Ой-пікір ишара, тұспал түрінде 
беріледі.
Көп түкірсе – көл.

3
Ақыл, өсиет түрінде келеді.
Бірлігі күішті ел озады, бірлігі жоқ 
ел тозады.

Көбіне эмоциялық реңк басым.
Қызым, саған айтам; келінім, сен 
тыңда.

Мақал-мәтелдердің тақырыптары әр алуан болып келеді.
Мысалы: Отан, еңбек, батырлық, достык, адамгершілік, 

оку-білім, т.б.        
III. Практикалық дағды кезеңі.
- Балалар, сабақ барысында білімімізді ең биік шыңға 

көтеруге ұмтыламыз. Сіздер бағындыратын білімнің биік 
шыңы «Білім пирамидасымен» өлшенеді

I саты (оқушылық деңгей).
1. Бірнеше сөздер беріледі: Ана, еңбек, дос, ел. Мақал-

мәтелдер құрап, оларды қатыстырып, бір-екі сөйлеммен өз 
сезімдерін білдіреді.

II саты (алгоритмдік деңгей). Көп нүктенің орынына тиісті 
сөзді қой және сол сөзді үш тілде айтып бер.

1) ... тас жарады,
Тас жармаса, бас жарады.    (Тіл, язык, language). 
2) Таяқ еттен өтеді,
... сүйектен өтеді. (Сөз, слова, word).
3) ... таумен кездеспейді,
Адам адаммен кездеседі. (Тау, гора, montain).
4) ... көпті жау алмайды,
Ақылы көпті дау алмайды. (Дос, друзья, friends).
5) ... қылды қақ жарған. (Қара, черный, blaск). 
Сергіту сәті: «Кім жүйрік» ойыны. Ойынның шарты: 

Ойынға екі қатардан екі оқушы шығып, Отан, туған жер 
тақырыбындагы мақал-мәтелдер айтып, қадам жасап жарысу 
арқылы жүргізіледі.

III саты (ізденімдік деңгей). а) 125-жаттығу. Мақалды бөлек, 
мәтелді бөлек жазу. ә) «Жылдам жауап» ойыны. Сәйкестендіру 
тестісі:

Еңбек түбі – Зейнет;
Бейнет түбі – Береке;
Ұрлық түбі – Бұлақ;
Сөз анасы – Қорлық;
Су анасы – Құлақ.
IV саты (шығармашылық деңгей). Екі қатарға 

тапсырмалар беріледі. Әр топқа тақырып беріледі. I топқа: Ата-
ана; II топқа: Еңбек. 1. Тақырыпқа сай сурет. 2. Тірек сөздер мен 
сөз тіркестері, мақал-мәтелдер.

Ата-ана тақырыбына: аялы алақан, мейірім, парыз, сәби 
тілегі, «Қыздың ұяты – шешеге», «Шеше көрген тон пішер».

Еңбек тақырыбына: еңбек ету, маңдай тер, мақсат қою, 
«Еңбек түбі – береке», «Ердің атын – еңбек шығарар».

Үйге тапсырма: 1) 134-жаттығу; 2) Ережелерді қайталау.
Бағалау: смайлик фишкалар арқылы бүгінгі сабаққа белсене 

араласқан оқушыларды бағалаймын.

Авторлық бағдарлама

Самал ТӨЛЕШОВА,
Х.Есенжанов атындағы жалпы орта 

білім беретін мектептің мұғалімі.
Батыс Қазақстан облысы,

Теректі ауданы.

ӨНЕГЕЛІ ҒҰМЫР
(Хамзатану курсы)

Түсінік хат
Бұл  бағдарлама  қоғамдық-гуманитарлык бағыттың 

10-сыныбына арналып жасақталды.
Ғұмыры өнеге мен ғибратқа толы, заманында туған елінің 

тарихы мен ынтымағы туралы жазып, еңбектері толқыннан 
толқынға жалғасқан көрнекті жазушы Хамза   Есенжановтың  
өмірі   мен   шығармашылығын ұрпағының танып-білуіне, 
құрметтеуіне, санасының есеюіне үйретеді.

Онда  зерттеушілер  арқылы  бізге  жеткен  мол  мұралары 
мен таныса отырып, сол кездегі тарихи шындықтарға, терең 
мағыналы мәліметтерге ие болады.

Бұл бағдарламаны жасауда Қазақстан Республикасы 
Білім және ғылым министрлігі ұсынған «Арманы үндес еді 
Ақ Жайықпен» (Алматы, 2008 ж.) атты материалдар жинағы, 
Батыс Казақстан гуманитарлық академиясының Ғылыми Кеңесі 
ұсынған «Ақжайығын аңсаған азамат» (Алматы, 2008ж.) атты 
еңбектері, Х.Есенжановтың 6 томдық жинағы басшылыққа 
алынды.

Аталмыш бағдарламаның ерекшелігі: – бұл 
бағдарлама оқушылардың хамзатану саласы бойынша 
зерттеу-шығармашылық жұмыстарымен айналысуына, 
қызығушылығының артуына себепші болады және 
сара жолын көрсетеді;  - оқушылар Х.Есенжановтың 

шығармашылығымен толық айналысып жүрген Батыс 
Қазақстан гуманитарлық академиясының оқытушылары, 
тарих ғылымдарының кандидаты, доцент Д.Д.Сүлейменова,                                                                                           
тарихшы   С.Х.Сүлейменов еңбектерімен толық танысады.

Мазмұны мен әдістемесі: - «Өнегелі ғұмыр» хамзатану 
курсы бағдарламасының Х.Есенжановтың  шығармаларын 
оқу, түсіну арқылы туған жерді қадірлеуге,  еліне адал қызмет    
етуге, халқын жақсы көруге тәрбиелейді. 

- Бұл курс толық Жайық өңірінің жазушысы 
Х.Есенжановтың өмірі мен шығармашылығына арналады. 
-Баяндау, түсіндіру, сұрақ-жауап, пікіралмасу, ойтолғау, эссе 
жазу, шағын эпизодтарға  көрініс   кою,   шығармашылык  жұмыс  
түрлері, образдарды ашу сынды бүгінгі өмірмен байланыстыру 
жұмыстары іске асырылады.

Мақсаты: - оқушылардың негізгі бағдарлама көлемінде 
алатын білімдерін бір жүйеге келтіре отырып, әрі қарай 
тереңдетуді көздейді; - сол арқылы білім мазмұнын байытады; 
- оқушының  қызығушылығы    мен    қабілетін    әрі    қарай    
дамытып баулиды; - кәсіптік бағдар беруді мақсат етеді; - курсты     
терең     оқып     үйренуіне,     практикалық    дағдылар     мен 
іскерліктерге   ие   болуына,   өздігінен   ізденуіне,   мамандықты   
дұрыс тандауына мүмкіндік береді; - ғылым жолына бағыт  
береді; - өз бетінше жұмыс істеуге, ізденуге көңіл бөледі; 
- теориялық білімдерін жетілдіру арқылы шығармашылық 
жұмыстарда қолдана білуге үйретеді; - шығарманың 
эстетикалық, идеялық мәнін түсінуге дағдыландырады».

Міндеттері: - оқушылардың танымдық қызметін белсенді 
ету; - ойлауын, тілін дамыту; - жазушы стиліне, сөз саптауына 
терең үңілу; оқушының логикалық ойлауын қамтамасыз ету; - 
ой-өрісін шыңдай отырып, өмірге көзқарасын қалыптастыру; - 
оқушы бойындағы талантын танып, бағыт-бағдар беру, жазушы 
өмірі мен мұрасын өзге жазушылармен салыстыра қарау; - 
сөздерінін образдылығын теориялық тұрғыдан саралау; 

Жұмыстың түрі:
- теория мен тәжірибенің байланысы мен бірлігін ескеріп, 

окушылармен жүргізілетін жеке, ұжымдық жұмыстарды 

түрлендіріп отыру арқылы дидактикалық материалдармен 
жұмыс жасау; - шығарма кейіпкерлерінің сөйлеу тіліне 
баға бергізу; - образдарды ашуда өздігінен іздендіру; -  пікір 
айтқызу;  - кесте-сызбалар толтыру; - сынақ жүргізу; - өз 
ойларын, қорытынды-пікірлерін қағазға түсірту; - сахналық 
көрініс кою және т.б.

Бағалау: - белгілі бір тақырыпты, тарауды меңгеруіне, 
семинар, практикалық сабақтарда жасаған хабарламасы мен 
баяндамаларына, жазған шығармалары мен рефераттарына 
қарап, қаншалықты, қандай деңгейде орындағанын аңғаруға 
болады. Соған байланысты сынақ өткізуге, мінездеме беруге, 
мадақтауға жол ашық.

Бағдарламаның құрылымы 
(барлығы – 34 сағат, аптасына – 1 сағат).  
Бағдарлама  жүйелік,  түсініктілік  ұстанымдарына 

сүйеніп  жасалынды. Оқушылардың   жас ерекшеліктері 
ескерілді. Бағдарламадагы тақырыптар біріншісінен екіншісі 
туындайтындай жүйемен орналастырылды. 

I. Елдің атын ер шығарар. (2 сағат).
II.  Шежіре –бойтұмардай төлқұжат.  (2 сағат).
III. Жайық жыршысы.  (2 сағат ).
IV. Талай томды жинап кеттің төріңе... (6 сағат).
V. Қайсар талант арқалаған нар сенім. (6 сағат).
VI. Образдар әлемі. (9 сағат).
VII. Аққу махаббат. (2 сағат).
VII. Сол адамдай Ақ Жайықты сүйе алсақ... (5 сағат).
Бағдарламаның күнтізбелік жүйесі.

р/
с Сабақтың тақырыбы Сағат 

саны

Сабақтың 
мазмұны мен 

түрі

Күтілетін 
нәтиже

Елдің атын ер шығарар

1 Кіріспе. Жайық өңірі – 
тарихқа бай өлке. 1 Дәріс сабақ.

Құндылық 
ұғымдары 
туралы түсінік 
қалыптастыру.

2 Жақсының аты өлмейді. 1

Батыс 
өңіріндегі 
ақын-
жазушылар 
туралы.

Танысқан 
әр жазушы-
ақынның 
ерекшелігін 
ажырата білу.

Шежіре – бойтұмардай төлқұжат.

3 Хамза Есенжановтың 
шежіресі. 1

Ата тектің 
алтын 
байрағы 
– тірек-
сызбалар.

Х.Есенжанов-
тың тек 
тармағы үлкен 
ұлы Шалдан 
тарайтындығы.

4

Х.Есенжановтың 
өмір жолы мен 
шығармашылығы: 
Жазушы еңбек жолының 
хронологиясы.

1

Конспект. 
Оқығанды-
ғы, 
қызметтері 
– кесте 
арқылы.

Төл 
туындылары, 
аудармалары, 
драмалары 
туралы білу; өз 
қолымен жазған 
еңбегін бағалау, 
жаттау.

Жайық жыршысы.

5

Х.Есенжановтың 
публицистикалық 
мақалалары туралы. 
«Сауыт киген ұл». 
«Жазушыға құрмет» 
мақаласы.

1

Публицисти-
ка туралы 
түсінік;
С.Сейфуллин 
жөнінде 
М.Әуезовке 
орнатылған 
ескерткіш 
туралы 
жазылған 
мақала 
екендігі.

Ғылыми 
еңбектерді 
оқуға ұмтылу, 
логикалық 
ойлау 
қабілеттерінің 
артуы, өз 
бетімен 
шығармашы-
лықпен 
айналысуды 
үйрену.

6 «Ақ Жайықтың тарихы» 
мақаласы 1

Романның 
тууы, 
жазылу 
тарихы, 
лаборатория-
лық 
тәжірибесі 
туралы 
мазмұндау.

Талай томды жинап кеттің төріңе...

7

Жазушының әңгімелері 
туралы түсінік.
«Өлеңті жағасында», 
«Қызыл құмақ», «Жайын 
ілерде», «Қарт қазақ» 
әңгімелері.

2
Пікір алмасу. 
Мазмұнын 
түсіну.

Образдарды 
ашу арқылы 
кейіпкерлерді 
тану.

8 Х.Есенжановтың аударма 
саласындағы еңбектері. 1 Іздену 

сабағы.

Халықтар 
достығын 
нығайтуда 
аударманың 
алатын орынын 
түсіну.

9 «Сәдубек Найман» тарихи 
трагедиялық пьесасы. 1

Образдарды 
ашу. Рөлдік 
ойындар.

Қазақ даласын 
қара түнек 
басқан ауыр 
заман келбетін, 
достық жол 
іздеген ер-
азаматтардың 
аянышты 
трагедиясымен 
оқып танысу.

10

Х.Есенжановтың 
лирикалық өлеңдері: 
«Махамбетім, Сәкенім», 
«Қазақтан тамшы қаным 
бар», «Пайғамбарыммен 
бірге...».

2 Мәнерлеп 
оқу.

«Бағлан 
Барқын» 
бүркеншік аты 
бар екенін, 
поэзияға қалам 
тербегенін білу.

Қайсар талант арқалаған нар сенім.

11 «Ақ Жайық» трилогиясы 
туралы. 1

Роман жанры 
туралы, 
жазушының 
басынан 
өткен 
сталиндік 
репрессия 
салқыны, 
трилогияға 
арқау болған 
еліміздің 
батысындағы 
төңкеріс.

Тарихи тақырып 
екендігі; 
шығармада 
азамат 
соғысының 
тарихи 
шындықпен 
көрсетілуін 
білу; туған 
әдебиетіміздің 
қорын 
байытқан, жаңа 
өмір іргесін 
қалаған ерлер 
тағдыры, тап 
тартысы туралы 
білімдерін 
бекіту.

12 «Төңкеріс үстінде».
Әр кітаптың 
өзіндік 
ерекшелік-
тері, 
кейіпкер 
келбеттері, 
олардың 
әрекеті

1918 жылғы 
ашық айқас, 
ат дүрмегі, 
1928 жылғы 
коллективтен-
діру дүрбелеңі, 
ауыл

13 «Шыңдалу».

14 «Тар кезең». 3

туралы 
толық 
мағлұмат 
алу.

адамдарының 
қиналысы, 
жасырын арбасу 
әрекеттерін 
түсіну.

15

«Жүнісовтер трагедиясы» 
диалогиясы туралы: 
1.Әлібек пен Гүлжиһан 
және Әділбек;
2. Хакімдер.

2 Әңгімелеу, 
салыстыру.

Шырғалаң 
дәуірдің қаралы 
күйін қайырған, 
жаңа заман 
келешегі үшін 
күрес жолын 
таңдаған ерлер 
тағдыры.

Образдар әлемі

16 Хакім – құранды бейне. 1 Жинақтау 
сабағы.

Романға қан 
жүгіртіп, 
жүрегіндей 
соғып тұрған 
типтік бейне 
екендігі.

17 Әлібек пен Әділбек 
Жүнісовтер. 1

Жинақтау, 
салыстыру 
сабағы.

Өзіне тән 
ерекшеліктерді, 
романда алатын 
орындарын 
байқау.

18

Романдағы тарихи 
тұлғалар (Әбдірахман 
Әйтиев, Бақытжан 
Қаратаев, Меңдігерей 
Ипмағамбетов, т.б.). 

1

Ауызша 
баяндау, 
іздену 
сабағы.

Олардың халық 
бақыты үшін 
күрескерлер 
болғандығы.

19

Романдағы әйелдер 
образы (Мүкарама, 
Зағипа, Меңдіқыз, 
Шолпан, Ахметшенің 
қызы Гүлжиһан).

1
Сұрақтар 
мен тапсыр-
малар.

Әйел 
бейнелерінің 
Хакімге 
қатысын іс-
әрекеттері 
арқылы тану.

20 «Қарақшы» Құныскерей 
бейнесі. 1

Роман 
мәтінімен 
жұмыс.

Өмірдегі 
Құныскерей 
мен кітаптағы 
Құныскерейдің 
байланысын 
тану.

21

Өзгеше ұғым сойылын 
соғушылар бейнесі (Ақ 
генерал Михеев, Шұғыл 
қажы, сұлтан

1
Роман 
мәтінімен 
жұмыс.

Романдағы 
тартыс-
күрестерді оқи 
отырып, 

Арон, Ахметше, 
офицер Абылаев, 
Досмұхамбетовтер).

1 кейіпкерлерді 
тану.

22

Романдағы тұлғалы 
бейнелер мен жазушы 
Хамза тұлғасының 
байланысы.

1

Шғармашы-
лық 
жұмыстар 
жүргізу, эссе, 
хат жазу.

«Ақ Жайық» 
– жанды 
суреттелген 
шежіре екендігі.

23

«Ақ Жайық» қандай 
роман?
-автобиографиялық 
роман;
-психологиялық роман;
-энциклопедиялық роман;
-тарихи-әлеуметтік роман.

2

Іздену;
дәлелдеу;
реферат 
қорғау.

Әрқайсысына 
сипаттама бере 
отырып, қазіргі 
ұрпақ үшін 
маңызды роман 
екендігін білу.

Аққу махаббат.

24

Өзіңді пірдей тұтқан 
дәрігер қыз (София 
Жақияқызы Тестемірова 
туралы).

1

Оның Хамза 
өміріне қаты-
сы, алатын 
орыны.

Хаттарын 
оқу арқылы 
іңкәр сезімді 
бағалауға 
үйрену.25

Хамза Есенжановтың 
жұбайына жазған 
хаттары.

1 Дәріс 
сабағы.

Сол адамдай Ақ Жайықты сүйе алсақ...

26 Мұрат Сабыр. «Шалқар» /
ғылыми талдау/. 1 Танысу, пікір 

алмасу.

Тезис, жоспар 
туралы түсінік 
қалыптастыру, 
шығарма 
талдауды 
үйрену.

27
«Ақ Жайық» 
романындағы жер-су 
аттары, кісі аттары.

1 Іздену қорғау 
сабағы.

Жүйелі ізденуге, 
бір-бірінің 
пікірін тыңдауға 
үйрену.

28
Жазушы 
замандастарының естелік 
әңгімелері.

1 Мәнерлеп 
оқу сабағы.

Жаңа 
материалдарды 
игеру.

29 Хамзаға арнау өлеңдер. 1 Мәнерлеп 
оқу сабағы.

Өлеңдерін 
жаттау арқылы 
поэзияға деген 
сүйіспеншілікті 
арттыру.

30
Х.Есенжановтың 
шығармашылық сынақ 
сабағы.

1 Сынақ 
сабағы.

Х.Есенжанов 
шырмашылығы-
ның 
әдебиетімізге 
қосқан зор үлес 
екендігін ұғыну.

Қазақ тілі: озық тәжірибе, ортақ әдіс

Бахытжамал БАЗЫЛРАХМАНҚЫЗЫ,
Жұбандық Болғанбаев атындағы 
Самар орта мектебінің мұғалімі.

Шығыс Қазақстан облысы,
Көкпекті ауданы,
«Самар» ауылы.

ОҚШАУ СӨЗДЕРДІҢ ТЫНЫС 
БЕЛГІЛЕРІ

(9-сынып)

Сабақтың мақсаты: оқшау сөздерге байланысты 
қойылатын тыныс белгілерінің, үтірдің қойылу себептерін, 
түрлерін меңгерту; ережелерін қайталау, пысықтау. 
Міндеттері: білімділік – қаратпа, қыстырма, одағай сөздердің 
бір-бірінен негізгі өзгешеліктерін қайталау арқылы тиянақты 
білім беру анықтамаларын жатқа айтып, мысалдарын тауып 
айту; дамытушылық – одағай, қаратпа, қыстырма сөздерді  
қатыстырып сөйлем құрату; мәтін ішінен табу, тыныс белгілерін 
ажырата білу дағдыларын жетілдіру;логикалық ойлау 
қабілеттерін дамыту; тәрбиелік – тіліміздегі оқшау сөздердің 
табиғатын терең түсіне отырып, орынды қолдана білуге 
тәрбиелеу. Түрі:  білімді жинақтау, бекіту сабағы. Әдісі:  СТО. 
Интерактивті оқыту, талдау-жинақтау, сатылай-кешенді талдау. 
Көрнекіліктер:   таблица, сызба-кестелер, слайдтар, суреттер. 
Пәнаралық құрал: мультимедиа. Пәнаралық байланыс: 
математика, информатика, әдебиет, аймақтық компонент.

Сабақтың барысы.
Ұйымдастыру: Сынып оқушыларын түгелдеу, сабаққа 

бейімдеу.
Негізгі бөлім.
І.Қызығушылықты ояту.

1. «Кім жылдам? Кім тапқыр?» ойыны.
Тапсырма: Сөйлемдер кімдердің шығармаларынан алынған, 

оқшау сөздерді тауып, тыныс белгілерін ажырату.
Тында, дала, Жамбылды!              (дала, Қаратпа сөз).
Шіркін! Игіліктің өзін құдай қолға берсе!  
                                                         (Ғ.Мүсірепов. Одағай).
Дегенмен, Бақтығұл Жарасбайдың мінезін білетін, ығына 

жығыла сөйледі. (М.Әуезов. «Қараш–қараш» оқиғасы. 
Қыстырма сөз).

Пай! Пай! Пай!
Киелі неткен жер!
Батырлар дүрілдеп өткен жер! (М.Мақатаев. Одағай).
     5) Қалқаман, қош, аман бол !
(Шәкәрім. «Қалқаман-Мамыр». Қаратпа сөз).
 Меніңше, Қайрош – пысық жігіт.
                                      (Ғ. Мүсірепов. «Қазақ солдаты»).
2. Графикалық диктант (Сөйлемдерге код беріліп, код 

арқылы одағай, қыстырма, қаратпа сөздердің графигін сызу, 
тыныс белгілерін ажырату).

Диктант:
1. Япырай, жағдай ауырлап кетті-ау.
2. Тыңда, балам, атаң келеді артыңнан.
3. Па, шіркін, туған жер!
4. Меніңше, осы баланың айтқаны дұрыс.
5. Жаным, тыңдашы мені. 
6. Бәрекелді, жарайсың, сұңқарым!
                           Ү
      Одағай                                                                                   
                                                                                                                                                                                                                                                                           
      Қыстырма

      Қаратпа
                                                                                                                    
                                                                                                                Х
                              0        1         2        3       4        5        6
 ІІ. Мағынаны ажырату  (Кубизм стратегиясы).

Суреттеңіз.
Слайд №1 (Интерактивті тақтада Ертіс өзенінің бірнеше 

көріністері).
Тапсырма: Слайдтар  бойынша одағайды қатыстырып , Ертіс 

өзенінің көркемдігін суреттейтін  мәтін құраңдар. 
Ережепов Алмас:
«О-о, ғажап!  Ертіс өзені қандай керемет! Өр Алтайдан бастау 

алған, алып өзен, сенің сұлулығыңа сөз жетпейді-ау! Пай! Пай! 
Жағаңдағы жасыл құрағың мен ақшағыл құмдарыңда аунасам 
құмарым бір қанар ма? Шіркін, жаздың ыстық күндерінде 
суыңа шомылғанға не жетсін!

2. Ізден, зертте.
Интерактивті тақтада мәтін берілген. 
Тапсырма: Мәтіннен қыстырма сөздерді белгіле, тиісті 

тыныс белгісін қой.
Бұл келе жатқандар, байқауымша, біздің ауылдың жігіттері.  

Шамасы, қонаға келе жатыр. Жүрістері тым суыт. Тегі, асығыс 
болар. Бір түнеп, аттарын шалдырып, таң-ата аттанып кетеді-ау, 
сірә.

(Қыстырма сөз) Қыстырма сөздер: байқауымша, шамасы, 
тегі, сірә – сөйлемде үтірмен ажыратылады.

3. Талда. 
Тапсырма: сөйлемдерге синтаксистік  талдау жаса, қаратпа 

сөзге сатылай- кешенді талдау жаса.
Замандастарым, заман ағымынан қалмайық.
Замандастарым – қаратпа сөз.
Заман   (зат есім, дара, жалпы, негізгі).
 -дас (зат есім тудырушы жұрнақ).
 -тар   (көптік жалғау).
 -ым (Тәуелдік жалғаудың І –ші жағы).
2.  Жерлестерім, туған жердің табиғатын қорғайық.
Жерлестерім – қаратпа сөз.
Жер (зат есім, дара, жалпы, негізгі, деректі).
 -лес (зат есім тудырушы жұрнақ).
 -тер (көптік жалғау).
 -ім (тәуелдік жалғау).

170-жаттығу. Оқулықпен жұмыс.
Тапсырма: Сөйлемдерге синтаксистік талдау жасау, 

қыстырма, қаратпа сөздерге морфологиялық, сатылай-кешенді 
талдау.  

Қолдан. Схема бойынша сөйлем құра. Тыныс белгісіне 
көңіл аудар.

1)                 ,                 ,               !  Одағай.                   
2)                              
                  ,           ,          -       -      -      .  Қыстырма.
3)               ,                            .    Қаратпа.
 
5. Ассоциация құру.
Оқшау сөздердің тыныс белгілері, ерекшеліктері.

Оқшау сөздерге                                 Одағай сөздері бар
сұрақ  қойыл-                                             сөйлемдердің 
майды.                                                       соңына
                                                                    леп (!) белгісі 
                                                                      қойылады.
Оқшау сөздер                                                Қыстырма, 
сөйлем                                                           қаратпа сөздер
мүшесі болмайды.                                     сөйлем ішінде 
                                                                үтірмен ажыратылады.
6. Салыстыр. Оқшау сөздерді оңашаланған айқындауыш 

мүшемен салыстыр.

ІІІ. Ой қорыту. 
1. Оқшау сөздерден алған біліміңді жинақта, өзіңді тексер.
Білгенге – маржан...
1. Оқшау сөздер кездескенде сөйлемде қандай тыныс 

белгі қойылады?
А. Нүкте;  В. нүктелі үтір; С. қос нүкте; 
Д. Тырнақша; Е. үтір.
2. Қыстырма сөз қолданылған жай сөйлемді көрсет.
А. Ойбай, Жақа, ол Жоламанның дүмпуі ғой.
В. Шынында да, халіміз онша мәз емес.
С. Жігіттер, ойын – арзан, күлкі – қымбат.
Д. Толғауы тоқсан қызыл тіл, сөйлемеймін десең, өзің біл.
Е. Қарағым, дұғагөйім, қамқор анам.
3. Оқшау сөзді көрсет. 
А. Үстеу; В. Шылау; С. Шырай; 
Д. Қыстырма;  Е. Жалғаулық.
4. Тыныс белгісі дұрыс қойылған қаратпа сөзді тап.
А. Сірә, бүгін күн суытар.
В. Ауа райы қандай тамаша!
С. Тыңда, дала, Жамбылды.
Д. Күмбірлеген домбыра дауысы естіледі.
Е. Жолдастар тынышталыңыздар.
5. Одағайды табыңыз.
А. Әрине;   В. Сірә;   С. Мүмкін;  
Д. құрау-құрау;   Е. Сөйтіп.
6. Қыстырма сөзді табыңыз.
А. Өзің бір қызық жан екенсің.
В. Жолдас командир, жолдас комиссар.
С. Алдымнан жақсы кездестің-ау, шырағым.
Д. Ата, немереңіз келді.
Е. Қорыта келгенде, баяндама жақсы жасалған.

 

 

Оқшау сөз 

 

Оңашаланған                 
айқындауын мүше                                
1. Өзінің алдында тұрған       
мүшені мезгіл, мекен,      
заттық мағына жағынан      
айқындап тұрады.                               
2. Айқындайтын мүшесі-                     
мен тұлғалас болып, сол          
сұраққа жауап  береді.                                                      
3. Сөйлем ішінде үтірмен    
ажыратылады. 

Оқшау сөздер                                                                             
Сөйлемдегі өзге                       

сөздермен байланысқа        
түспейді; оқшау тұрады; 

сөйлем мүшесі                                     
болмайды; сұраққа                            

жауап бермейді;                       
сөйлеушінің көңіл-                             
күйін, көзқарасын                            

білдіріп, тыңдаушыны    
қаратып, сөйлем                           

мағынасын толықтырады. 

Басқа сөйлем 
мүшелерімен; 

интонация 
арқылы 

байланысады;       
сөйлемнің 
мағынасын 

толықтырады;                  
екі жағына үтір 

қойылады. 

Ұлбосын БЕРДЕШОВА,
«Жаңа таң» орта мектебінің мұғалімі.

Ақтөбе облысы,
Байғанин ауданы.

БІТЕУ БУЫН
(5-сынып)

Сабақтың мақсаты: буын, оның түрлері туралы алған 
білімдерін пысықтау, қорытындылау, бітеу буын, ерекшеліктері, 
негізгі белгілеріне тоқталу, түрлі жаттығулар арқылы буын 
түрлерін ажырату. Міндеттері: білімділік - бітеу буынның 
атқаратын қызметіне кеңірек тоқталу; тәрбиелік – сабақ 
барысында мәдениетті сөйлеуін қалыптастыру, ұйымшылдыққа, 
ізгілікке, отансүйгіштікке, ұлттық құндылықтарды бойына 
сіңіруге тәрбиелеу; дамытушылық - өткен сабақ пен жаңа 
сабақты байланыстыра түсіндіріп, оқушыларды өз бетімен 
жұмыс жасауға баулу, ойлау, сөйлеу, білім, білік дағдысын 
арттыру, ойда сақтау дағдылары мен іскерлік белсенділіктерін 
арттыру.

Түрі: жаңа сабақты түсіндіру. Әдісі: интерактивті әдіс, 
сұрақ-жауап, талдау түрлері, жұмбақ, сөзжұмбақ шешу, сурет 
бойынша жұмыс, сәйкестендіру, тест тапсырмалары, т.б. 
Көрнекілігі: сызбалар, сөзжұмбақтар, слайдтар, интерактивті 
тақта, т.б. Пәнаралық байланыс: әдебиет, тарих, бейнелеу, 
психология.

Сабақтың барысы.
I. Ұйымдастыру. Сынып оқушыларымен амандасу, 

оқушыларды түгелдеу, сабаққа дайындықтарын тексеру.
Қадыр Мырза Әлидің «Ана тілі» туралы айтылған өлеңімен 

сабақты бастау. Психологиялық дайындық. Оқушыларға 
түс таңдату арқылы бойындағы қасиеттердін айту. Сабаққа 
белсенділігін арттыру.

II. Үй тапсырмасын сұрау.
Ашық буынға 10 сөз, тұйық буынға 10 сөз жазып келу.
III. Үй тапсырмасын қорытындылау.
Сөзжұмбақ шешу.
1. Сөзде қанша дауысты дыбыс болса, сонша ... болады 

(буын).
2. е, і, ы, и дыбыстары ерін мен езудің қатысына қарай 

қандай дауыстылар? (езулік).
3. Дауыстыдан басталып дауыссызға біткен буын қалай 

аталады? (тұйық).
4. Ұ, ү ерін мен езудің қатысына қарай қандай дыбыстар? 

(еріндік).
5. Әрі дауысты, әрі дауыссыз, әрі жуан, әрі жіңішке                     

болатын дыбыс? (У).
6. Айтуға тыйым салынған сөздерді қалай атайды? (табу).
7. Өкпеден шыққан ауаның ешбір кедергісіз шығуын                 

қандай дыбыс дейміз? (дауысты дыбыс).
8. Жалғыз дауыстыдан немесе дауыссыздан басталып, 

дауыстыға аяқталған буынды қандай буын дейміз? (ашық 
буын).

9. а, о, ы, у дыбыстары тілдің қатысына қарай қандай 
дауысты дыбыс? (жуан).

Ортасынан «бітеу буын» деген сөз шығады.
IV. Жаңа сабақ.
- Олай болса, бүгінгі өтетін сабағымыздың тақырыбы: «Бітеу 

буын». Балалар, сабағымызды бастамас бұрын, ең бірінші, 
мына жұмбақтарды шешіп алайық!

1. Ақ сандығым, ашылды,
Ішінен жібек шашылды. (Күн).
2. Іші жұмсақ, сырты қатты,
Еті қызыл, сүті тәтті.
Соғым үшін сайлап қойдым,
Бордақылап байлап қойдым. (Қарбыз).
3. Бес ін,
Бес іннің ауызы - бір ін. (Қолғап).

4. Біз, біз едік, біз едік,
Біз жылтыраған қыз едік.
Таң атқанша жайылдық,
Таң атқан соң жойылдық. (Жұлдыз).
5. Менің үш көзім бар,
Бір көзім кідір дейді,
Бір көзім абайла дейді,
Қарап ал маңайға дейді. (Бағдаршам).
Жұмбақ жауаптарын тақтаға жазып, буынға бөліп талдау. 

Бітеу буын екендігін түсіндіру.
Бітеу буын дегеніміз - екі жағы дауыссыз, ортасы дауысты 

болып келетін буын. Мыс: бағ-дар-шам, жұл-дыз, күн, т.б.
V. Сынып жұмысы.
1. Кітап - досың, ақылшың.
215-жаттығу.
2. «Адасқан әріптер» ойыны.
Р, о, б - бор б.б.
А, ш, а, ғ - а-ғаш. а.б - а.б.
Т, р, е, м, е - тер-ме. б.б.-а.б.
А, л, а, д - да-ла. а.б.-а.б.
І, м, б, л, і - бі-лім. а.б.-б.б.
3. «Сыңарын тап» ойыны. Сәйкестендіру.
Ақ                  ақы
Көк                барыс
Жол               бақан
Жез               қу
Еңбек            сөз
Алты             құтан
Тас                қазан
Баспа            төбе
Ас                 бақа
Ақ                 қазған
4. Мысалдар беру. Қарамен жазылған сөздерді буын 

түрлеріне ажырату.
1. Күллі адам баласын қор қылатын үш нәрсе бар, содан 

қашпақ керек: әуелі - надандық, екіншісі - еріншектік, 
үшіншісі - зұлымдық. (Абай).

2. Аз сөйлер де, көп тыңдар қас асылдың баласы. (Махамбет).
3. Адамның бойындағысының бәрі де: жүзі де, киімі де, 

жаны да, ойлары да әсем болуы керек. (А.Чехов).
5. Суретпен жұмыс (ауызша).
Не бейнеленген? Неше буын бар? Қандай буын?
6. Талдау - табыс кілті. Кеспе қағаздарымен жұмыс.
«Балалар, өнертапқыш, Сұлтанмахмұт, қараторғай, білім, 

наурыз» сөздерін буынға бөліп, буын түрлеріне ажырату.
VI. Қорытындылау.
Тест тапсырмасы:
1. Бос орынға қай сөз сәйкес келеді?
а) дауыссыз дыбыс; 
ә) дауысты дыбыс; 
б) әріп.
2. «Ана» сөзінде неше буын бар, қандай буын?
а) 3 буынды, тұйық буын; 
ә) 2 буынды, тұйық буын; 
б) 3 буынды, бітеу буын.
3. Бітеу буынды тап.
а) жарлық;   ә) әже;   б) от;   
в) қала;   г) ант.
4. Тұйық буынды сөзді тап.
а) ара;   ә) аспан;   б) ант;   
в) тату;   г) шешен.
5. Буынның неше түрі бар?
а)4;   ә)2;   б)6;   в)5;   г)3.
6.Ашық буынды тап.
а) шағала;   ә) еңбек;   б) халық;   
в) бұлақ;   г) тұрмыс.
VII. Үйге тапсырма: а)8 наурыз - Аналар мерекесіне орай 

«Ана - үйдің алтын қазығы» тақырыбына шағын шығарма жазу; 
ә) ішіндегі тірек сөздерге, буын түрлеріне ажырату.

VIII. Бағалау.

Еркін МОЛЖІГІТОВ,
«Саяқ» кентінің жалпы білім беретін  

№6 орта мектебінің мұғалімі.
Қарағанды облысы,

                                                             Балқаш қаласы.

СЕБЕП БАҒЫНЫҢҚЫ САБАҚТАС
(8-сынып)

Сабақтың мақсаты: себеп бағыныңқы сабақтастардың 
жасалу жолдарын түсіндіріп, мысалдар арқылы тақырыпты 
ашу. Міндеттері: а) білімділік - өзге сабақтастардан 
ерекшеліктерін ажырата білу, нақты мысалдар арқылы тиянақты 
білім беру; дамытушылық - тұлғаны дамыту, өз пікірін ашық 
айтуға, қисынды ойлауға қалыптастыру, өз бетімен жұмыс 
істеуге баулу; тәрбиелік - белсенділігі мен қызығушылығын, 
жұмыс істеу қабілетін арттыру. Түрі: жаңа сабақ. Әдісі: жаңа 
технология элементтерін қолдану. Пәнаралық байланыс: 
орыс тілі, ағылшын тілі. Көрнекілік: сызбалар, таблицалар.

Сабақтың барысы:
І. Ұйымдастыру: а) амандасу, түгелдеу; ә) оқушыларды 

3 топқа бөлу; б) стратегия сызбаларын алдыларына үлестіріп 
қоямын; в) психологиялық дайындық. «Мен өзіме сенемін».

ІІ. Үй тапсырмасын сұрау: а/ «Топтастыру» әдісі бойынша 
құрмалас сөйлемдерден білетін ұғымдарын жазғызу; б/ Сабақтас 
құрмаластардан білетін ұғымдардан жүйелеуді тапсырамын.

Сабақтас құрмалас сөйлемдер

Шартты           көп бағыныңқылы 
сабақтас 
Қарсылықты
Мезгіл               жарыспалы сатылы
Себеп     
Қимыл-сын
Мақсат

Енді өзімізге таныс емес сабақтастардың астын сызамыз. 
Себеп бағыныңқы сабақтасты өтетінімізді айтып, экраннан 
мысалдар көрсетіледі.

1. Елбасы өз Жолдауында ұлттық экономикамызды дамытпай, 
мықты мемлекеттер қатарына қосыла алмайтынымызға 
айрықша тоқталып өтті.

Мы не сможем войти в число сильноразвитых стран, 
потому что нам необходимо усилить развитие национальной 
экономики.

2. Он жылдың бағдарламасы жасалғандықтан, алдыға 
қойылған міндеттер де айқын.

Мы идем к единой цели, потому что приступаем к 
выполнению Стратегии развития на десять лет.

3. Орта білім беру жүйесінде оқыту 12 жылдық білім беруге 
көшетіндіктен, он жыл ішінде жалпыға білім беруді және 
бейінді білім беруді қарастырады.

Crossing to the 12 years education,is examined in 10 years the 
general and profile education.

4. Жіберген жоқшылары осындай хабар әкелген соң, 
Жарасбай түні бойы күйіп, қорланудан тыныштық ала алмады.

5. Ер Төстік жалмауыздың қолында қалды деп, елі мүлде 
күдер үзіп қояды.

Дәптермен жұмыс. Деңгейлік тапсырмалар. І топ. 
135-жаттығу; ІІ топ. 138-жаттығу; ІІІ топ. 5-тапсырма.

Жауаптары түсті фишкалармен бағаланады.
Үш топтан тақтаға үш оқушы шығып, 137-жаттығудың 3 

сөйлеміне талдау жасайды.
1-оқушы. Дыбыстарға математикалық тәсілмен мінездеме 

беру. 2-оқушы. Морфологиялық талдау. 3-оқушы. Синтаксистік 
талдау.

«Ойлан, тап» ойыны. Тестік тапсырмаларды орындау.
ІІІ. Қорытынды.Венн диаграммасы.
Себеп-салдар салалас    ортақ   себеп бағыныңқы сабақтас
Үй тапсырмасы.139-жаттығу.Ереже.
І топ. Көркем әдебиеттен баяндауыштары тұлғалас сабақтас 

құрмалас сөйлемдер жазу, талдау.

ІІ топ. Себеп бағыныңқы сабақтастың барлық жасалу 
жолына бір-бірден мысал жазып келу.

ІІІ топ. Жаңа сабақты түсіндіруге пайдаланылған 
мысалдардың барлығына сатылай кешенді талдау /
синтаксистік/.

Бағалау.

Құттығыз ЖӘНІБЕКОВА,
№247 орта мектеп мұғалімі.

Қызылорда облысы,
Жаңақорған ауданы,

«Бесарық» бекеті.

САЛАЛАС ҚҰРМАЛАС СӨЙЛЕМ
(қайталау сабағы) 

Сабақтың  мақсаты: құрмалас сөйлемнің басты белгілерін 
білу, құрылысын, құрамын ажырату, тыныс белгілерін дұрыс 
қойып жаза білуге үйрету. Міндеттері: а) білімділік - басқа 
сөйлем түрлерінен негізгі ерекшеліктерін білу, соған сәйкес 
нақты мысалдар келтіру шеберлігін жетілдіру. Құрмалас 
сөйлемнің анықтамасын тағы бір қайталап, тиянақты білу 
дағдысын қалыптастыру; ә) дамытушылық: ынта қойып 
тыңдау, жазу, талдау машықтарын қалыптастыру, сөздік қорын, 
сөз байлығын дамыту. Талдау және салыстыра білу дағдыларына 
төселдіру. Сын тұрғысынан ойлауды жетілдіру; б) тәрбиелік - 
ұлттық салт-дәстүрді қадірлей білуге, еңбекті сүюге, жүйелі 
сөйлей білуге тәрбиелеу. Көрнекілігі: сызба, интерактивті 
тақта, оқулық, кеспе қағаздар. Пәнаралық байланыс: тарих, 
әдебиет, өмір.

Сабақтың барысы: 
Ұйымдастыру кезеңі. Сабаққа назар аудару.

Бүгінгі сабақ: салалас құрмалас сөйлем  түрлері  туралы 
алған білімдерін тиянақтап, пысықтау.

Салалас құрмалас сөйлемдерді мағыналық түрлерін 
салыстыра отырып талдау жұмыстарын жүргізуді үйрету. 

Бүгінгі сабақ ұраны: «Еңбек ерлікке жеткізер, ерлік елдікке 
жеткізер».

1-тапсырма: Ойға қозғау салу. Тірек сөздерге түсінік беру. 
Құрмалас, салалас, тиянақты, қарсылықты, кезектес, 

жалғаулықтар, баяндауыштары, ыңғайлас, талғаулы.
 2-тапсырма: Семантикалық   картаны толтыру.

Сөйлемдер Ыңғай-
лас

Қарсы-
лықты

Себеп-
салдар 

Түсін-
дірмелі

Талғау-
лы

Кезек-
тес 

Олардың 
бәрін үйіне 
апарды да, 
торға қамап 
қойды. 

     +

Бас болмақ 
оңай, бірақ 
бастамақ  
қиын.

+

Сізді ешкім 
шақырған 
жоқ, сондық-
тан сіз 
бармайсыз.

    +

Тұманның 
қалыңдығы 
сонша 
– түк те 
көрінбейді. 

+

Я алқымда 
булығып 
ашу тұрды, я 
көзінде жаңа 
бір үрей 
тұрды.

+

Кейде ашу,
кейде айла 
мен еп 
ойлады.

+

3-тапсырма. Өзіндік жұмыстар. Оқушының 
шығармашылығы.

Компьютерге орнатылған сөйлемді оқушылар толықтырады.

1. Биыл жайлауда болдым   .......  ауылдағы ағаларымның 
үйіне бардым.

2.Оның дауысы жақсы, .....  ән айтуды жақтырмайды. 
3. Биыл шөп қалың   шықты, ...... жаңбыр көп жауды.
4. Олар біресе тоқтап демалды, ....... күн ұзақ жүріп алды.  
5. Я болар жеріңді айт , ...... бізге килікпей тыныш жүр.
6. Қорыққаны  ...... –орнынан тұра алмай қалды. 
4-тапсырма. Тест сұрақтары. 
Ұяшықтарды таңдау. 
1. Көктем келді, дегенмен күн жылына қоймады.
А. Ыңғайлас салалас;               В. Себеп-салдар салалас;          
 С. Қарсылықты салалас;        Д. Түсіндірмелі салалас;         
Е. Талғаулы салалас. 
2. Күн батты, тауды қара көлеңке басты.
А. Ыңғайлас салалас;                      В. Себеп-салдар салалас; 
С. Қарсылықты салалас;                Д. Түсіндірмелі салалас;
Е. Талғаулы салалас.
3. 1993 жылы 18 қаңтарда тәуелсіз Қазақстанның 

тұңғыш Ата Заңы қабылданды, алайда ол кейін бірнеше 
рет толықтырылды. 

А. Ыңғайлас салалас;                     В. Себеп-салдар салалас; 
С. Қарсылықты салалас;                Д. Түсіндірмелі салалас;
Е. Талғаулы салалас.
4. Мезгіл кешкіріп кетті , сондықтан амалсыз қонуға 

тура келді. 
А. Ыңғайлас салалас;                      В. Себеп-салдар салалас; 
С. Қарсылықты салалас;                Д. Түсіндірмелі салалас;
Е. Талғаулы салалас.
5. Әйелдің жалғыз жетістігі бар: ол - дақ түспеген ары 

(Ж.Баласағұни).
А. Ыңғайлас салалас;                      В. Себеп-салдар салалас; 
С. Қарсылықты салалас;                Д. Түсіндірмелі салалас;
Е. Талғаулы салалас.
6. Ол біресе жылайды, біресе түк болмағандай күледі.
А. Ыңғайлас салалас;                      В. Себеп-салдар салалас; 

С. Қарсылықты салалас;                Д. Түсіндірмелі салалас;
Е. Кезектес салалас. 
7. Ананың сөйлеуге шамасы келмеді, өйткені қатты 

қорыққан болатын.
А. Ыңғайлас салалас;                      В. Себеп-салдар салалас; 
С. Қарсылықты салалас;                Д. Түсіндірмелі салалас;
Е. Талғаулы салалас.
5-тапсырма. Сергіту сәті. Мақал-мәтелдің жалғасын 

табу.  Тапқырлықпен жауап.
1.Жалғыздың үні шықпас, .................жаяудың шаңы шықпас.
2.Қоянды қамыс өлтіреді, ................. жігітті намыс өлтіреді.
3.Жақсы жаныңа жолдас,................ жаман малыңа жолдас.
4.Алтау ала болса ауыздағы кетеді,.............. төртеу түгел 

болса  төбедегі келеді. 
5.Өнерлінің қолы - алтын, .................. өлеңшінің сөзі - алтын.
6.Ат жаманы жолда қалдырар,............жолдас жаманы қолда 

қалдырар.              
Сабақты қорыту:
Жай сөйлемдерді салалас құрмалас сөйлемдерге айналдырып 

жазу.
1. Сиырдың тұқымы да жақсы, .......
2. Мезгіл кешкіріп кетті .....
3. Жел саябырлаған сияқты, .......
4. Оның қорыққандығы сондай  - ....
5. Біресе басымен үйді нұсқап, .....

1...... бабы да келіскен екен.
2. ...... сондықтан амалсыз қонуға тура келді.
3. ...... бірақ аязы өтіп барады.
4. ...... не айтып, не қойғанын білген жоқ.
5. ..... біресе сақалымен шанада жатқан  әйелді нұсқайды. 

Үйге тапсырма: диктант жазуға дайындалу. Оқушыларды  
фишкалармен бағалау.

Қазақ әдебиеті: озық тәжірибе, ортақ әдіс

Мархабат АЛМАҒАНБЕТОВА,
№136 Т.Жүргенов атындағы 

мектеп-лицейдің мұғалімі. 
Қызылорда қаласы.

«ҰЛПАН» РОМАНЫНЫҢ ҰЛАҒАТЫ
(9-сынып)

Мақсаты: сұрақтарға жауап беру, кейіпкерлерді талдау, 
образдар жүйесін жасау, Ұлпан бейнесін үлгі ету, ақылдылыққа, 
ұстамдылыққа тәрбиелеу. Түрі: меңгерту сабағы. Әдісі: әңгіме 
сағаты. Көрнекілігі: интерактивті тақтада сұрақтар жасырылған 
кесте.

Сабақтың барысы:
1.Ұйымдастыру кезеңі;
2.Үй тапсырмасын сұрау: а) «Абай жолы» романындағы 

әйелдер бейнесі; ә) «Менің кейіпкеріме» пікір; б) Абайдың өсу 
жолдары; в) Абай өскен орта.

3. Жаңа сабақ.
Ғабит Мүсірепов – шығармашылығындағы аяулы, асыл, қа-

сиетті аналар образын бейнелеуге ерекше назар аударған суреткер 
жазушы. Романның өзіне келетін болсақ, бұл роман үш бөлімнен 
және жиырма төрт тараудан тұрады. «Ұлпан» романында тоқсанға 
жуық образдар бар. Шығарманың оқиғасы XIX  ғасырда қазақ 
даласында болған тарихи шындықтарға негізделген. Романның 
Ұлпан, Есеней, Мүсіреп тәрізді кейіпкерлері – өмірде болған 
адамдар. Романның атына лайық оның ең басты кейіпкері - әрине, 
Ұлпан. Ұлпан – романтикалық характер. Тарихи адам өмірінің 
шындығын жазушы асқан дәлдікпен суреттеп, өз ортасының 
оқшау шыққан  адам екенін танытып, қаһармандық қасиеттермен 
әрлейді. Қарапайым қазақ қызының іс-қимылы да, сөзі де бір 
көргеннен ірі танылады.

Батырдың ерке қызы шаңырақтың берекесі, үйдің киесі 
болып, яғни, жоқтың өзі бар, аздың өзін көптей етіп отыратын, 

он саусағынан өнері тамған Несібелі ананың қызы - Ұлпанға 
ұяда көрген тәрбиесінің арқасында Есеней  ғана емес, бүкіл ел 
қызыққан, сүйсінген. Ұлпан ата-анасының  тұңғышы мен жалғызы 
болғандықтан өте еркін өскен.«Ұлпан» романын жазардан бұрын 
жазушы сол Ұлпан тұрған ауылға 1941 жылы Қызылжардан 
келеді.1928 жылы күзде Қызылордадағы қызметке келеді. Үлкен 
ағасы Хамит Қожабай көлінің маңындағы Лебяжі темір жол 
станциясына алып келеді. Осы станция Сибан зиратының маңынан 
өткен. Сол кезде зират аралап жүрген  Исахмет  деген молдаға 
кездеседі. Ұлпан зиратының маңында болады.1974 жылы роман 
дүниеге  келеді. Романда 100 жылдық тұрмыс суреттеледі. «Осы 
шығарманы Ұлпан рухына,сондай бейнелерге арнадым» дейді 
автор.

Ұлпан кім? 
1. жас болса да,ақылды; 2. өжет, батыл; 3. ел бірлігін ойлаушы, 

бітімгер; 4. үлкен ақыл иесі.
Кейіпкерлер: Ұлпан, Есеней, Есеналы, түрк Мүсіреп, Мүсіреп, 

Шынар, Торсан, Жәуке, Несібелі, Біжікен, Артықбай.
Негізгі оқиға желісі: Ұлпанның ақылдылығы арқасында бүкіл 

Сибан елінің ел қатарына қосылуы. Ұлпанның ерен еңбегі, ақылды 
жомарттығының арқасында ел анасы атанып, дүниеден бақытсыз 
болуы.

Оқушылар төмендегідей романға жоспар құрады.
Сюжеттік жоспар: 1. Артықбайдың үйіне Есенейдің келуі; 

2. Ұлпанды құтқаруы; 3. Ұлпанды айттыруы; 4. Той қамы; 5. 
Есенейдің билік құруы; 6. Ел қарызын өтеуі; 7. Орыс үйіне келуі; 
8. Тіршілік белгісі; 9. Есенейдің құлауы; 10. Ақнар атануы; 11. 
Күйеу; 12. Тірі азар; 13. Ұлпанның дүниеден өтуі.

Жоспар бойынша әңгімелеу.
Бағалау: интерактивті тақтадан ұяшықтар арқылы дайын-

далған сұрақтарға оқушылар жауап береді. Романды оқымаған 
оқушы жауап бере алмайды.

Үйге тапсырма: романның 2-3 бөлімдерін оқу. «Байлық еш 
адамға опа бермес» дегенді қалай түсінесің? (өзіндік көзқарасын 
романмен байланыстыра отырып жазу).

Сұлтанмахмұт Торайғыровтың 120 жылдығы

Алмагүл СМАҒҰЛОВА,
Сәкен Сейфуллин атындағы 

№7 мектеп-гимназиясының мұғалімі.
Балқаш қаласы.

ЖАЛЫНДАП ӨТКЕН ЖАС ҒҰМЫР

Мақсаты: Сұлтанмахмұт Торайғыровтың туғанына 120 
жыл толуына орай ақынның өмірі мен шығармашылығымен 
таныстыра отырып,  оқушы бойында  оқу-білімге 
құштарлығын ояту. Көрнекілігі: Сұлтанмахмұт Торайғыров 
шығармашылығына буклеттер, слайд топтамалары.

Кеш барысы.
Мұғалімнің кіріспе сөзі.
І бөлім. Ақынның өмір жолы.
Оқушылар Сұлтанмахмұт Торайғыровтың өмір жолы  

туралы жинаған мәліметтерін ортаға салады.
Рахат: - Ақынның өмірі де ұмтылыс пен ізденіске толы 

болды. Әлеуметтік оқиғалардың шиеленісті дәуірінде өмір 
сүрген ол өз заманының сыры мен қайшылықты шындығын 
тануға тырысып бақты. Сол жолда не қилы өмір өткелдерінен 
өтті. «Жігіттікке асығу»қасиеті оған бала кезден тән болуы да 
осыны аңғартады.

Назым: - Сұлтанмахмұт Торайғыров 1893 жылы 28 
қазанда Омбы уезінің, Шағырай облысында, Қарауыл Шабар 
ауылында туған. Әкесі Шоқпыт атанған кедей, момын, ақкөңіл 
адам болған. Шаруасыз, күйсіз Шоқпыт Қарауыл еліндегі бай 
жездесін паналап, соның малын баққан .

Ұлан: - Сұлтанмахмұттың екі жасында шешесі өліп, 
болашақ ақын жетімдік пен жоқшылықтың тақсыретін 
бірдей көріп өседі.Әйелі өлгеннен кейін Шоқпыт өзінің туған 
жері – Павлодар облысының Баянауыл ауданына көшеді. 
Сұлтанмахмұттың балалық шағы осында өтеді.

Гүлназ: - Әкесі Шоқпыттың қөмегімен алты жасында хат 
таныған Сұлтанмахмұт біраз уақыт ауылда Әлі, Тортай, Мұқан 
деген молдалардан сабақ алды . Солардың ішінде Мұқан молда 
ғана жас баланың ынта-жігерін, әдебиетке құмарлығын түсініп, 
көмектеседі. Өзі де  аздап өлең жазатын. Шығыс әдебиетінен 
хабары бар Мұқан Сұлтанмахмұттың ақындық талабын 
құптайды. Өзінің шәкірттік өлеңдерінің бірінде ақын оны:

                        Әкемнен «Әліпбиді» үйде оқыдым,
                        Үйреніп намаз, сабақ жат оқыдым.
                        Әлі молда алдында дәл екі жыл 
                        Әр түрлі ескі кітап бір шоқыдым. 
                        Тортайдан екі жылдай сабақ алдым,
                        Ол байғұс аяған жоқ ойда барын.
                        Ғылымның орны бас пен көкіректе ,
                        Бүйір шығып, қампия тоймас қарын. 
                        Мұқаннан екінші жыл сабақ алам,
                        Ұйықтасам да, көңілім оқуға алаң.
                        Лепес қып өзі бастан ақын бол деп,
                        Дұғасын ықыласпен берді маған. 
Арман: - 1908 жылы Сұлтанмахмұт Баянауылдағы 

Әбдірахман молданың медресесіне түсіп, онда екі-үш жылдай 
оқиды. Өз үйінде жатып оқыған баланы молда малай орынына 
жұмсайды, оның үстіне қатал ұстап, әр түрлі сылтаулармен 
ұрып-соғатын болады. Молданың надандығын, қаталдығын 
айтып, Сұлтанмахмұт сықақ өлеңдер шығарады. Молда оны 
одан әрі жазалап, өлең жазуына тыйым салады. Осындай 
қаталдыққа шыдамаған Сұлтанмахмұт оқуды тастап кетеді.

Әсел:-Жасынан әр түрлі молда алдын көріп, олардан 
жарытымды білім ала алмаған Сұлтанмахмұттың дін мен 
молда жайлы көзқарасы осы кезден қалыптаса бастағанға 
ұқсайды. Ол молдалардың надандығын, ескі діни мектептің 
балаға ешнәрсе  үйрете алмайтын схолостикасы мен қатал 
тәртібін алғашқы өлеңдерінің өзінде-ақ («Орынымыз медресе 
оқып жатқан»,«Дін», т.б.) қатты сынға алады.

Молда көп «молда» деген атын сатқан,
Бас алмай өтірік соққан шариғаттан.
Өзі хат білмесе де «оқуы» көп,
Бас айналған, мылжыңнан діңкең қатқан,- деп дүмше 

молдаларды сынға алады.
Жантөре: - 1911 жылы Сұлтанмахмұт бір қыс бойы 

Нұрғали деген мұғалімнен оқиды. Ол жаңаша оқыған адам 
екен, оқушыларын пән негіздерімен таныстырып, олардың 
білімге деген ынтасын ұштайды. Нұрғалидың көмегімен 
Сұлтанмахмұт қазақ,татар тілдерінде шыққан көркем әдебиет 
кітаптары мен газет, журналдарды оқуға  дағдыланды. Болашақ 
ақын одан әрі оқуды армандайды.

Индира: - Сұлтанмахмұттың бұл тұста жазған өлеңдерінде 
ізденіс, ұмтылыс сарыны күшті. «Шығамын тірі болсам адам 
болып» деген өлеңінде ол:

«Шығамын тірі болсам адам болып,
Жүрмеймін бұл жалғанда жаман болып.
Жатқаным көрде тыныш  жақсы емес пе,
Жүргенше бұл өмірде  надан болып?!   
Мен – балаң жарық күннен сәуле қуған, 
Алуға Күнді барып белін буған.
Жұлдыз болып көрмеймін елдің бетін, 
Болмасам толған айдай балқып туған», -  деп, ақындық, 

азматтық бағдарламасын  ұсынады.
Жанерке: - Сұлтанмахмұт «Ендігі бет алыс» өлеңінде:
               Тұрмысты үмітім көп жеңем деген,
               Жеңуге жігеріме сенем деген.
               Ырқыма менің жүрер қай дүние,
               Көнбесе өз ырқыма өзім денем.
               Әрине, шыдар-ақпын өлуге мен,
               Баспаспын жаман жолға көнуге мен.
               Ақтармын оқып жетіп адам атын,
               Басқаға жоқ ықылас бөлуге мен .
               Менде жоқ қажу, шаршау, ашу деген,

              Торығып болымсызға жасу деген.
               Ісіне құрт-құмырсқа ілтипатсыз,
               Ойымда тек сол белден асу деген.
              Шындықтың ауылын іздеп түстім жолға,
              Разымын не көрсем де осы жолда.
              Шаршармын, адасармын, шалдығармын,
              Бірақ бір табармын деп көңілім сонда,- деп жазады.

Өз ойын бекіту үшін ол өлеңінде Сократтың «Адам құл өзін 
жеңіп ұстамаған» деген сөзін келтіреді. Ақын қиындыққа 
шыдап,ерлікпен төзе білсе, мақсатқа жететініне күмәнданбайды.

Камила: - Сұлтанмахмұт – тым ерте оянған  және халық, ел 
мұңын ерте түсініп жырлаған ақын. Осы бала жігіт (19-20 жаста) 
кезінде жазған өлеңдерінің өзінде ол әлеуметтік теңсіздікті, 
қазақ  халқының қоғамдық өмірінің мешеулігін, ескі ауылды 
езіп-жанышқан  әдет-ғұрып  заңдарының қырсығын жіті көреді. 
Өз дәуірінің озат ақыны есебінде аталған ауыртпалықтардың 
серпілуін  аңсайды.

Күй: «Ерке сылқым».
ІІ бөлім. Ақынның шығармашылығын мәнерлеп оқу. 
(Сұлтанмахмұт Торайғыровтың өлеңдерін оқушылар жатқа 

оқыды).
Күй: «Балбырауын».
Мұғалімнің қорытынды сөзі: 
- Жарқын болашаққа сенім артқан ақын:
«Еңбек, бейнет тарауы
Рақатқа сарқылар.
Қыздырып күннің қарауы -
Надандық теңізі тартылар.
Орыны ортайып көгерер,
Қызығын жайлап ел көрер», - деп кемел болашаққа              

сеніммен қарай білді.

Жас маманға жәрдем
Бибігүл ӘБДІМАНОВА, 

«Теміртау технологиялық колледжінің» оқытушысы.
Қарағанды облысы,

Теміртау қаласы.

ЫҚШАМДЫҚ
(Жалғасы. Басы өткен нөмірде)

Шеберлік – таланттан бастау алатын ғана емес, сонымен 
бірге, өн бойында оның жанды өзегі тұратын да құбылыс. 
Сол себептен де бұған жазушы шеберлігі шарттарының 
қай-қайсысы да  тәуелді. А.П.Чеховтың сөз қолданудағы 
ықшамдықты «талант қарындасы» деп есептеуі де сондықтан. 
«Қысқа жазу - таланттылықтың белгісі: «Жазу өнері – қысқарта 
білу өнері», «Талантты жазудың үлгісі - шағындық», «Ұзақ 
нәрсе туралы қысқа айта алам». Қағидаға, тіпті, афоризмге 
айналып кеткен осы бір сөздер А.П.Чеховтың хаттары мен 
жазбаларында жиі кездеседі. Бұл – аз сөзділік, яғни, аз 
сөзбен көп мағына аңғарту. Бұның ең көне де, көрікті үлгісі 
– мақал-мәтелдер. В.И.Дальмен бір әңгімесінде бұлар туралы 
А.С.Пушкин: «Біздің әр мәтелімізде қаншама байлық, қаншама 
мағына, қаншама мазмұн тұр!  Неткен алтын еді бұл»,- деп 
таңданса, М.Горький жазушылар алдында сөйлеген сөздерінің 
бірінде: «Ең ұлы даналық – мақалдар мен өлеңдер, бұлар қашан 
да қысқа, ал бойларында ақыл мен сезім бірнеше томдық» - деп 
тамаша сипаттама береді.

Шынында да, «Талап - талмас қанат», «Талапты ерге нұр 
жауар», «Оқу - білім бұлағы, білім - өмір шырағы», «Оқусыз 
білім жоқ, білімсіз күнің жоқ», «Өнерліге өлім жоқ», «Өнердің 
өрісі ұзақ», «Ашу - дұшпан, ақыл - дос», «Өлімнен ұят күшті», 
«Ер жігіттің екі сөйлегені - өлгені», «Еңбек түбі – береке, 
ынтымақ түбі – игілік,  тірлік түбі - бірлік» сияқты көптеген 
мақал-мәтелдерге ой, көз тоқтатып байқайықшы. Әрқайсысында 
қаншама терең мазмұн тұр! Сұп-сұлу мүсіндері қандай! Ендеше, 
қалайша бұларды алтынға баламасқа, сөздің көркі санамасқа! 

Әрине мақал-мәтелдер, мына келтірілгендердей мысалдар 
ықшамдық үлгісі болғанмен, қысқа жазу үшін, шығармадағы 
әр сөйлем дәйім тек осыларға ұқсап қана құрылуға немесе 
тек бастауыш, баяндауыштан тұратын бірыңғай жалаң я бірер 
сөзді ғана толымсыз болып, жал құйрығы күзелген тайдай 
шолтаңдап тұруға тиіс емес екені белгілі. Себебі, сөйлем, бір 
жағынан, жарыққа шығарылмақ ойдың сипатына, көлеміне 
қарай да тұлғаланатын категория. Ал қаламгердің тіл шеберлігі 
сол ойды шығармасының жанрына, мәтініне қарай қажетті 
тұстарда аз сөзді, қысқа етіп не артық сөзсіз және сөздеріне 
кең, терең мағына сыйғызып жаза алуынан көрінбек. Мәселен, 
философиялық мәнді «Үш-ақ нәрсе – адамның қасиеті: ыстық 
қайрат, нұрлы ақыл, жылы жүрек» немесе жай күйді баяндауға, 
суреттеуге арналған «Игіліктің әр мінезінен шошына жүретін 
кәрі би Боздақ өз ойындағы бір түйіншекті шеше алмай отыр», 
«Аян қараңғы бұрышта бір уыс боп бүрісіп, екі алақанымен 
бетін басып, солқылдап жылап отыр екен» деген сөйлемдердің 
әрқайсысына осы құрылымдары жарасымды. Сондықтан 
бірінші сөйлемді екінші не үшінші сияқтандыру оның стиліне 
лайықты емес, ал кейінгілері бірінші тәріздендіріп құру жалпы 
мүмкін емес.

Ал, салынған сурет, берілген мінездеме дегеніңіз! Бұлар, азат 
жол аяғында автордың «таңданғандайсың!» деп жазғанындай, 
адамды шынында да қайран қалдырғандай: Игілік сыртымен 
арыстан, ішімен қу түлкінің өз құйрығын мұзға қатырғандай 
айлакер, зымиян болып шебер бейнеленген.

Мысал-тапсырмалар:
- Балаға байқап сөйлесең, Ақылға көнер.
Байқамай, шайқап сөйлесең, Көрсетер бір «өнер».
- Ағайын, барында аузыңды жалайды, 
Жоғыңда желкеңнен қарайды. 
- Өмір қартайса да,  Көңіл қартаймайды. 
- Тістейтін жылқы тісін көрсетпес.
- Жоғалған пышақтың сабы - алтын. 
 - Жыланға түк біткен сайын қалтырауық болады;
Жаманға мал біткен сайын бақырауық болады. 

- Жаман адам торшыл.
- Ермек қуған  бәлеге жолығады;
Еңбек қуған қазынаға жолығады. 
- Досыңмен көп сөйлеспе,  Жолынан қалдырарсың;
Дұшпаныңмен көп сөйлеспе,  Сырыңды алдырарсың.
- Байлық мұрат емес,  Кедейлік ұят емес. 
- Ақ ит, қара ит, бәрі - бір ит. 
ІV. Сабақты пысықтау. 1. Венн диаграммасы. Проза мен 

поэзияның ұқсастықтары мен айырмашылықтарын салыстыру.
5. Тақтамен жұмыс. «Менің атым – Қожа».
Сабақтың міндеттері: білімділік – повесть бойынша 

оқушылардың ойын тиянақтау, Қожа мінезіне талдау жасап,өз 
көзқарасын жүйелі айтуға үйрету; тәрбиелік – қарсылыққа 
құрметпен қарап, сыпайылыққа, ұстамдылыққа тәрбиелеу 
және қарсылыққа дау көтермей сөйлеу әдебін меңгертіп, 
мәдениеттілікке тәрбиелеу; дамытушылық – оқушы 
қабылдауы мен ойлау аралығын зерттей отырып, ой қорытқызу 
және жаңа ұғымды өзі іздеп табуға бағыттау, оқушының ой-
өрісі мен дүниетанымын дамыту.

- Бердібек Соқпақбаевтың «Менің атым - Қожа» повесі.
- Балалар, үйге берілген тапсырманы біз бәйге түрінде 

өткізейік.
30 40
20 50
10 60

Сызба орналасқан әрбір ұяшықта Бердібек Соқпақбаевтың 
«Менің атым - Қожа» повесі желісі бойынша сұрақтар 
жасырылған.

1.10. Қожа өз әкесіне деген сағынышын қалай білдіретін еді?
2. 20. Мектеп жанында кезіккен сыныптасы Жантас Қожаға 

не деп еді, одан кейінгі Қожаның әрекеті қандай болды?
3.30. Қай оқиғадан кейін сынып жетекшісі Майқанова 

сабаққа екі күн қатарынан келмей қалды?
4.40. Тәртіпсіздігінен кейін анасы Қожаға өз ренішін қалай 

білдірді?

5.50. Сәйбек қарт Қожаға әкесі жөнінде қандай естеліктер 
айтып берді?

6.60. Қожаның қай сәті бейнеленген? «Төбемнен шатыр 
етіп жай түкендей болды. Не істерімді білмеген қалпымда 
орынымнан сүйретіле түрегеле бердім».

ІІІ. Бүгінгі өтетін тақырыбымыз жинақтау, қорытындылау 
десек те болды, яғни, бүгін «Түбі адам болатын бала» атты 
тарауын қарастырамыз. (Оқиға желісі бойынша тараудың 
мазмұны баяндалады).

ІV. Сыныптағы талдау, жаттығу жұмыстары. 
V. Үлестірмелі кеспе қағаздар  бойынша жұмыс.
Мынау кім?
№1. – біреуді біреуге атыстырып от тастап жүретін қу, сабақ 

үстінде сыбырлап сыпсыңдағыш (Жантас).
№2. – мен оқулық емес, қант аламын. Сіздің не шаруаңыз 

бар, қоя беріңіз (Қожа).
№3. – біз екеуіміз таныс шығармыз деймін (Майқанова).
№4.  Қожаның сотқар болуына себеп нәрселерді ата. 

(Әкесінің еркелетуі, әкесін сағынуы; Жантас сияқтыларды 
жеккөруі, шешесінің жұмысбастылығы).

№5. Қожаның әдепті жолға түсуіне себептерді ата. 
(Шешесін аяуы, Сәйбек қарт, Оспановтар айтқан естеліктер, 
Майқанованың педагогтар кеңесінен шығып бара жатып айтқан 
сөзі).

№6. Қожаның оқулық сатып алу кезінде кезекші мұғалімге 
өтірік айтуы дұрыс па? Сендер не істер едіңдер? (Оқушы өз 
пікірін білдіреді).

№7. Майқановамен ерегісуі, жолдама жөніндегі тілегін 
орындамағаны үшін кінәлауына қалай қарайсың? (Оқушы өз 
пікірін білдіреді).

Повестегі оқиғалар жинақы, сюжеттік желі негізінен бір 
арнада өрістейді, кейіпкерлер саны да аса көп еместігіне көз 
жеткізуге болады.

Ширату кезеңі: 
Сын:

Қажымас қуат берген алысқанға,
Сөнбейтін алаулайды намыс қанда.
Қаламнан талаптылар қанат байлап,
Қаламнан жол шығады ғарыштарға. (Қ.Ботанов).
Ұлылардың бүгінгі ұрпақтары
Бақа-шаян секілді ұсақтады.
Қолынан келер ешбір қайраны жоқ,
Торғайдай тыпырлаған тұзақтағы. (Б.Әбдіманова).
Аудар да, мағынасын аш:
- Лень как заразная болезнь пристает
- Яйцо съел – курицу съел.
- Говори редко, но метко.
- Сорок дней приветствуй того, кто один раз накормил тебя.
- Воспитанный человек, что конь подкованный.
- И шапку, как время велит, надевай.
- Бог мыши – кошка.
- Счастье, как муха, иногда на цветок садится, иногда – на 

навоз.
- Дыра над дырочкой смеется.
- Ложь и сплетня – родные братья.
V. Үй тапсырмасы. Үй жұмысы: Эссе, өз ойын таратып 

жазу, келесі сабақта жұмыстарымызды талдаймыз.
2050 жылғы қазақстандықтар – 3 тілде сөйлейтін білімді 

адамдардың қоғамы. Олар - әлемнің азаматтары, олар саяхаттап 
жүреді. Олар жаңа білім меңгеруге құштар, еңбексүйгіш. Олар 
- өз елінің патриоттары.

VІ. Сабақты қорытындылау және оқушылар білімін бағалау. 
Өтілген сабақ бойынша оқушылардың ой-пікірлерін тыңдау 
немесе кестені толтырту

Қорыту:
Білгенмін Білдім Білгім келеді

1. Ақын, жазушы көп пернелі, көп ішекті домбыра сияқты. 
Құлағын қалай бұрадың, пернелерін қалай түзедің – ол солай 

сөйлейді. Сөйлеу өз қолында болғанмен, бұрау мен пернелерін 
түзеу жазушының өз қолында емес, басқарушылардың қолында.

2. Сын туралы.
1. Сынның негізгі мәселелерін көтеру дәуіріне жетсек, ол 

екі жақсылықтың белгісі болар еді: 1) Әдебиетіміз өскен, тілегі 
өскен. 2) Теориялық сын мәселелерін көтере алатын қадіріміз 
туған. 2. Сынды шын көтеру үшін не керек? 1) Бұл күнге 
дейінгі  ісіміздің табысы мен кемшілігі неде, соны ашу керек. 
2) Жаңа шығарма деген бүгінгі дәуірдің  тілегіне сай келгенде 
ғана жаңа бола алады. Атымен емес, затымен. 3) Шығарманың 
мазмұны мен түр теңбе-теңдігі, я болмаса, қайшылығы. 4) 
Әр шығарманың өз жаңалығы болмақ: образ, тіл, ішкі өмір, 
байымдау әдісі... 5) Автор мен образ тілі. 6) Образ, тіл, логика, 
сезім, ой, сана. 7) Суретшілер мен жазушылардың бүгінгі 
адамды көрсету әдісіндегі үндестіктер мен қайшылықтар.

Керек: Ақын сыншы, жазушы сыншы. Жұрт сыншы. Маман 
сыншы.

Не үшін оқушы жастар да ескі бірдемелердің маңынан шыға 
алмайды? Жұрт айтқанды айтып, өзіндік тілектер қоймайды? 
Жаңа тілектер жоқ па?

- Оқушылар диссертациялары, дипломдары, басқалары? Не 
бар екен?

3. Жазушыға жеті керек: - Білім. - Ой. -Тіл. -Ар-ұят, намыс. - 
Ерлік. - Тәкаппарлық. - Табандылық.

4. Кір жуып жатқан әйелді Ремарк сонша айқын 
көрсеткендіктен мұрыныма жуып жатқан кірдің иісі келді!

5. Проза туралы бес ауыз сөз
- Проза – қарасөз емес, екпін лебі бар, негізгі ойыңды теңеу 

арқылы оқушының сезіміне дөп тигізетін көркем сөз. 
- Прозаңды қай стильде бастайсың, ол алған тақырыбыңа 

байланысты. Прозаның бар жанрына түгел ортақ бола алар 
көркем стиль жоқ.

- Ойсыз сөзде көркемдік те жоқ.  

«Мен бір жұмбақ адаммын, оны да ойла...»

Ботагөз ДОСҚАЗИЕВА,
Ғ.Мүсірепов атындағы 

№86 мектеп-гимназиясының 
 мұғалімі.

Алматы қаласы.

«ЕСКЕНДІР» ДАСТАНЫНЫҢ 
ТӘРБИЕЛІК ТАҒЫЛЫМЫ

(10-сынып)

Сабақтың мақсаты: Абай Құнанбайұлының «Ескендір» 
дастанын оқу, талдау, идеясын ашу. Міндеттері: білімділік - 
қазақ әдебиетіне қосқан үлесі, атқарған қызметі, тәрбиелік мәні 
мен тағылымы; дамытушылық - оқушылардың теориялық 
білімін тереңдету, сөйлеу мәдениетін жетілдіру, сөздік қорын, 
дүниетанымын байыту, өзіндік ойын айту, түйін жасай білу 
дағдысын қалыптастыру; тәрбиелік - оқушыларды қатыгездік 
пен мансапқорлықтан жирендіру, ізгілікке, имандылыққа 
тәрбиелеу, ғылым, білімді насихаттау. Типі: жаңа білімді 
меңгерту. Әдісі: «6 НЕЛІКТЕН?» стратегиясы, сұрақ-жауап, 
түсіндіру, талдап оқу, іздендіру, сатылай-кешенді талдау, эссе. 
Көрнекілігі: интерактивті тақтадан презентациялық слайдтар. 
Пәнаралық байланыс: тарих, музыка, кино өнері.

Сабақтың барысы.
І. Ұйымдастыру кезеңі: а) сәлемдесу; ә) оқушылардың 

сабаққа қатысын түгелдеу.
ІІ. Үй тапсырмасын тексеру.
«6 НЕЛІКТЕН?» стратегиясы:
1. Неліктен Абай бала тәрбиесіне қатты көңіл бөлген?
2. Неліктен Абай ғылым, білімді уағыздаған өлеңдер жазды?
3. Неліктен Абайдың «Сегіз аяқ» өлеңі ең бір күрделі де 

көркем шығарма болып есептеледі?
4. Неліктен Абайдың өлең жолдары мақал-мәтел сияқты 

нақылға айналып кеткен?

5. Неліктен Абай «не істесең де, бәрін ақылмен істе» деген 
ұлағатты ой айтады?

6. Неліктен Абайды «қазақ жазба әдеби тілінің негізін 
салушы» деп бағалайды?

ІІІ. Жаңа сабақ:
а) «Осы жұрт Ескендірді біле ме екен?» деп Абай айтқандай, 

Ескендір туралы оқушылардың не біліп, не білмейтінін анықтау 
(Ескендір туралы аңызды айтып беру, «Қос мүйізді Ескендір» 
күйін тыңдату, кинорежиссер Оливер Стоунның 2004 ж. кино 
түсіргенін, Ескендір рөлінде Джаред Летоның ойнағанын айту);

ә) «Ескендір» дастанын мәнерлеп оқу;
б) «СКТ» (сатылай-кешенді талдау) технологиясы бойынша 

талдау жүргізу.
«Ескендір» дастаны
1. Авторы – Абай Құнанбайұлы;
2. Тақырыбы – Шығыста Ескендір, орыс пен Европа 

елдерінің атауынша Александр Македонский туралы аңызды 
өмір шындығына жақындатып өзінше толғаған.

3. Жанр түрі – поэма (дастан).
4. Негізгі идеясы – ізгілік пен бейбітшілікті, ғылым 

мен білімді, яғни, рухани биіктікті дәріптеу. Зұлымдық пен 
қатыгездікті, мансапқорлықты әшкерелеу.

5. Шумақ саны – 42.
6. Тармақ саны – 168.
7. Буын саны – 3 бунақты.
8. Ұйқас түрі – қара өлең ұйқасы (ааба).
9. Шығарманың композициялық құрылысы:
9. 1. Сюжеттің басталуы. Филипп патша қайтыс болған соң 

Ескендірдің таққа отыруы. Әскер жиып көрші елдерді жаулауы.
9. 2. Сюжеттік байланыс. Елсіз шөлге тап болуы. Өлдім-

талдым дегенде мөлдір бұлаққа кездесуі.
9. 3. Шиеленісуі. Алтын қорған. «Бұл – Құдайға бастайтын 

қақпа» деп ашпай қоюы. Қақпаның ар жағынан алған сый.
9. 4. Шарықтау шегі. Алғаш сыйдың қу сүйек екенін біліп 

ашуға булығу. Аристотельдің ақылы. Таразыға түскен қу сүйек.
9. 5. Шешімі. 

Хакім Аристотельдің жауабы: 
Жеміт көз жер жүзіне тоймаса да,
Өлсе тояр көзіне құм құйылғанда.
10. Шығарма кейіпкерлері:
Абай дастанында әділдік, данышпандық, жауыздықтар 

сөз болады. Бірақ мұндағы әділ де, данышпан да, философ 
та - Ескендір емес, Аристотель. Дастанда екі образ бар. Бірі 
- Ескендір, екіншісі - Аристотель. Көлемінің шағындығына 
қарамастан, дастанның идеясына сәйкес, екеуі де көркем 
жасалған образдар.

Абай Аристотель есімін құрметпен айтады, «ақылы мол», 
«жеке - дара», «хакім адам» деп бағалайды. Ал Ескендір 
болса, дәріптелмей, сыналады. «Мақтан сүйгіш, қызғаншақ, 
қанішер, тойымсыз, қаһарлы, өзімшіл, тоқтау көрмей 
өскен жан, даңғой, долы, кекшіл, есер» деп суреттеледі. 
11. Әдеби теориялық ұғымдар:

Теңеу – дарияның суындай қандар ақты; таспадай бейне 
арықтан шыққан құлап. Эпитет – сар дала, мөлдір бұлақ, алтын 
қорған, қу өмір, жеміт көз, кәпір көз.

12. Түсіндірме сөздік:
Жеміт – қанағатсыз, тойымсыз, обыр;
Араны ашылды – тойымсыз, ашқарақ, қанағат тұтпау, 

құнығу;
Даңғой – елірме, есер, желікбас;
Долы – ыза кернеген, булықпа, ызақор;
Ант ұру – айтқанына тұрмайтын тұрлаусыз оңбаған;
Кәпір – мұсылман дінінен басқа діндегілер, құдайсыз, дінсіз.
13. Шығарманың негізгі түйіні, тәрбиелік мәні.
Соңғы 4 шумақты оқу. Жауыздыққа жетелейтін нәрсе - 

күншілдік, тойымсыздық, мансапқорлық. Осындай жаман 
әдеттерден сақ болу. Иманды болуға, қанағатшыл болуға үндеу.

IV. Сабақты бекіту.
«Рухани биіктік – ең жоғарғы биіктік» тақырыбына эссе жазу. 

V. Үйге: «Масғұт», «Әзім әңгімесі» дастандарын оқу.
VI. Бағалау.

Оңаша жыр отауы
Әйгерім ТАСБЕРГЕНОВА, 

№201 орта мектептің  мұғалімі.
Қызылорда облысы, 

Жалағаш ауданы.

ТӘУЕЛСІЗДІК ҚҰРДАСЫМЫН
Әнұраным  шырқалып өз тілімде,
Көк байрағым желбіреп тұр көгімде.
Халқымыздың арманы сан ғасырлық
Қазақстан – тәуелсіз ел бүгінде!

Қайтпас қайсар халқымнан айналайын,
Туған жердей жерұйық қайда, ағайын?
Тәуелсізбіз, сол үшін мақтанамыз,
Бар мақсатым – соған шын сай болайын!

Еркін елмін, көрінем биіктерден,
Ырыздығын құдайым үйіп берген.
Қазақ халқы барады болашаққа
Ай маңдайы жарқырап сүйікті ермен!

Зәулім көкпен қаламыз таласқандай,
Шекарам бар, дұшпаным санасқандай.
Бейбітшілік мекені – Қазақстан
Ынтымағы елімнің жарасқандай!

Жалындаған бойда күш арлы жаспын,
Тіліп түсер жауымды қырлы алмаспын,
91-де келгенмін дүниеге,
Тәуелсіздік күнімен мен құрдаспын!

Кейбір жұрттар қыспақта көрсе күнін,
Ерлерім көп ақтаған ел сенімін.
Мәңгі жасыл қырында Азаттықтың
Бақыт сол ғой жас ұрпақ терсе гүлін!

